
З А П И С Н И К

од 16-тата седница на Советот на Општина Прилеп, одржана на 19.10.2022 година во салата на Општина Прилеп, со почеток во 10:50 часот.
	
Почитувани членови на Советот, ја отворам 16-та седница на Советот на Општина Прилеп и констатирам дека, од вкупно 27 членови на Советот, на седницата присуствуваат 26 членови на Советот, па спрема тоа Советот може полноважно да одлучува.
Ве известувам дека на оваа седница покрај  Вас  членовите на Советот, поканети се и Градоначалникот на Општина Прилеп, предлагачите на материјали, како и претставниците на средствата за јавно информирање. 

Пред да го утврдиме дневниот ред, записникот од 15тата седница го ставам на гласање. Дали има забелешки по однос на записникот?
Повелете г-дине Китаноски.

[bookmark: _Hlk115340204]АЛЕКСАНДАР КИТАНОСКИ:
Почитуван Претседател на Совет, почитувани колеги советници. На последната седница на Совет, на истата онаа кога ги зголемувавме цените, од страна на Градоначалникот беше побаран претставник од урбанизам. Со барање на пристап до информации од јавен карактер со кое се обратив на ден 4ти октомври, за лицето кое што на таа седница се претстави дека е вработен во урбанизам, ми беше доставено неговото решение за работно место, каде што лицето Божидар Велески е вработен на работно место заштита и спасување и управување со кризна состојба со звање Виш соработник и шифра на работно место УПР 0101 -Одделение за јавни дејности -Сектор за правни општи работи и јавни дејности во подгрупа државни службеници. Значи Градоначалникот не доведе на таа седница, како претставник од урбанизам да биди лице, да бидиме ние доведени до заблуда, и Одделението за урабанизам да го претставува лице кое што не е вработено таму. И не случајно тоа исто лице, не е вината до него, Градоначалникот го побара и во 22 и 30 минути пристигна овдека и на секое поставено прашање ни одговараше дека усмено, односно писмено ќе ни одговори до наредната седница. До ден денес таков одговор ние немаме добиено. Во тој дел во записникот јас не се сложувам дека Божидар, како е Велески, е претставник од урбанизам. Почитуван Претседател на Совет, исто и Вие да се консултирате околу оваа работа. Ни се случува на седнициве на Совет да бранат точки и да присуствуваат лица кои што не се вработени во Одделението. Повторно ќе повторам не е виновен вработениот. Одговорноста за лажно претставување не знам каква е. За тоа ќе се погрижите Вие и би Ве замолил околу оваа работа да ја проверите, лицето Божидар Велески каде е вработен.
Ви благодарам.

[bookmark: _Hlk115340248]ДЕЈАН ПРОДАНОСКИ:
Добро Ви благодарам. Искрено не гледам нешто околу записникот, овој дел е за техничката обработка, односно за она што е ставено на хартија што се случувало на седницата, а ние како Совет на Општина Прилеп немаме ингеренции врз работата на администрацијата. Забелешкава е прифатена можи да се разговара, односно да прашаме  зошто тоа лице и од кои причини било и дали има некои дополнителни овластувања кои што му се дадени, па затоа да бил присутен на седницава. Знаете дадовме и пауза тогаш за да има човек кој што би образложил во име на предлагачот. Можи да, еве си земам за обврска да собериме информации зошто е ова ваква состојба. 
Повелете дополнително образложение.

АЛЕКСАНДАР КИТАНОСКИ:
Претседателе со оглед на тоа што ние дискутиравме по таа точка, имавме расправа и сеа доколку на седницата присуствувало и ја бранело точката, ја бранело точката лице кое што не е вработено во урбанизам, ние како советничка група нема да гласаме за таков записник. Бидејќи нас овдека ни пристигнуваат, бранат точки лица кои што не се вработени во Одделението. А коректно е Вие околу оваа работа, и одговорноста е Ваша, во понатамошниот период да видите како е ангажирано лицето и на која работна позиција. 

ДЕЈАН ПРОДАНОСКИ:
Добро во ред. Ви благодарам за сугестијата.
Дали некој друг има забелешки околу записникот од 15тата седница? 
Бидејќи нема никој друг со забелешки записникот од 15тата седница го ставам на гласање.
Кој е "ЗА" усвојување на записникот од 15тата седница?
Дали е некој "ПРОТИВ"?
Констатирам дека со 17 гласови ЗА и 10 ПРОТИВ, Записникот е усвоен.




За дневен ред на оваа седница, ги предлагам следните прашања:

Д Н Е В Е Н   Р Е Д
	
1.	Предлог-Измени и дополнувања на Буџетот на Општина Прилеп за 2022 година.
2.	Предлог-Одлука за измени на Одлуката за извршување на Буџетот на Општина Прилеп за 2022 година.
3.	Предлог-Програма за измени и дополнувања на Програма за субвенционирање на јавните комунални претпријатија основани од ЕЛС Општина Прилеп, за 2022 година.
4.	Предлог- Одлука за усвојување на Годишна оперативна програма (оперативен план) за период од  27.09.2022 до 31.12.2022 на Ј.П.Е.Д Енерго Прилеп-Прилеп
5.	Предлог -Одлука за давање на трајно користење на опрема на ЈОУ  Дом за стари лица „Киро Крстески - Платник“ Прилеп
6.	Предлог- Одлука за давање на трајно користење на опрема (добра), на ЈНУ Институт за старословенска култура – Прилеп
7.	Предлог - Одлука за откажување од корисничко право на Собрание на Општина Прилеп
8.	Предлог-Одлука за усвојување на Годишен Извештај за работата на СОУ “Ристе Ристески Ричко”- Прилеп, за учебната 2021/2022 година.
9.	Предлог-Одлука за усвојување на Годишна Програма за работа на СОУ “Ристе Ристески Ричко”- Прилеп, за учебната 2022/2023 година.
10.	Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на на КП бр.889 КО Прилеп, на барање од Петре Мирчески.
11.	Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.478/2 КО Прилеп, на барање од Славе Ѓорески
12.	Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.3491 и 3492 КО Ореовец, на барање од Стеван Пурдески.
13.	Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.163/1 КО Беровци, на барање од Стојан Прангоски.
14.	Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.1771 и КП бр.4852 КО Прилеп, на барање од Верка Ристеска.
15.	Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.575/3 КО Лениште, на барање од Драгица Наумовска.
16.	Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.4692 КО Прилеп, на барање од Зоран Ристевски
17.	Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.3091 КО Прилеп, на барање од Зоран Тренчевски
18.	Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.2988 КО Прилеп, на барање од Љубомир Крстески
19.	Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.135/4 КО Лениште, на барање од Славе Талески

	Предлагам 15тата точка од дневниот ред да се повлечи, додека пак предлагам дневниот ред да го дополниме со следна точка:
-Предлог- Решение за разрешување и именување на претставник на Општина Прилеп во  Училишниот одбор на СОУ Гимназија,,Мирче Ацев "-Прилеп.

Предлагам точките да ги разгледаме, истите да ги разгледуваме  по предлагачот. 
Дали некој има предлог за измена и дополнување на дневниот ред?
Добро. До мене како Претседател на Совет стигнаа две барања за проширување на дневниот ред. 
Првата е поднесена од колегата Александар Китаноски
-Донесување одлука за еднократна помош од 4.000 денари за секој запишан ученик во прво одделение во учебната 2022/2023 година во училиштата на територија на општина Прилеп.
И предлог, уште една точка за проширување на дневниот ред:
-Информација за спроведување и примена на колективниот договор на ниво на работодавачот.
Со образложение, да, повелете.

АЛЕКСАНДАР КИТАНОСКИ:
Почитувани колеги советници, првата предлог дополнителна точка, односно предлог одлука се однесува на донесување на одлука за еднократна помош од 4.000 денари за секој запишан ученик во прво одделение во учебната 2022/2023 година. Ваква предлог одлука на претходната седница на Совет, владеачкото мнозинство ја одби, не знам од кои причини. Средства има, можи да се најди доколку се има волја од страна на колегите советници. Одлуката се однесува за исплата на финансиски средства, доделување на еднократна помош во висина од 4.000 денари за секое семејство кое извршило упис на прваче во основните училишта кои припаѓаат на територијата на општина Прилеп во учебната 2022/2023 година. Финансиските средства ќе се исплатат од буџетот на Општина Прилеп  за 2022 година од основниот буџет, програма Р10 -заштита на животна средина и природа, субвенции и трансфери, во износ од 3.000.000 денари, а ќе се префрлат на сметките на семејствата, родители или старатели кои извршиле упис на ученици во прво одделение, заради задоволување на потребите на учениците и набавување на училишен материјал. Како што кажав и на претходната седница по извршените уписи на учениците во прво одделение за оваа учебна година, констатирано е дека се запишани 740 ученици. Сметаме дека оваа бројка не е голема, и износот кој го предвидуваме за исплата секако ќе претставува помош за родителите, односно старателите на учениците. Предвидените средства за субвенционирање на инвертер клима уреди за граѓаните на општина Прилеп не беа исплатени. Тие беа наменети за граѓаните, па со оваа одлука ќе покажеме дека средствата ги враќаме онаму од каде што ги собираме во буџетот на Општина Прилеп, а тоа е повторно да ги вратиме назад кај граѓаните. Да не образложувам исто така дека не е реализиран и бесплатниот оброк за учениците до петто одделение за кои при донесувањето на буџетот, ние како советници бевме уверени, убедени, убедувани од страна на, не раководителот за финансии, туку раководителот на Одделението за општи, Матракоски, мислам дека. Со одлука за пренамена на средства или со дообезбедување на средства од блок дотациите, со оглед на тоа што постоеше сериозен износ на вишок на средства кој беше пренесен 1.100.000 денари дека ќе се реализира тој бесплатен оброк. Но нема да има ништо и од тоа.
По однос на второто барање, за дополнителна точка ја предлагам следнава точка да биди како дополнителна на дневниот ред, а тоа е -информација за спроведување и примена на колективниот договор на ниво на работодавач. Согласно член 27 од Статутот на Општина Прилеп, Советот го разгледува колективниот договор за општинската администрација на ниво на работодавач и му предлага на Градоначалникот да го потпиши. На седницата на Совет одржана на ден 29 декември беше разгледан и усвоен предлог заклучокот по колективниот договор за вработените во Општина Прилеп. На ден 31 декември од страна на Градоначалникот на општина Прилеп и Претседателот на Синдикалната организација при Општина Прилеп се потпиша колективниот договор за општинската администрација. Истиот беше промовиран вака на веб страната беше на Општина Прилеп. Заедно беа фотографирани Градоначалникот, претставникот од основната организација и претставникот од УПОЗ, Гранскиот синдикат. Оваа точка ја бараме да видиме како се реализира овој колективен договор на ниво на работодавач, почнувајќи од денот на потпишувањето. Да бидиме искрени и ова е една од поголемите лаги на почитуваниот Градоначалник Јовчески, кој очекував дека денеска ќе биде еве на седница, веројатно во теков на седницава сигурно ќе пристигни, бидејќи се работи за многу битна точка, ребаланс на буџет. Пред месец дена почитуваниот Градоначалник од истава говорница најави усогласување на платите со ребалансот до крајот на годината дека ќе го реши овој проблем за постоечките вработени. До овој момент ниту има усогласување на платите на вработените, ниту исплата на оние 2.806 денари на сметките на постоечките вработени. Додека пак со овој предлог ребаланс денеска кој што ќе го гласате владеачкото мнозинство до крајот на оваа година ќе се исплатат 310.000 евра за времени вработувања на паралелната администрација во оваа Локална самоуправа. Во контекст на примена на колективните договори и зголемувањето на платите како информација да ја споделам дека ова зголемување од 2.806 денари за постоечките вработени или примена на колективниот договор го имаат направено во повеќе општини во Македонија, како Гевгелија, Центар, Струмица, Кавадарци и останатите сега да не ги набројувам сите. На седница на Комисија за финансирање и буџет во понеделникот од страна на претставникот од Одделението за финансии, ни беше укажано дека постојат средства, дека има средства и доколку има волја можи да се обезбедат. Како што знаете приходите по основ на зголеменото ддв се околу 9.000.000 плус имаме пренесен вишок од 12.000.000 денари. И можи да се реализира колективниот договор и сите постоечки вработени да го добијат она нивно заслужено зголемување од 2.806 денари или пак примена на коефициентот. Но за жал, повторно постојано вработените во Општината, постојано ангажираните лица ќе останат пократки за ова зголемување и за разлика од оние кои што се привремено ангажирани со договори преку Агенција за вработување и со договори за дело кои што земаат повисоки плати од редовно вработените. Тоа се однесува на овие информации и барам сите заедно да изгласаме во интерес на трајно вработените лица во оваа Општина кои што цела година од потпишувањето на колективниот договор, Градоначалникот со прст нема мрднато за да го примени тој колективен договор.
Ви благодарам.

ДЕЈАН ПРОДАНОСКИ:
Ви благодарам. 
Дали некој друг има дополнително околу ова? Добро.
Бидејќи нема никој предлогот на колегата Китаноски за проширување на дневниот ред, -донесување на одлука за еднократна помош од 4.000 денари за секој запишан ученик во прво одделение во учебната 2022/2023 година во училиштата на територија на општина Прилеп, за да биди проширен дневниот ред со ваква точка го ставам на гласање.
Кој е "ЗА" оваа точка да биди ставена на дневен ред?
Дали е некој "ПРОТИВ"? 
Констатирам дека со 12 гласови ЗА и 15 гласови ПРОТИВ, точката е одбиена да стане составен дел од дневниот ред на оваа седница.

По однос на предлогот на колегата Китаноски да се дополни дневниот ред со -информација за спроведување и примена на колективниот договор на ниво на работодавач, барам Советот да се изјасни.
Кој е "ЗА" да се прошири дневниот ред со ваква точка?
Дали е некој "ПРОТИВ"?
Констатирам дека оваа точка со 12 гласови ЗА и 15 гласови ПРОТИВ нема да биди дел од дневниот ред за оваа седница.

Дневниот ред по предлогот кој што го прочитав го ставам на гласање. 
Кој е "ЗА" ... 
Процедурално? Повелете.

[bookmark: _Hlk115351136]ИВАН ЈОВАНОСКИ:
Здраво живо другари. Мене баш ми е кеф што после една година за прв пат во историјава на нашиов мандат како советници за прв пат е клаена на гласање предлог точка на дневен ред што досега не беше десена. Баш и минатата седница нели имавме дебата, Советот има ингеренции да предлага точки на дневен ред дополнителни, нема. Испадна дека има. Јас не знам зошто требаше да потрошиме една година за едноставно да се кла точки на дневен ред. Иначе пуштивме ние допис до министерот за Локална самоуправа во врска со еве оваа работа, дека не можиме да поднесиме ни предлог точка на дневен ред, ни иницијатива како советници. И министерот рече, да во право сте можите, е сега одете на второстепено во владина комисија. И испаѓа дека така ќе се врти низ лавиринти правно. Е сега конкретно прашањево ми е -можи или не можи како советници да поднесуваме точки на дневен ред, дополнителни? Затоа што досега една година не можевме. По Деловник можиме, по Статут можиме и министерот вели дека можиме. А знаеме сите дека можиме и ова беше сето што се бараше. Предлог се клава на гласање, за, против, не влегува на дневен ред. Знам дека повеќето сте и за овие точки да крените рака, ама тука е тесното што не знаете дали да гласате за или да гласате против. 
Можиме или не можиме да поднесуваме дополнителни точки на дневен ред?

ДЕЈАН ПРОДАНОСКИ:
Сега не знам господине Јованоски дали сте присутни на последниве неколку седници, мислам дека бевте тука и дека ја следевте расправата и на минатата седница на Совет и прочитајте го и записникот имаше предлог од колегите за дополнување на дневниот ред. А ова Вие за кое што зборувате го расправавме неколку седници наназад дека Советот можи да прифати да разгледува, да се прошири дневниот ред само со точки кои што се однесуваат од делокругот на работа на Советот на Општина Прилеп. Зборувавме за Вашите иницијативи и беше добро образложено, а и ова што го цитирате треба да бидите, како да речам, доследни и доблесни да го прочитате извештајот, односно записникот кој што е направен од инспекторот за Локална самоуправа, кој што дојде на вонреден инспекциски надзор побаран од Вас и записникот е поприлично добар, го има во службиве и треба да се прочита и да се види дека Советот расправа само согласно Законот за локална самоуправа и член 36 согласно обврските кои што се и надлежностите на Советот на Општина Прилеп. Овие точки од колегиве кои што беа предложени и на претходната седница и на оваа влегуваат во тој опсек на членот 36 и се ставаат на гласање, дали Советот ќе ги прифати да ги разгледува или не, односно дали ќе станат дел од дневниот ред или нема да станат, одлучува мнозинството во Советот.

ИВАН ЈОВАНОСКИ:
Така јасно е. Значи никогаш не сме го прекршиле член 36.

ДЕЈАН ПРОДАНОСКИ:
Со тоа што на минатата седница Ве побаравме за координација на која што не не испочитувавте да дојдите и да се договориме како би требало да изгледаат. Имаше добар пример од колегите од Сдс, си донесоја коректно, навремено и добро сработена предлог одлука која што побараа да биди..

ИВАН ЈОВАНОСКИ:
Јас прв пат слушам дека имало координација на минатата седница.

ДЕЈАН ПРОДАНОСКИ:
Да, гледам дека прв пат слушате и прв слушате дека некој поднесува дополнително да се прошири дневниот ред, ама тоа не е..

ИВАН ЈОВАНОСКИ:
Минатата седница дискутиравме за измена на дневен ред..

ДЕЈАН ПРОДАНОСКИ:
Не е обврска моја.

ИВАН ЈОВАНОСКИ:
За измена на дневен ред, а не за дополнителни точки на дневен ред. Беше дискусијата за амандмани минатата седница. 

ДЕЈАН ПРОДАНОСКИ:
Така беше, ама еве ги тука се ..

ИВАН ЈОВАНОСКИ:
Ова е прв пат што се клава точка..

ДЕЈАН ПРОДАНОСКИ:
Тука се колегите, ќе Ви потврда. Разговарајте ќе видите и дека..

ИВАН ЈОВАНОСКИ:
	Тука е и записникот мислам. Памтиме.

	ДЕЈАН ПРОДАНОСКИ:
	Да, видете го и записникот и видете дека имаше и неколку дополнителни точки кои што беа побарани да бидат интегрирани во предложениот дневен ред.

	ИВАН ЈОВАНОСКИ:
И минатата седница колку што се сеќавам ги кладовте на гласање вака или не? Не. Беа одбијани. Ако воопшто имаше такви. За амандманите имаше.

	ДЕЈАН ПРОДАНОСКИ:
Добро. Ќе Ве замолам уште еднаш да го прочитате записникот од минатата седница.

	ИВАН ЈОВАНОСКИ:
Никогаш не сме го коселе член 36, ни пак член 26, ни член 37. Ако сакате овдека има четири страни да го прочитам мислењето од инспекторот за Локална самоуправа.

ДЕЈАН ПРОДАНОСКИ:
Сметам дека тоа е акт кој што е донесен е јавен, направен е инспекциски надзор, донесен записник и мислам дека оваа седница не треба да биди оптоварена со читање на записник, туку..

ИВАН ЈОВАНОСКИ:
	Така. Нема потреба..

	ДЕЈАН ПРОДАНОСКИ:
	По моја сугестија треба Вие да го прочитате записникот од 15тата седница и да видите дека и таму имало барања за проширување на дневниот ред, било ставено на гласање и како што одлучило мнозинството така од советници, така било и постапено.

	ИВАН ЈОВАНОСКИ:
Епа по сугестија на министеров за Локална самоуправа ова ќе оди второстепено до комисија, владина комисија за Локални самоуправи, па неговово мислење е позитивно, ваљда и таму ќе има позитивно и така да ќе имаме добар основ за кривични, прекршочни или не знам што.

	ДЕЈАН ПРОДАНОСКИ:
	Во ред. Во ред.



	ИВАН ЈОВАНОСКИ:
	Една година требаше за да поднесиме предлог точка на дневен ред. Ајде нека е аирлија 19ти октомври. 

ДЕЈАН ПРОДАНОСКИ:
Добро. Тоа си е Ваше видување, инаку официјално си постои записник и од тоа се гледа што било сработено.

Добро. Предложениот дневен ред го ставам на гласање.
Кој е "ЗА" вака предложениот дневен ред?
Дали е некој "ПРОТИВ"? "ВОЗДРЖАНИ"?
Констатирам дека со 15 гласови ЗА и 12 гласови ВОЗДРЖАНИ, дневниот ред е усвоен.

Предлагам заради тоа што само една точка имаме предлог на училиштата понатаму се сите предлагачи од локалнава самоуправа, први да ги разгледаме точките кои што се однесуваат на СОУ “Ристе Ристески- Ричко” заради да ги ослободиме претставниците на СОУ “Ристе Ристески- Ричко”.

По 8та и 9тата точка од дневниот ред
-Одлука за усвојување на Годишен Извештај за работата на средното општинско училиште...
Се извинувам, се извинувам. Согласно договорот со советниците да одиме со советнички прашања, така се договоривме на почетокот на седницата, се извинувам за грешката.
Дали некој има да постави советничко прашање на оваа седница?
Повелете г-дине Герамитчиоски.

ДАРКО ГЕРАМИТЧИОСКИ -советничко прашање:
Благодарам. Почитувани колеги советници, почитувана јавност, почитуван Претседател. При еден вака изготвен ребаланс на буџетот не сум изненаден што неговиот предлагач денес не присуствува на седницата. Па очекувам писмено да ми одговори на прашањата. 
Пред само една недела на чествувањето на празникот 11ти Октомври во Прилеп, лидерот на Вмро Дпмне најави дека во Прилеп отпочнува градежна офанзива со асфалтирање на повеќе од 40 улици. Имајќи го во предвид фактот што по една цела година локална власт не се асфалтирани повеќе од 2км асфалт, што е официјален податок кој што можат да го потврдат и службите на Локалната самоуправа, во ситуација кога со предложениот буџет во ставката изградба и реконструкција за локални патишта, Градоначалникот предлага намалување за 5.000.000 денари. Сакам да го прашам Градоначалникот кој овде манипулира со јавноста и интелегенцијата на народот? Дали тој или лидерот на Вмро Дпмне и како планира да бидат обезбедени пари за асфалтирање на 40 улици кога не можи и не знае да обезбеди средства за основни работи како што се субвенции за клими и за бесплатен оброк за дечињата со посебни потреби. А да не зборуваме за изведби на капитални проекти. 
Благодарам.

ДЕЈАН ПРОДАНОСКИ:
Ви благодарам. Ги молам службите да го нотираат прашањето и да биди одговорено на советникот согласно Деловникот за работа.
Дали некој друг има советничко прашање?
Повелете г-дине Ѓорѓиоски.

АЛЕКСАНДАР ЃОРЃИОСКИ -советничко прашање:
Почитуван Претседател на Совет, колеги советници, почитувани медиуми. Пред да ги поставам моите две советнички прашања, сакам да замолам уште еднаш да бидат одговорени прашањата, од страна на Градоначалникот да бидат одговорени прашањата од претходната седница. На претходната седница Градоначалникот се изјасни дека писмено ќе одговори. Помина законскиот рок од 10 дена до денеска не сум ги добил одговорите на прашањата, па ќе замолам уште еднаш да ми бидат одговорени тие прашања.
Имам две советнички прашања кои што како млад советник најмногу ги интригираат младите личности во општина Прилеп. Првото прашање е околу спортот во општина Прилеп. Иако е, ајде да речам најфудбалски град, најспортски град во државава, Општина Прилеп за прв пат после 15 години одвои најмал буџет за спорт во Прилеп, односно само 4.000.000 денари, од кои што 900.000 денари беа за ФК “Победа” и 900.000 денари за РК “Прилеп”. Моето прашање до Градоначалникот е дали неговата заложба е само ракоплескање од трибините за “Победа” и за “Прилеп” и оние предизборни ветувања ги заборави што ги даде до прилепчани. Дали не е срамота за еден првологаш како што се ФК “Победа” и РК “Прилеп” да добијат само 15.000 евра од страна на Општина Прилеп, а тоа не е ни една годишна плата. Дали планира до крајов на годинава да одвои дополнителни средства за да можат двата тимови да бидат компетивни во нивните натпреварувања?
Второто прашање кое што се однесува до Градоначалникот на општина Прилеп е околу Младинските центри кои што според Законот за младински политики, младинско учество донесен на 14ти јануари 2020 година, секоја Општина во рок од 5 години има обврска во својата општина да отвори Младински центар. Ајде да не речам, без малку, без 2 месеци, поминуваат 3 години од донесувањето на Законот за младинско учество во нашата држава, не,  Градоначалникот, нема помрднато со прст за младите. Во една година мандат ги нема спомнато младите, нема донесено никаква стратегија на млади на општина Прилеп, значи младите се оставени сами на себе, сами на себе на маргините. Денеска на Комисијата на финансирање и буџет поднесов амандман кој што беше одбиен, го прашувам Градоначалникот уште еднаш кога планира да отпочни отварање на Младински центар во општина Прилеп.
Ви благодарам.

ДЕЈАН ПРОДАНОСКИ:
Ви благодарам. По однос на првиот дел од забелешката, ме информираа од службиве дека записникот вчера го изготвиле, поприлично голем, многу страни и највероватно тоа е причината за тоа што немате одговор, а еве ги задолжувам службите да изреагираат да Ви стаса одговорот навремено.
Повелете г-ѓо Симоноска.

МАРИЈА СИМОНОСКА -советничко прашање:
Почитуван Претседател, почитувани советници и сите присутни. Значи имам едно потсетување за Градоначалникот од минатата седница сеуште ми нема одговорено за тоа кога и зошто сеуште нема дневен престој во основните училишта, прашуваат повторно родителите, јас не добив одговор. Барам да ми одговори на истото.
Исто така дуќанџиите и граѓаните низ плоштадот кој што се движат на реконструираниот дел од плоштадот од споменик Пеце Атанасоски до ООУ “Кочо Рацин”, прашуваат дали се планира и бараат во најбрз можен рок да се постават паркинг за велосипеди и мопеди. Барам да ми одговори Градоначалникот во рок од 10 дена во предвидениот рок.

ДЕЈАН ПРОДАНОСКИ:
Добро, Ви благодарам. Забелешката и коректно од Вас, како што му кажав и на колегата Ѓорѓиоски е заради големината на записникот, малку беше од должина и верувам дека  тоа е единствената причина.
Повелете г-це Кузмановиќ.


ИВОНА КУЗМАНОВИЌ -советничко прашање:
Добар ден почитуван Претседател на Совет, почитувани колеги советници и останати присутни. До ЈП за ПУП доставив барање за информации од јавен карактер. Дали јавното претпријатие изработува Генерален урбанистички план за потребите на Општина Прилеп за период од 2023-2033 година, за кој добив одговор дека не сте започнати со изработка на Генерален урбанистички план, туку се работи на измена и дополнување на Генералниот урбанистички план за градот со плански период од 2013-2023 година текстуален дел. Генералниот урбанистички план е стратешки документ кој дава насоки за правилен развој на градот, преку пакет на мерки потребни тоа да се постигне. А исто така овозможува визија за правилно планирање на градот во наредните 10 години. По одговорот кој што ми го дадовте  и неотпочнувањето со изработка на овој важен документ добивам впечаток дека ова е фијаско за општината Прилеп, за граѓаните, за стопанството. Со измените кои ги спомнувате во текстуалниот дел од Генералниот урбанистички план нема да постигнете економски развој на градот, унапредување на бизнис климата и отварање на нови работни места. Уште еднаш докажавте дека не сте способни добро да ја менаџирате општината во интерес на граѓаните. Неносењето на Генералниот урбанистички план значи само губење за нашиот град.
Ви благодарам.

ДЕЈАН ПРОДАНОСКИ:
Ви благодарам. Дали некој друг има советничко прашање?
Бидејќи никој друг не се јавува за да постави советничко прашање предлагам да продолжиме со работа по однос на дневниот ред.

По 8та и 9тата точка од дневниот ред
[bookmark: _Hlk117242807]-Одлука за усвојување на Годишен Извештај за работата на СОУ “Ристе Ристески Ричко”- Прилеп, за учебната 2021/2022 година.
-Одлука за усвојување на Годишна Програма за работа на СОУ “Ристе Ристески Ричко”- Прилеп, за учебната 2022/2023 година.
Пред да отворам претрес го повикувам Претседателот на Комисијата за опшествени дејности и заштита на децата, г-дин Кире Јоноски да го поднеси извештајот по однос на овие точки. Повелете г-дине Јоноски.

КИРЕ ЈОНОСКИ:
Добар ден почитувани колеги, почитуван Претседател. Вчера Комисијата за опшествени дејности и заштита на децата при Советот на Општина Прилеп со почеток од 14часот ги разгледа предлог одлуката за усвојување на годишен извештај за работата на СОУ “Ристе Ристески Ричко” и предлог одлука за усвојување на Годишна програма за работата на истото за учебната 2022/2023. Двете точки беа гласани со 4 гласа ЗА.
Благодарам.

ДЕЈАН ПРОДАНОСКИ:
Ви благодарам за извештајот. Отворам претрес по однос на овие точки. Дали некој се јавува за збор?
Бидејќи никој не се јавува за збор, ги молам членовите на Советот да се изјаснат.

[bookmark: _Hlk117242980]Кој е "ЗА" усвојување на Одлука за усвојување на Годишен Извештај за работата на СОУ “Ристе Ристески Ричко”- Прилеп, за учебната 2021/2022 година?
Дали е некој "ПРОТИВ"? "ВОЗДРЖАНИ"?
Констатирам дека со 25 гласови ЗА и 2 гласови ВОЗДРЖАН, Одлуката  е усвоена.

Кој е "ЗА" усвојување на Одлука за усвојување на Годишна Програма за работа на СОУ “Ристе Ристески Ричко”- Прилеп, за учебната 2022/2023 година?
Дали е некој "ПРОТИВ"? "ВОЗДРЖАНИ"?
Констатирам дека со 15 гласови ЗА и 12 гласови ВОЗДРЖАН, Одлуката е усвоена.
	Ви благодарам за присуството.

	По 1та, 2та и 3тата точка од дневниот ред
	-Измени и дополнувања на Буџетот на Општина Прилеп за 2022година 
	-Одлука за измени на Одлуката за извршување на Буџетот на Општина Прилеп за 2022 година.
-Програма за измени и дополнувања на Програма за субвенционирање на јавните комунални претпријатија основани од ЕЛС -Општина Прилеп за 2022 година.
	Пред да ја повикам Претседателката на Комисијата за финансирање и буџет, г-ѓа Ирена Стерјовска -Локвенец за да го поднеси извештајот, сакам да Ве информирам дека до мене како Претседател на Совет стигна овластување дека овие точки по предлог на Локалната самоуправа ќе ги образложува раководителот на Сектор за финансии, г-динот Драге Звездакоски. 
Повелете процедурално.

МОНИКА ГРАШЕСКА ИЛИЕСКА:
Почитувани советници, почитуван Претседател барам да го обезбедите предлагачот на ребалансот на буџетот г-динот Борче Јовчески, Градоначалникот. Повеќе од сериозна е точката. Повеќе од битно е денеска да биди овде со нас и да ни образложи зошто од едно место крати, зошто на друго место додава пари. Зошто ги одби нашите амандмани? Барам 15 минути или пола саат колку што Ви е неопходно  да го обезбедите денеска за ребалансот Градоначалникот. Несериозно е да не биди тука. И мислам дека е невозможно да не биди тука.
Благодарам. Пауза барам додека да го обезбедиме.

ДЕЈАН ПРОДАНОСКИ:
Ви благодарам. Со тоа што имам информација дека Градоначалникот е на службено патување надвор од државава.
МОНИКА ГРАШЕСКА ИЛИЕСКА:
Значи тогаш зошто закажавте Ве прашувам Вас лично денеска седницата. Што беше неопходноста баш во тие денови кога тој е службено отсутен? Кој беше проблемот да биди пред или потоа и денеска да биди овде со нас. Вас Ве прашувам.

ДЕЈАН ПРОДАНОСКИ:
Добро. Ви благодарам за прашањето. Динамиката на закажување на седниците и сами ја гледате и мислам дека едно од причините за да се ..по однос на овие точки кои што се предложени, дека е временската рамка во која што треба да ги испорачаме донесувањето на овие одлуки заради овозможување на нормално функционирање на јавните претпријатија и посебно за она што и цела држава пристапува, тоа се мерките на штедење, а тука има точки кои што значат дополнителна заштеда на финансиски средства од Локалнава самоуправа кои што се издвојуваат за јавното осветлување, а поприлично сериозни средства се и од тука сметам дека, а и временскиот теснец во кој што се најдуваме, тоа можи повеќе Секторот за финансии, така ми е предочено дека ребаланс на буџет можиме да направиме таму до овој период е веќе завршна фаза за донесување на ребаланс на буџет и од тука причината за да биди денеска седницата. Искрено за патувањето на Градоначалникот не бев информиран навремено. Веќе беше закажана седницата. 
Повелете процедурално.

АЛЕКСАНДАР КИТАНОСКИ:
Почитуван Претседател на Совет како Градоначалникот баш во овие денови кога треба да даде отчет пред граѓаните за неговите нула сработени проекти од неговата изборна програма најде да биди отсутен надвор од Прилеп, односно еве бил отсутен надвор од Македонија. Од мое име и од име на колегите советници од нашата советничка група барам 15 минути пауза за да се консултираме дали ќе продолжиме со работа на седницата во отсуство на Градоначалникот по ваква битна точка.

[bookmark: _Hlk117255103]ДЕЈАН ПРОДАНОСКИ:
Ви благодарам. 15 минути пауза.


=ПАУЗА


ДЕЈАН ПРОДАНОСКИ:
Продолжуваме со работа. Ја повикувам...
Повелете процедурално.

АЛЕКСАНДАР КИТАНОСКИ:
Почитуван Претседател на Совет, почитувани советници после консултациите на советничката група во интерес на граѓаните и поради квалитетно предложените амандмани кои се предложени од наша страна одлучивме да продолжиме со работа на седницата. Но пред да продложиме кратко би Ве запрашал Вас почитуван Претседател на Совет, дали Вие заедно со Градоначалникот како први луѓе на Општината имате меѓусебна комуникација во делот на координирање и закажување на седници? Седница за ребаланс на буџет е закажана пред, односно материјалите се пристигнати од пред 20тина денови. Градоначалникот знаеше дека на денешната седница ќе биди предлог ребалансот на буџетот. Оваа точка не е апансас или дополнителна точка па да го снема или да замини на некое патување надвор од Македонија. Иако Градоначалникот како што изгледа вака ситуацијата ако нема комуникација со Вас, почитуван Претседател на Совет, нема комуникација со секретарот на Општината, нема комуникација со раководителите на Одделенијата, тогаш не знам како Градоначалник како ќе ја води општината во наредните три години. Сдсм секогаш ќе биде конструктивна и низ квалитетна дебата и добри аргументи ќе продолжиме со работата по расправата за ребалансот на буџетот.
Ви благодарам.

[bookmark: _Hlk114144143]ДЕЈАН ПРОДАНОСКИ:
Ви благодарам за коментарот, тоа си е Ваш впечаток. Мислам дека некои прашања ако сметате дека со ова добивате некои политички поени тоа си цени јавноста, ама мислам дека не е ниту тема на разговор ниту е предмет на расправа. Вашиот впечаток си е Ваш впечаток, тоа сами ќе си судите. А за сметка на сите нас овде судат граѓаните и тука ќе си се донеси одлуката како што си се донесла на сите избори досега, така и на овие избори. Добро знаете дали имало комуникација или немало, 7.500 гласа. 
Ви кажав дека е на службено патување сега. Распоредот овде.. Советот како независно тело си функционира така како што сме договорени согласно Деловникот за работа. На почетокот на седницата ко ја отворив Ви кажав дека се поканети и предлагачите, Ви прочитав дека има дополнително овластување и не гледам пречка, сега можи да си прајме овде дополнителни дебати и да си добиваме нешто да сметаме дека некој политички поени ќе влета, ама мислам дека не е моментот. 
Повелете г-ѓо Стерјовска -Локвенец.

ИРЕНА СТЕРЈОВСКА -ЛОКВЕНЕЦ:
Добар ден почитуван Претседател на Совет, колеги советници, почитувани граѓани. Комисијата за финансирање и буџет на 17.10. одржа комисија на која што беа разгледани на дневен ред предлог измени и дополнувања на буџетот на Општина Прилеп за 2022 година. Предлог одлука за измена на одлуката за извршување на буџетот на Општина Прилеп за 2022 година. Предлог програма за измена и дополнување на програмата за субвенционирање на јавните комунални претпријатија основани од Општина Прилеп за 2022 година. Предлог одлука за усвојување на Годишна оперативна програма за период од 27.09.2022 година до 31.12.2022 година на ЈП за енергетска дејност “Енерго Прилеп” -Прилеп. Исто така беше разгледана предлог одлука за давање на трајно користење на опрема на ЈОУ  Дом за стари лица “Киро Крстески -Платник” -Прилеп. Како шеста точка беше разгледана предлог одлуката за давање на трајно користење на опрема на добра на Институтот на старословенска култура -Прилеп. 
Во однос на точките кои што сега ги разгледуваме предлог, измена и дополнување на буџетот на Општина Прилеп за 2022 година, предлог одлука за измена на Одлуката за извршување на буџетот на Општина Прилеп. На Комисијата имаше претставник од предлагачот за овие материјали, отворивме една навистина плодна дискусија по однос на истата и како Комисија предлагаме со 4 гласови ЗА и 1 ПРОТИВ да се усвојат овие точки денес на седницата на Совет. 
Исто така како дополнителни точки на комисијата што се одржа во понеделникот, беа разгледани и три амандмани. Едниот амандман кој што беше доставен од Секторот за финансии и истиот беше усвоен од страна на Комисијата за финансии и истиот е вграден впрочем и во ребалансот кој што денес го разгледуваме. Додека амандманите кои што стасаа на таа седница на Комисијата за финансирање и буџет од страна на колегите советници од Сдс ги разгледавме исто така на Комисијата за финансирање и буџет, меѓутоа од страна на предлагачот беа одбиени и ние како Комисија со 4 гласови ПРОТИВ и 1 ЗА констатираме дека овие амандмани се одбиени. 
Со оглед на тоа што после завршувањето на Комисијата за финансирање и буџет, оджана во понеделникот, во меѓувреме стасале и нови амандмани од советничката група на Сдс и нивната коалиција, денеска пред стартот на седницата на Советот, Комисијата за финансирање и буџет повторно се состана. Ги разгледавме предложените амандмани, отворивме навистина исто така една плодна дискусија. Можиме да констатираме дека гледаме дека има позитивен став во овие амандмани кои што денеска беа доставени, но оглед на тоа што денеска зборуваме за ребаланс кој што има одреден краток период за реализација, тоа е до 31.12., сметаме дека нема простор за да ги реализираме во оваа 2022 година, но се разбира дека ќе ги разгледаме кога ќе го креираме буџетот за 2023 година и како Комисија за финансирање и буџет овие амандмани беа одбиени.
Благодарам.

ДЕЈАН ПРОДАНОСКИ:
Ви благодарам. Повелете процедурално.

ИВАН ЈОВАНОСКИ:
	Јас сакам само да се надоврзам на колегава Китаноски во врска со отсуствово на Градоначалников. Па имаме заменик Градоначалник, како измислена функција што тоа лице треба да биде присутно и да образложи то што Градоначалникот ко ќе е отсутен не можи да образложи. Заменик Градоначалникот е присутен моментално. И она што кажа дискомуникација. Има дискомуникација скроз, ама не знам дали дискомуникација или судир, конфликт на интереси заради различни струи, различни фракции в партија. Интересна ситуација се дешава, затоа што не е баш овдека единство ко шо гледам. 
Во врска со амандманиве, амандманиве ги одбијала Комисијава. Добро. Ги видовме ние в Совет амандманиве? Не. Овдека в Совет треба да одлучиме дали амандманиве би ги прифатиле или не. Комисијата ги одби да, ама Вие ги клавате топтан со се се. Посебно јас, значи посебно, не можи 4 точки комисија плус амандманиве за- против. Не, посебно да се гласа. 
Иначе размислувавме она јас два пати напоменав, ако не се вразумите, значи буџетов како буџет и она што имаме слика за општинава дека нема пари доволно, дека нема средства доволно е жива лага. Значи приходот што го има Општинава се троши на некои фиктивни ставки што нема врска, значи некој тие пари ги зема. Има доволно приход Општинава да биди самоодржлива и напротив да има плус. Ама, некој нејќи да тргни Прилеп напред. Зошто не знам, нека се праша сам. Два пати предупредив дека уште еднаш ваков буџет нема да помини, ваков ребаланс нема шанси да помини зато што е жива кражба. Ама ајде подзастанав. Пошто ако го блокиравме ребалансов немаше да зема плати административциве. Можда ќе поминеше некој ден па ќе исклучеа и улично осветлување..

[bookmark: _Hlk114144346]ДЕЈАН ПРОДАНОСКИ:
Ве молам привршувајте.

ИВАН ЈОВАНОСКИ:
..затоа што Општинава немаше да..не мора да завршам само. Зато што Општинава немаше да ги плати сметките за улично осветлување. Така да Прилеп малце ќе западнеше долу. И наративо ќе беше насочен на нас, еве ги Левица сега само контра, само контра. Затоа оставив еве искрадете уште малце дури имате. Само да знаете дека сами си копате дупки, сами ќе падните.

ДЕЈАН ПРОДАНОСКИ:
Ви благодарам.

ИВАН ЈОВАНОСКИ:
2023та ребаланс и проекција на буџет.

ДЕЈАН ПРОДАНОСКИ:
Ви благодарам веќе 2 минути повеќе од тоа што треба.

ИВАН ЈОВАНОСКИ:
Готово, завршувам. Ма има да биди така како што треба или 2023та нема да почни воопшто. Администрацијата знам дека ќе има разбирање кон мене ако закасни плата 10 дена, 15, ама да се свести шефот таму што е Грегориј..
Фала.

ДЕЈАН ПРОДАНОСКИ:
	Ви благодарам. Повелете со образложение за точките.

ДРАГЕ ЗВЕЗДАКОСКИ -Раководител на Сектор за финансиски прашања:
Почитуван Претседателе, почитувани советници, почитувани присутни. Буџетот за 2022 година кој што беше донесен на 29ти декември 2021 година го издржа тестот на времето заради тоа што функционираме со тој донесен буџет веќе 10 месеци. Врз буџетот беше интервенирано со 5 одлуки од кои што 3 за проширување и 2 одлуки за измена на распоредот на средствата и така функционираме до ден денес. Со овој буџет, со овој предлог измени и дополнувања на буџетот ќе бидам краток, само ќе опфатам нешто најконцизно за да бидам разбран од сите. Со предлог измените и дополнувањата на буџетот, приходите на консолидираниот буџет на Општина Прилеп се зголемуваат за 52.557.000 денари, односно за 3,52. Притоа, буџетот од дотации се зголемува за 29.554.000 денари, основниот буџет се зголемува за 22.391.000 денари и буџетот од донации се зголемува за 612.000 денари, односно има техничка грешка во образложението дека се зголемува за 1.222.000, зголемувањето е за 612.000 денари во програма Н2 расходите се зголемуваат по барање на од добиена донација од училиштето “Ристе Ристески -Ричко”. Притоа гледано по потпрограми измените се следни, програма Совет се намалува ставката 404150 -надоместоци за 200.000 денари. Планираните средства 300.000 денари во потставката плаќање за исхрана за деца со посебни потреби се алоцираат на потставката 464990. Од програма Градоначалник се намалува за 370.000 денари. Се намалуваат патните и дневните трошоци за 220.000 денари, трансфер за пензионирање за 350.000 денари, а се зголемуваат тековните резерви за 200.000 денари. Во потпрограма -општинска администрација се зголемуваат расходите за 10.607.000 денари, притоа се зголемуваат комуналните услуги, комуникации, греење и трансфер за 6.050.000 од кои што електрична енергија 5.000.000, водовод и канализација 1.000.000, други трошоци за комуникации 500.000 денари, 700.000 со амандманот кој што беше предмет на расправа понеделников, договорните услуги за 700.000 денари, привремените вработувања за 3.500.000 денари, плаќањата по судски решенија за 800.000 денари и 202.000 денари субвенционирање на сметките за вода на социјално ранливите категории. Со истовремено се намалуваат патните и дневните трошоци во програмата општинска администрација за 650.000 денари и каматните плаќања за 195.000 денари. Во програма капитални расходи на општинатата се врши кратење на проектираните расходи со буџетот во износ од 2.749.000 денари. Се намалуваат подготвување на проекти за 1.550.000, компјутерски софтвер за 699.000 денари и купување на моторни возила за 500.000 денари, оваа ставка беше проширена, беа дообезбедени средства од 500.000 денари со одлука за измена на распоредот се направи успешна повторена постапка и финансиската конструкција се заврши на 6.000.000 денари, па овие средства ги префрламе. Програма Р10 -урбанистичко планирање, со амандманот се намалува за 1.000.000 денари, потставката изработка на просторни урбанистички планови за 1.000.000 денари. Потпрограма подршка на локалниот економски развој се намалува за 670.000 денари, притоа се намалуваат консултантските услуги за 800.000 денари, договорните услуги за 150.000 денари со истовремено зголемување на другите трансфери за 380.000 денари. Одржување на урбана опрема во која што имавме планирано расходи за одржување на урбана опрема од 500.000 денари, бидејќи остануваат до изготвувањето на ребалансот нереализирани тие средства ги реалоцираме во другите ставки, односно се сведува потставката поправка и одржување на нови планирани расходи. Јавно осветлување се зголемува за 19.300.000 денари, притоа со усвоениот амандман од седницата од понеделникот се зголемува за 300.000 денари субвенции за јавни комунални претпријатија, односно за расходите кои што можевме да ги предвидиме заедно со ВД директорот на “Енерго Прилеп”, тековно оперативните расходи кои што би послужиле на јавното претпријатие за нормално функционирање до 31.12.2022 година во делот на бруто плати, договорни услуги и правни консултантски услуги и она што значи тековен расход. Додека зголемувањето за електрична енергија е 19.000.000 денари. Со овие средства сме на мислење дека би ја завршиле, да речам, договорот што го има Општина Прилеп со добавувачот на електрична енергија кој што завршува на 31.10. со ЕДС Дилајвери. Програма одржување и користење на паркови и зеленило се зголемува за 8.000.000 денари, се зголемува потставката субвенции за јавни комунални претпријатија за 8.000.000 денари. Со цел да се овозможи ЈКП “Комуналец” да продолжи да функционира во колку толку нормални услови имајќи ги предвид сите потешкотии што ги има јавното претпријатие. Овдека го зедовме и фактот и податокот дека и покрај корекцијата на цените на услугите кои што ги дава ЈКП “Комуналец” што беше усвоен на една од претходните седници, праксата покажува дека после корекцијата на цените на услугите паѓа на платата, така да ефектот од зголемените цени на услугите ќе се почувствува тек после вториот или третиот месец. Дека е тешка состојбата на ЈКП “Комуналец”, јас ќе го кажам податокот овдека пред Вас, ЈКП “Комуналец” оваа година ќе ја заврши со 21.000.000 денари обврски кон Општината по однос на комунална такса за одржување на јавни површини која што граѓаните и правните лица ја плаќаат со сметките месечни кој што доаѓаат за ѓубретарина. Значи состојбата е таква каква што е. Во програма други комунални услуги се намалува потставката рушење на објекти за 1.000.000 денари. Други измени не се прават. Изградба на јавно осветлување се намалува за 2.420.000 денари од која што во подготвка на проекти се намалува за 300.000 денари и за изградба на капицитети 2.234.000, додека во потставката реконструкција се врши зголемување за 106.000 денари. Изградба и реконструкција на локални патишта и улици се намалува за вкупно 5.000.000 денари. Намалувањето е во ставка 485, надомест за одземен имот, така да во изградба и реконструкција не вршиме измена. Потпрограма изградба на капацитети за водоснабдување ја зголемуваме за 8.738.000 денари, притоа зголемувањето е на ставката 489 -капитални субвенции во износ од 10.480.000 денари, а намалување правиме на ставката 482 -други градежни објекти за 1.742.000 денари. Во културни манифестации и творештво со ребалансот се вршат само измени меѓу ставките, додека во апсолутни показатели програмата културни манифестации и творештво останува во проектираните со буџетот средства. Притоа се намалува ставката материјали и ситен инвентар за 400.000 денари, договорни услуги се зголемува за 400.000 денари. Тековно оперативните расходи во кои што спаѓаат и расходи за репрезентација и други оперативни расходи за проектираните со буџетот 500.000 денари, а се зголемува транферите за 500.000 денари. Притоа да Ви напоменам дека овие зголемени 500.000 денари се обврска кон културната манифестација, театарски игри “Војдан Чернодрински”, кој што секоја година редовно од буџетот се подржува со 500.000 денари. Спорт и рекреација капитални расходи се намалува 6.870.000 денари, намалувањето е во потставката реконструкција на други објекти. Потпрограма заштита на животна средина и природа се намалува за 3.000.000 денари, средствата што беа планирани за инвертери. Имајќи ја во предвид енергетската криза и последиците врз домаќинствата и правните субјекти, цениме дека оваа мерка оваа година не би дала посакувани ефекти. И во потпрограмата противпожарна заштита зголемувањето од 33.000 денари се зголемува регресот за годишен одмор, бидејќи до крајот на годината уште двајца вработени во противпожарната единица ќе го стекнат правото на регрес. Додека во потпрограмите проекти за енергетска ефикасност, јавна чистота, јавен локален превоз на патници, одржување и заштита на локални патишта, реконструкција на ул. “Борка Талески”, изградба на главен доводен цевковод с. Канатларци, изградба на систем за одгледување и прочистување на отпадни води, јавна чистота, капитални расходи, јавен превоз и спорт и рекреација и изградба на градинка во населба Точила не се вршат измени, односно остануваат со буџетот проектираните износи. 
Во билансот на расходи од дотации се врши зголемување по потпрограми како што следува, притоа она што претходно го спомнав зголемувањето во делот на буџетот од дотации е во износ од 29.554.000 денари, средства обезбедени од централниот буџет со ребалансот на републичкиот буџет. Зголемени се дотациите по дејности како што следува -библиотекарство се зголемува 1.225.000 денари, средствата по барање на единката корисник на буџетот Градска библиотека се распределуваат на следните потставки, за електрична енергија 800.000 денари, осигурување на недвижности и права 30.000 денари, услуги за копирање, печатење 195.000 денари, други договорни услуги 200.000 денари. Со предложените измени на финансискиот план на единката корисник на буџетот јавна установа Градска библиотека “Борка Талески” се вршат и реалокација на средства од категоријата плати и надоместоци во износ од 1.000.000 денари на потставките весници и списанија 250.000 денари, купување на канцелариска опрема 400.000 денари и купување на информатичка опрема од 350.000 денари, додека од ставката 424 -поправки и тековно одржување се врши реалокација на средствата меѓу потставките одржување на друга опрема со одржување на згради. 
Потпрограма детски градинки со предложените измени дополнување на буџетот се ребалансира, зголемува за 10.932.000 денари. По барање на единката корисник детски градинки истите средства се распределуваат на следните потставки, за електрична енергија 3.000.000, водовод и канализација 300.000, џубретарина 100.000, телефони и факс 50.000 денари. За униформи 250.000, обувки 250.000, постелнини 300.000 денари, други материјали 300.000 денари. Потставка одржување на софтверско и хардверска опрема 300.000 и одржување на друга опрема 750.000 денари. 
Единката корисник на буџетот Дом за стари лица, со ребалансот на централниот буџет доби зголемување на блок дотацијата за 695.000 денари. Притоа по барање на единката корисник Дом за стари лица, средствата се распределени исклучиво на потставката течни горива. Со предложените измени во финансискиот план Домот за стари лица врши прераспределување на средства од плати надоместоци во износ од 700.000 денари на потставката течни горива. 
Основното образование со предложените измени, со ребалансот се зголемува за 10.702.000 денари. Зголемената блок дотација исклучиво се распределува во категоријата плати и надоместоци. Со предложените измени во финансиските планови на основните училишта се врши реалокација на средства помеѓу пооделни расходни ставки и потставки. Потпрограма средно образование со предложените измени со ребалансот се зголемува за 6.000.000 денари од кои што 5.651.000 во категоријата плати и надоместоци и 349.000 денари во потставката течни горива.
Во делот на расходот на билансот на расходи самофинансирачки активности,  не се врши зголемување, него се врши само реалокација одредени ставки, потставки по барање на единките корисници, Градска библиотека, Дом за стари лица. Потпрограма капитални расходи за Домови за стари лица која што се крати за 780.000, притоа средствата се распределуваат во основната програма В20. 
Во билансот на расходи од донации се врши зголемување за 612.000 денари за реализација на проект од СОУ “Ристе Ристески -Ричко” од програмата Еразмус, распределено во соодветните ставки и потставки. патни дневни трошоци 362.000, материјали и ситен инвентар 125.000 и договорни услуги 125.000. Додека потпрограмите општинска администрација, капитални трошоци на општината, основно образование не трпат измени со овие измени и дополнувања.
Ви благодарам.

ДЕЈАН ПРОДАНОСКИ:
Ви благодарам. Повелете. Да, повелете.

МОНИКА ГРАШЕСКА ИЛИЕСКА:
Денес на дневен ред го имаме предлог измените, дополненијата на буџетот на Општина Прилеп за 2022 или ребаланс. 365 дена, нова локална власт со отсутниот Градоначалник Борче Јовчески. Доволно време да се одработи. Доволно време да се покажат капацитетите, знаењето и умешноста на новата локална власт. На што сме сведоци овие 365 дена. Граѓаните велат на ништо. Вработените во оваа зграда велат попасивна, побезидејна и понеспособна локална власт немале. Што велат фактите? Вие имате изборна програма, имавте. Имавте ветување пред граѓаните, дадовте збор, ветивте катни гаражи, ги нема. Ги нема ниту во ребалансот. Ветивте модерни собраќајници, кружни текови. Ги нема. Ветивте субвенции за клима уреди кои се високо енергетски, до раководителот да се обратам, дека се некорисни во овие моменти, и те како се корисни, помалку трошат струја. Значи ветивте субвенции за клима уреди, за грејни тела на пелети, ги нема. И овде да спомнам ако малку имавте осет и грижа за граѓаните, и ако бевте малку способни ова ветување ќе го остваревте, во пресрет на енергетска криза и ќе покажавте дека вистински  се грижите за граѓаните. Ама ниту тоа ветување го нема. Ветивте бесплатен оброк за училишните деца. И тоа го нема во ребалансот на буџетот. Всушност ништо нема во ребалансот на буџетот што би го олеснило животот на граѓаните во пресрет на оваа светска економска криза, кога секој чинител на власта се труди да потпомогни преку разни мерки. Кога сте пред камера за Вашите лоши резултати ја обвинувате власта дека не Ви помага. Кога сте зад затворени врати предвидувате 3.500.000 денари или 310.000 евра за привремени вработувања, односно за паралелна администрација во оваа зграда, за Ваши партиски активисти, но со пари од граѓаните.
Централната власт кога веќе ја спомнуваме во следните мерки со кој што ќе и помогни и на општината, училиштата ќе ги префрли на регулиран пазар за електрична енергија и на тој начин ќе добиваат пониска струја. Ако зборуваме за централната власт не можи повторно овдека да не спомниме и да не ги потсетиме граѓаните за Вашата неспособност. Па така сеуште не е започната реконструкцијата на ул.”Леце Котески” за која имате повеќе од 1.000.000 денари обезбедени. Не е започнат да се реализара ниту водоводод на манастирот Трескавец, обезбедени пари. Не е започнато да се користат средствата ниту обезбедени од МОН за Гимназијата. Со еден збор кратко кажано, капитални инвестиции имате нула. Во однос на проектите од развојната програма, водовод и канализација за селото Канатларци не е започнато во оваа година. Градинката во Точила заглавена. Единствено се работи на ул.”Борка Талески” со очајно споро темпо. Доаѓа Вашиот партиски лидер и држи прес во улога на Градоначалник, при што вистинскиот стои до него и немо го гледа. И најавува градежна офанзива без никој да го извести шпицниот Градоначалник дека за 365 дена оваа локална власт има асфалтирано улици во должина од цели 2км. И никој не го известил Вашиот лидер дека со овој ребаланс од делот за реконструкција на улици и патишта се кратат 5.000.000 денари, па просто градежната офанзива е невозможна мисија. 
Околу ребалансот сакам само да спомнам дека на ЈКП “Комуналец”, кое ги зголеми цените за 67%, добива плус 8.000.000 денари од буџетот. Значи зема и од граѓаните и од Општината повеќе пари. И се прашувам колку му се доволни за да почни да функционира нормално? Во една информација на вработен од ова претпријатие деновиве кажа дека набавиле замислете 40 хризантеми и ги засадиле. Жално. 
Во делот на капиталните расходи кај спорт и рекреација, намалувате 6.870.000 денари и не кажавте дека тие се пари за доопремување на дуќаните под фудбалскиот стадион кој ако ги средите и ги издавате ќе Ви носат прилив, ќе Ви носат пари. Ги кратите. Кога се спомнува спортот не можи а да не се кажи дека прилепска “Победа” оваа година има најмалку пари добиено од локалната самоуправа. Исто како и РК “Прилеп”. По 900.000 денари, а добивале по 2, по 3, по 4.000.000 денари. И толку од љубовта Ваша кон гордоста на Прилеп. Да не ги спомнуваме и другите спортови. 
Го баравте ребалансот на буџетот како што велите во образложението за оптимално функционирање на Локалната самоуправа, а всушност Вие ни минимум не функционирате. Општината нема благајник, нема секретар, нема исплата на плата на вработени според колективен договор. Нема комуникација на Претседател на Совет со Градоначалник. Последно нешто што заслужувате е поддршка за овој ребаланс.
Благодарам.

ДЕЈАН ПРОДАНОСКИ:
Ви благодарам. Повелете г-дине Јованоски.

ИВАН ЈОВАНОСКИ:
Еве пред да почнам да удирам, да го пофалам само одговорниот на Сектор на финансии, е ова ме бендисува како образложение на буџет. Значи јасно кажано кој, што, каде оди, каде се применува и ова треба да стани пракса значи. А не како минатиот пат што добијавме као грубо некако паушално. 
Јас имам прашање до не знам кого. Ако е до Градоначалникот, од Градоначалникот се одбива во спунтој до некој си сектор. Значи админстративнава мрежа во Општинава ја поставивте Вие и Вие. Не ние. Значи структурава што ја конструираа на администрација, ја констурираа Ваши мозоци, Ваши архитекти и од Сдсм и од Вмро Дпмне.  Сдсм без м. Не наши. Е сега кај е кочењево овдека? Катна гаража ќе се праело, како капитален проект. Абе дали на Прилеп му е дојдено до катна гаража сега баш? Ко ќе е на дно. Е сега баш треба да се прај катна гаража. Зошто? За ЈП ПУП да имал приход. Па има приход. Не е дојдено до катна гаража бе луѓе, бе чоече. Возиме значи по дупки. А грубо гледано од почетоков на мандатов до сега се скратени околу 20.000.000 за одржување на патишта. 20.000.000 денари. Значи таму кај што е битно се кратат пари, се фрла каде? На пример во општинска администрација библиотека. Јас не знам овие луѓе кога ќе се најадат и кога ќе му биди доста. Библиотекариве значи вечито во дупка, вечито се во загуба, вечито бараат само нешто. Ај ќе почнам од општинска администрација прво овде. За електрична енергија плус 5.000.000 ајде. Водовод канализација 1.000.000. Други трошоци за кауција. Што е ова кауција не ми е јасно, не знам кого да го прашам, кауција. Мене ми звучи ова многу страшно, кауција. 50.000 денари не е многу, ајде ќе ги платиме. Други услуги 700.000 денари. Кои се другиве услуги не знам. Привремени вработувања плус 3.500.000 денари. Значи имаме многу привремени вработувања во општинска администрација во Општинава, а немаме поим кои се луѓево, немаме појма ни кај се. Знам дека на почеток беа мислам дека вработени 142, е сега колку се вработени преку приватни агенции за вработување не знам, можи да се преку 250, не ги знајме луѓево, не се појавени на работа. А и да се, се џаболебари. Разни трансфери, 800.000 денари за плаќање по судски решенија. Е тука се овие фиктивни некои си тужби кај што, тие се некои финти што почнаа пред 12тина години од тогашниот Градоначалник Марјан, фиктивни тужби по судој ќе се тужиме лево десно, ќе ми дајш пари, ќе ми вратиш пари. Е тука се губат париве значи од Општина. 800.000 денари, ајде. 200.000 за субвенционирање на вода. Значи 200.000 за субвенции, а 800.000 за судски трошоци. Да не ги спомнувам овие што беа па шо ги објавивме пред некој ден, извршителиве. Абе колку судски случаи бе чоече е заглавена општинава. Што се дешава овде бе чоече? Секој секого тужи, секој некого тужи. Е сеа ко јас минатио пат што ми го исклучија лап топов, шо ми извадоја муабет дека сум копал биткоини, да барам сеа оштета 2.000 евра. Јас значи се драпав за то, значи малце..Ајде појде по медиуми. Од Рубинчо народен глас. 
Капитални трошоци на Општина, компјутерски софтвер 699.000 денари, тој е 700.000 денари. Што софтвер е тој бе за 700.000 денари бе луѓе? Дај ние се нафаќаме како еве тим про боно ќе го изработиме тој софтвер. Шо софтвер е овој, не ми е јасно и како секоја година Општинава има потреба од нов софтвер? Па после па одржување на софтвер, плус 200.000, плус 100.000. Ги знаеме тие финти еб**о. Каматни плаќања 195.000, што се овие камантни плаќања, кон кого камати? Капитални трошоци на Општинава -компјутерски софтвер 700.000 денари. Е сега ова, поддршка за економски развој, нормално. Консултантски услуги 800.000 денари. Кои се бре тие стручнаци што треба да ги плаќаме да не консултираат да не подучат за нешто, а јас мислам дека овде имаме вработено стручнаци баш адекватни за некој си проблем. Ама треба да ангажираме некоја си приватна фирма да не подучи како треба да работиме. Пошто знајте она уште си важи од државно ништо не бива, пропаѓа. Е го зема приватник опа. Приход. Како? Епа со остро, со строго, така. Значи административно, менаџирањето овдека е проблем луѓе. 
19.000.000 денари за струја дојдоја што беа лани годишна сметка. Сега стана месечна сметка заради тие Анѓушеви што држат под окупација цела Македонија што мора секоја општина да набавува од кај нив струја, не можи демек као нормално слободен пазар било. Продава струја по берзанска цена, а уствари домашна прекупена струја. Јас не знам како ја препознавате струјата дали е од Анџушев или не е. Анекс беше потпишан пред 6 месеци се продолжи договорот, значи ова можеше да биди укинато пред 6 месеци и овие загуби за струјава да ги нема сега, а пред 6 месеци струја беше на месечно ниво некој си 2.000.000 денари, милион и нешто, 2милиони, 3, така нешто. До 19 стасавме луѓе. Значи ова можеше да биди запрено, да, ако не се потпишеше тој анекс што е потпишан без датум на потпис, а стој печат и потпис од некого. Тука тој, ајде ќе речам неубав збор, ајде ја цапнал работава. Знајте што ќе речев. 
Субвенции за јавни претпријатија за “Комуналец” 300.000 денари, нормално значи секое јавно претпријатие иди на терет на Општинава зато што не можи да функционира, зато што е заглавено само заради таа струја чоече. Цел проблем овдека само заради струја и овие библиотекариве. 
Рушење на објекти се намалува за 1.500.000, дали знаете колку има случаи дивоградби кај што треба да се руши, ама Општинава нема доволно пари да го руши објектов као дивоградба. И сеа плус се намалува 1.500.000 денари. Мене овдека ме интересира дали овие 1.500.000 денари е ангажирана приватна фирма за рушење на објект или пак е јавно претпријатие “Комуналец” или не знам ти кој. Битно се намалува то, а има многу за рушење. Ко ќе дојди време ќе се руши. 
Изградба на јавно осветлување. Ова мене не ми е јасно. Значи ова сакав да го прашам, дали ова има врска со “Енерго Прилеп” затоа што изградба на јавно осветлување се намалува за 2.500.000. Која е таа изградба на јавно осветлување, јас колку што знам одеше со преку тендери. “Електроточила”, “Електроелемент” тие си мандореја овие работи. Изградба на капацитети на енергетика, значи Општинава планира да гради капицитети на енергетика. Не ми е јасно овдека значи. Ако е така ова не е донесено на Управен одбор на “Енерго Прилеп”. Значи овдека не знам што ќе се дешава со овие пари, ама дали овие пари се наменети конкретно за “Енерго Прилеп” да се инвестира во капацитети во енергетика. И плус реконструкција на капацитети на енергетика 106.000, значи ова е премногу трошок, а не знам кај е овој трошок, не знам на што се потпира. 
Реконструкција на локални патишта се скратува значи за 5.000.000 некој сакал да си земи со експропријација, ајде се договориле не сега, попосле, 2023та. Културни манифестации, на се се крати. Значи буквално градов е црна дупка, сакате уште  толку да биди дупка дно. Минус 400.000 за договорни услуги. Тековни расходи 500.000, други трансфери се зголемува за 500.000. Кои други трасфери, кои се овие други трасфери? Спорт и рекреација се крати се значи што е светло, се крати се што е инвестиција во младина значи што треба да и биди сјај во Прилеп. Минус 3.000.000. Минус 3.000.000. Плус 33.000 за пожарникарите. Е за ова алал да му е за пожарникарите. Ја би дал уште 200.000 овдека. 33. 
Библиотекарство. Зголемување за 1.200.000. Ребалансирање. Завршувам. Електрична енергија 800.000 библиотекава. Плус 800.000. Абе шо прај библиотекава бе човече. Книгиве на струја на работа значи се зголемува плус 800.000 за една просторија тро поголема од ова. И после јас сум копал бит коини наштетил ондека со лаптопо. Го знајме кој е чоеко.

ДЕЈАН ПРОДАНОСКИ:
Ве молам привршувајте.

ИВАН ЈОВАНОСКИ:
Осигурување на недвижности 30.000. Не знам што осигура. Ондека е руина. Значи под библиотекана на долнион спрат течи сето значи бетар одоводе. Овдека ајде паѓа глетов, таму паѓа цименто. Значи некој ден ќе нурни некој носечки стуб ондека, канализација течи, а се зголемува за одржување на објекти. Кој одржува ондека бе чоече. Ништо не се одржува. Значи да бидиме реални ондека не се одржува, местоно е запоставено тони. Канцелариска опрема плус 400.000 денари библиотекариве што? Што канцелариска опрема?

ДЕЈАН ПРОДАНОСКИ:
Ви благодарам. 

ИВАН ЈОВАНОСКИ:
Завршувам. Завршувам. Само уште две работи се, три, шест, седум. Телефони, телефакс на детски градинки 50.000 денари. Што пра со 50.000 денари. Ова е реално. Не се многу пари, а Општинава отприлика имаше некои си 2.500.000 за телефонија, телефакс плус интернет. Јас не знам ни што интернет има, еве го не работи, паѓа. Не можиме да се логираме. 
Материјали ситен инвентар плус 4.5 милиони. Во детски градинки супер, али ова мене ми е многу спорно. Униформи и обувки 500.000 денари се вкупно. Колку се негователки и колку мантили треба да му се купат и обувки за 500.000 денари.

ДЕЈАН ПРОДАНОСКИ:
Ај Ве молам привршете.

ИВАН ЈОВАНОСКИ:
Не, ова ми е прашање, значи не знам кон кого. Пак ќе речам не знам кон кого затоа што никој не одговара. Јас само прашувам цело време.

ДЕЈАН ПРОДАНОСКИ:
Ќе добијате одговор.

ИВАН ЈОВАНОСКИ:
500.000 денари за обувки секоја година, а негователкиве си ги носа истиве мантили цел живот што се вика.

ДЕЈАН ПРОДАНОСКИ:
Добро. Ви благодарам. Веќе повеќе од доволно.

ИВАН ЈОВАНОСКИ:
Да, уште ова ми е само прашањево. Поправки и одржување на друга опрема се зголемува за 750.000 денари. Дали и ова е поправки и одржување на опрема конкретно за што во градинкиве? Да, фала многу работи, али јас мислам дека од таму треба да дадат некојси извештај што планира да поправа.

ДЕЈАН ПРОДАНОСКИ:
Г-дине Јованоски во ред. Ви благодарам.

ИВАН ЈОВАНОСКИ:
Толку. Значи еве го ребалансов на јавносва само да му биди јасно дека ова е жива кражба.

ДЕЈАН ПРОДАНОСКИ:
Ви благодарам. Ви благодарам.

ИВАН ЈОВАНОСКИ:
Можда требаше да го блокираме со амандмани на секоја точка по 200 амандмани да не почни ни дневен ред, али ајде да бидиме луѓе.

ДЕЈАН ПРОДАНОСКИ:
Ви благодарам. 

ИВАН ЈОВАНОСКИ:
Ама 2023та нема да почни вака ако планирате. Нема шанси. 

ДЕЈАН ПРОДАНОСКИ:
Ви благодарам. 
Се јавија друг за збор. Не е основано. Дали од Секторот за финасиси со одговор? Повелете.

ДРАГЕ ЗВЕЗДАКОСКИ -Раководител на Сектор за финансиски прашања:
Некој си го заборавил ова. 

ДЕЈАН ПРОДАНОСКИ:
Да не има 3.000 евра во ова?

ДРАГЕ ЗВЕЗДАКОСКИ -Раководител на Сектор за финансиски прашања:
Еве не сме арамии, враќаме и многу неважни работи. Нема ништо друго. Нема.
Од прашањата што ги постави советничката Грашеска, најголем дел беа упатени кон Градоначалникот, она што јас можам да го одговорам ќе покушам, она што не можам не сум компетентен да го застапувам во секој поглед Градоначалникот. За привремените вработувања, зголемувањето од 3.500.000 денари е со цел континуирано да се одржи услугите што ги остваруваме преку временено ангажираните вработувања, притоа овие 15.500.000 што се со зголемувањата, 3.500.000 со ребалансот, не отстапуваат од претходните години наменетите средства за реализација. Притоа оваа година знаете дека Општина Прилеп нема програма за вработување и нема ниту еден вработен. Така да користењето на овие услуги беше единствен услов за према Градоначалникот да се подобри ефикасноста во функционирањето на општинската администрација. 
Во делот на кратењето во програмата патишта, кратењето од 5.000.000 денари се однесува за надоместок за одземен имот. Тоа воопшто не влијае на намалувањето на работите во делот на реконструкција и изградба на патишта и улици. Програмата е ЛА0 капитални трошоци, спортски капитални трошоци беа наменети 7.000.000 денари за реализација на подтрибинскиот простор. Со ребалансов ги реалоцираме најголемиот дел од средствата, односно 6.870.000. Еден дел од советниците беа советници во минатиот состав. На 14 мај 2021 година по предлог на Градоначалникот јас на седница донесов, предложив одлука за измена на распоредот на средствата во буџетот и притоа обезбедивме 6.000.000 денари за завршни работи во подтрибинскиот простор. До крајот на буџетската 2021ва година воопшто не беше распишан тендер за завршни работи. Истите 6.000.000 денари ги оставивме и во буџетот за 2022 година. Притоа до средината на месец мај, не беше распишан тендер за завршни работи. Тоа се направи во средината на мај месец. Тендерот заврши кон крајот на втората половина на јуни и се констатира дека не достасуваат 1.000.000 денари, најдобрата понудата е повисока за некојси 870.000 денари. Со одлука за пренамена на средства 26ти август дообезбедивме уште 1.000.000 денари. Од 26ти август па се до 26ти септември, додека Вие го добијавте материјалот за ребалансот не беше почната одлука, постапка, повторена постапка за избор на најповолен понудувач. Од тие причини, а имајќи ги стеснетите можности во буџетот за дообезбедување на средства за електрична енергија, ние тие средства ги пренасочивме. Притоа негативниот ефект од нерализирањето на овие работи во тој деловен подтрибински простор е следен- планирани фиктивни приходи во буџетот за 2021 година, од 60.000.0000 денари исто така планирани фиктивни приходи во буџетот за 2022 година од нови 60.000.000 денари или од два буџети, 2.000.000 евра. 
Во однос на прашањата од г-динот Јованоски, значи кај софтвер намалуваме 699.000, споменувавте ставки кај што ние намалувавме. Намалувавме каматни плаќања. Софтвер, имавме планирано набавка на софтвер за потребите на урбанизам и за потребите на Даночното одделение. Урбанизам нема набавка направено за набавка на софтвер. Додека во Даночното одделение направивме успешна надградба на постојниот, набавка на постојните модули со нови седум модули со цел граѓаните и правните лица да можат електронски да ги плаќаат своите даноци на имот, комунални такси. Електронски да ги добиваат решенијата. Така да, да ја зголемиме ефикасноста во функционирањето на општинската администрација. Плаќања по судски решенија ја зголемува за 800.000 денари. Плаќање по судски решенија плаќаме по тужбени побарувања на вработените во Противпожарната територијална единица, најголем дел од исплатите досега и еден добар дел пресуди кои што стигнуваат од граѓани каснати од куче, штета на возило од неодржувана улица во зимски услови и еве вчера да Ви кажам дека дојде уште една пресуда од еден пожарникар што треба да му ја исплатиме во износ од 218.218 денари. Значи тужбите си ида, пресудите си идат континуирано и тоа мораме да го предвидиме. Додека оние 202.000 денари за субвенционирање на сметките на граѓаните се однесува за зголемување за 202.000 денари од причини што декемвриската сметка, декемвриските сметки “Водовод” што ги испорачува према граѓаните стигнуваат во месец јануари. Тие сметки не беа предвидени во оваа програма затоа зголемувањето од 202.000 за да можат да се субвенционираат 12 сметки во текот на оваа година. Каматните плаќања беа планирани во износ од 200.000 денари, тоа се каматни плаќања по двете кредитни линии кон подзаемот од Светска банка обезбедени преку Министерството за финансии, за влезот од Лук оил до кружниот тек кај Солидност. Притоа беа планриани 200.000 денари реализирани се, каматни плаќања од некој си 3.500, 3.600 денари, значи многу помалку. Консултантски услуги се намалува. Консултантските услуги беа по барање на Одделението за ЛЕР, нема да бараат консултантски услуги за изработка на некоја си стратегија за ЛЕР и како непотребни ние ги реалоцираме. 
Електрична енергија плус 19.000.000. Дај Боже да поминиме со овие 19.000.000 денари. Јас ќе Ви кажам овде имам еден преглед дека во јануари месец за испорачателот Енерџи Дилајвери Солушенс сме исплатиле за улично и за објекти 1.368.000, февруари 1.234.000, март 1.239.000, април 3.553.000, мај 3.810.000, јуни 4.246.000, јули 6.943.000, август 10.134.000. Нормално тука е и услугата од Евн за користење на мрежата. Така да не знам сега колку е, немам информација, го немам податокот колкава е сметката за струја за месец септември.  Тоа не можам да Ви го кажам и дај Боже цените да паднат, па тоа да биди во рамките на предвидениве. 
Субвенции за “Комуналец” беше овдека прашањето, да субвенции кон “Комуналец” заради тоа што тоа што го кажав, “Комуналец” функционира во отежнати финансиски околности. 
Рушење на објекти, планирани 1.500.000 денари, досега нема распишано јавна набавка за избор на понудувач за услуги за рушење на бесправно изградени објекти или објекти опфатени со управни акти од урбанизам. 
Изградба на јавно осветлување, во изградба на јавно осветлување влегуваат реконструкцијата на ул. “Дебарца”. Поставувањето на приклучоци, односно трансформатори на објекитете Градскиот стадион, Детски градинки, Детска Градинка Точила и не знам на уште која локација. Тие се обврски према Евн. Притоа поставувањето на тие трафостаници со Евн оди без јавна набавка, бидејќи си е ексклузивен корисник на деталната мрежа. 
Во делот на библиотека, прашањето за библиотеката. Библиотека се финансира по два основи. Тоа е дотации од Министерството за култура и самофинансирачки активности кои што единката корисник библиотека ги остварува со давање на услуги кон корисниците, односно членарина. Распределбата на средствата се директно од единката корисник и притоа воопшто во нивната распределба не се мешаме ние, затоа што тие си ги утврдуваат нивните приоритети и предлозите што пристигнуваат до нас се верификувани, односно усвоени од Управниот одбор. Истото се однесува и за градинки. Детските градинки ни доставуваат финансиски план усвоен од нивниот надзорен орган, односно управен орган, пардон, и ние само ги вградуваме предложените измени, дополнувања во нивниот финансов план. 
Ви благодарам.

ДЕЈАН ПРОДАНОСКИ:
Ви благодарам. Дополнително има колегата Јованоски. 

ИВАН ЈОВАНОСКИ:
Таман си беше значи образложението и објаснувањево од Ваша страна. Тоа е значи најголемиот проблем. 19.000.000 месечно планирани за улично осветлување и општински згради, а замислете 90% градов е лед осветлување сега. Замислете да беа стариве халогенки или како ги викаа, што блештеше градов, што трошеја 50 пати повеќе од овие ледој, тогаш колку ќе плаќавме струја како Општина? 100 милиони? Не знам. 
Мене ми е прашањето зошто беше потпишан уште еден анекс договор и кој е одговорен за то пред 6 месеци, а можеше ова да биди запрено. Рачунајте еве денеска сме 11ти месец. Минус 6. Колку беше сметкава за струја ги кажавте месец по месец ама не ми текнува? Не, добро. 11 минус 6, 5ти месец колку беше. Е околу 3. Значи можевме да застаниме тука, околу 3 и нешто. Можевме да застаниме тука, ама продолживме упорно напред. Значи стасавме до не знам, до колку, па сега зимава што ќе биди, ќе биди катастрофа. 
А за библиотекава, дотации да од преку Министерство. Јас еве сум член в библиотека 250 денари членарина мислам дека платив. Ако закасниш книга после 20 дена плус 5 денари дневно. Добро, абе како можи библиотека да троши 800.000 денари, значи плус 800.000 денари и му се дава за струја. Колку беше претходно трошокот за струја не знам. Значи само библиотека фактички троши не знам некој си 2 милиони, не знам колку. Значи ова е премногу пари. Сеа целово улично осветлување да речиме дека е 15 милиони, библиотекава плус 800.000 сега, плус претходно што имало милион, 2.000.000 само библиотекава? Што се дешава тука? Знајме ние што се дешава тука, знајме кој си мандори на таа мрежа. Нека запри малце. Пуштивме инспекторати, џабе е, значи не функционира ниедна институција, тоа треба да биди јасно, веќе ние се откажавме. Кренавме раце и од пријави. До инспекторати до не знам ти што, само те препраќа на друго место, мислење на друго место и на крајот ништо. Ние треба да почниме дирекно со кривично, имина и презимина, па нека се докажува ние бевме, Вие бевте, не бев јас, овај беше. 


ДЕЈАН ПРОДАНОСКИ:
Ви благодарам. 

ИВАН ЈОВАНОСКИ:
Е толку то треба само.

ДЕЈАН ПРОДАНОСКИ:
Ви благодарам. 

ИВАН ЈОВАНОСКИ:
	Иначе таман си е. Успешна кражба. Ма 2023та нема да почни. 

ДЕЈАН ПРОДАНОСКИ:
Ви благодарам. Повелете со реплика.
Колку имаш испечатено вакви? Цел мандат? 
Знај. Гледа и цени.

АЛЕКСАНДАР КИТАНОСКИ:
	Почитуван овластен претставник на Градоначалникот на Општина Прилеп кој за жал еве денеска ја имате таа неблагодарна работа да го браните ребалансот. Знаеме дека сте успешен со бројкиве, но сепак да не дискутираме во делот на расходите да се посветиме малку што сработи Општинава и во делов на приходите во основниот буџет. Зголемени приходи во основниот буџет имаме исклучиво во делот на блок дотациите. Она што доаѓа од централната власт за 9.000.000 денари како што кажавте на комисија и имаме зголемување за 12.000.000 денари, тоа се пренесени вишоци од основниот буџет за 2021 година. 
Имам една картица споредба на планирано и остварено во делот на приходи до 30 септември од 1ви јануари. Планирани средства по основ на данок на имот од 36.000.000 само 18.544.000 денари. Добро ајде. Толку било за то не е никаков проблем. Во делот на приходно конто 717131 -комунална такса за користење на простор пред деловни простории за вршење дејност, тоа е она такса која што ја плаќаат дуќаните, угостителските објекти, јавните кои што користат јавна површина. Планирани 6.000.000 денари, 1.500.000 реализирани. Катастрофа. Одговорноста е на Градоначалникот, има нанесено директна штета на основниот буџет на Општина Прилеп. Со тоа негово тактизирање ќе ги издаваме решенијата за урбана опрема, нема да ги издаваме, повлечете ги од февруари поднесени, вратете ги назад. Во септември доставете ги, во октомври и сеуште нема добиено дел дуќанџии и дел други угостителски објекти кои што самите сакаат да си ја платат оваа такса. Нив не му е проблем. Сакаат чисто да си работа. Само проблемот е што не функционира Општината. По тој основ ништо немате остварено. Нула остварување. Односно во процент еве нека биди од планираните 6.000.000, 1.5 тоа ти е 20 % до..

ДЕЈАН ПРОДАНОСКИ:
Ви благодарам.

АЛЕКСАНДАР КИТАНОСКИ:
	..месец септември. И уште една работа, во делот на надоместок за уредување на градежно земјиште, планирани приходи 34.000.000 денари, народски кажано ова комунали што е. Абе урбанизам работи во Општинава или не? 

	ДЕЈАН ПРОДАНОСКИ:
  	Ви благодарам. 
	
АЛЕКСАНДАР КИТАНОСКИ:
До месец септември остварени 7.000.000 денари, катастрофа. 

ДЕЈАН ПРОДАНОСКИ:
Ви благодарам. 

АЛЕКСАНДАР КИТАНОСКИ:
Ако сакаме нешто да направиме за општина Прилеп, тогаш треба да се позанимаваме овие приходи да се зголемат, а не да зборуваме сега во следните дискусии..

ДЕЈАН ПРОДАНОСКИ:
Ви благодарам г-дине Китаноски.

АЛЕКСАНДАР КИТАНОСКИ:
..како има долг за градинката, 400.000 евра платени се оваа година и...

ДЕЈАН ПРОДАНОСКИ:
Ви благодарам. Имавте 4 години да ги поправите приликиве, ама за жал.. 
Повелете г-дине Ѓорѓиоски за збор имате право.


АЛЕКСАНДАР ЃОРЃИОСКИ:
Почитуван Претседател на Совет, почитувани колеги советници, почитувани гости. Крајно игнорантски е односот на Градоначалникот на општина Прилеп према советниците на Општина Прилеп. Неговото недоаѓање на оваа седница, односно седница кога се гласа ребалансот на буџетот на Општина Прилеп, каде што сите пред нас го имаме добиено 20 дена унапред каде што јасно стои дека предлагач е Градоначалник на ЕЛС Прилеп, Борче Јовчески. Даено е некое овластување на раководителот на Сектор на финансиски прашања при ЕЛС Општина Прилеп, Драге Звездакоски, да денеска тој биди жртвено јагне овдека, да брани нешто што е неодбранливо. Службеното патување Градоначалникот знаеше дека можеше да го одложи, бидејќи знаеше веќе 20 дена ние го имаме буџетот на Општина Прилеп пред нас. Знаеше дека ќе има седница, можеше да го одложи барем за некој ден покасно или некој ден порано за да можи да присуствува тука и да го брани она кое што тој го ветуваше. Крајно игнорантски однос и крајно несериозно према институцијата како што е Совет на Општина Прилеп. Оваа седница на Совет се поклопува впрочем и со една година владеење на новиот Градоначалник Борче Јовчески во општина Прилеп, односно една година никаква реализација на изборната програма која што ја претстави пред граѓаните. 
Ова е книга што се вика приказни за мали деца, а ова овдека изборна програма на Вмро Дпмне и Борче Јовчески или приказни за големи. Приказни и само приказни. Нула реализација на се она што беше ветено. Добивме основен буџет, добивме сега и ребаланс на буџет. Нула реализација, односно добивме само фотографирање, паланчикијада, како да го биеме сирењето, крофнијада и слични положувања на цвеќиња и слични работи. Една година нереализирани проекти, се најавуваа големи проекти, добивме ништо. Тука беше и шпицниот Градоначалник, вети, ветивте интензивна работа во која што интензивна работа беше спомнато и геолошки испитувања за катна гаража. Страшен проект. Иди едно камионче, буши 4 дупки, дали има подземни води, дали нема подземни води, дали ќе можи катна гаража да стои. Проект страшилиште. Тоа е ништо. 
Нема ни трага ни глас втора учебна година со ред од бесплатниот оброк за децата од прво до петто одделение, иако и со основниот буџет не ги предвидовме, еве сега нема ги нема ни во ребалансот. Поднесовме неколку амандмани за финансиска поддршка на овие деца, ништо. Ништо и од тоа. 
Ветивте дека ќе ја спречите урбаната мафија, а на само 200метра од тука, бесправно беше изграден објект во централното градско подрачје кое што до ден денеска си стој, си функционира. Даен си е под кирија си работи, си тера работата. 
Поставив советничко прашање, али сакам да зборувам и сега ветивте многу за спортот. За спортот со овој ребаланс на буџетот не добивме ништо, освен она кое што досега беше предвидено и исплатено. Како што кажав 4.000.000 денари најниска сума која досега е исплатена, 900.000 денари за “Победа”, 900.000 денари за РК “Прилеп”. Најниска во последните 15 години. 1.500.000 денари била најниската сума која што била исплатена за ФК “Победа” некогаш, али сепак овај пат се одлучивте дека ваљда не се толку заслужни фудбалерите. 
Главен виновник во цела оваа година Ви е централната власт. Централната власт која што ајде да речиме дека можи многу повеќе има направено за Прилеп во оваа една година, отколку што самиот Градоначалник, самата општинска администрација има направено за една година. Само од претходната седница до денеска беше донирано противпожарно возило за Противпожарната единица во Прилеп. Беше обезбедена поефтина струја за основните и средните училишта, односно да бидат префрлени основните и средните  училишта на регулиран пазар на Есм и беа одвоени 70.000.000 евра за сите општини на ниво на државата за локален економски развој. За тоа време локалната власт постели народски кажано 1,7км асфалт. Страшен капитален проект. За истиот период во првата година на владеењето на Градоначалникот на Сдсм беа поставени преку 10км асфалт. 
Ако зборуваме за буџетот во програмата А00 односно за Совет на Општина Прилеп во конто 464310 плаќање за исхрана на деца со посебни потреби, прв пат тие средства од 300.000 денари се намалуваат на 0. Програма E00, односно општинска администрација конто 401, надоместоци за општинска администрација од 62.860.000 денари се намалуваат на 61.260.000, односно она кое што и на почетокот колегата Китаноски ја покажа на сликата со Градоначалникот и со Синдикатот на Општина Прилеп и со Синдикатот на УПОЗ, потпишувањето на колективниот договор, спроведување нула, односно средствата за општинската администрација се намалуваат. Затоа она што го кажуваше и колегата Китаноски, се зголемуваат средствата за паралелната администрација во Општина Прилеп, односно привремените вработувања и вработувањата на договорни вработени. 
Во програмата за одржување на паркови и зеленило конто 461 субвенции за јавно комунално претпријатие од 54.000.000 кои до сега ги имаме исплатено, таа сума се зголемува на 62.000.000 денари или за 8.000.000 денари. Пред 20 дена, 25 дена овдека ја зголемивме цената на чинење на комуналните услуги во општина Прилеп за 67%. Тие пари се малце за јавното комунално претпријатие, сега ги зголемуваме за уште 8.000.000 денари. Супер.
И на крајот она што го кажавме капиталните расходи на Општина Прилеп. Од 77.000.000 денари предвидени за 2022 година, сега се намалуваат 57.600.000 денари. 20.000.000 денари намалување на капиталните расходи во буџетот на Општина Прилеп. Тоа е пораз на еден Градоначалник, тоа е пораз бидејќи не успеал 30% од предвидените расходи да ги реализира во оваа година. Уште еднаш ќе повторам на крајот од моето излагање дека игнорантскиот однос на Градоначалникот према општина Прилеп и ставањето на, како овластен на оваа седница да биди раководителот на финансии, е крајно несериозно према нас како Совет, али исто така крајно несериозно она што Градоначалникот го прави на општина Прилеп, а тоа е нула проекти, нула капитални инвестици, односно градот кој што како што го знаеме Прилеп, како што беше пред една година, така е и денес само амортизиран.
Ви благодарам.

ДЕЈАН ПРОДАНОСКИ:
Ви благодарам. Повелете г-дине Мариновски. Имате право на збор.

НИКОЛЧЕ МАРИНОВСКИ:
Благодарам Претседателе. Колеги советници. Денес имаме на дневен ред ребаланс на буџет за 2022 година. Јас овој ребаланс ќе го наречам пожарникарски, некреативен и неинспиративен, а исто така можи слободно да се наречи и партиски ребаланс. Причините ќе Ви ги наведам. Во последната една година Вие успеавте да ја превработите Општината и јавните претпријатија со исклучиво партиски луѓе. Притоа прекршувајќи ги сите морални права на аполитичните прилепчани. Основен критериум за вработување во Општина или јавно претпријатие повторно стана партиската книшка, присуство на митинзи, како и таканаречените антикомуњарски фејсбук статуси. И сето тоа го гледаме низ овој ребаланс. Предлагачот без око да му трепни крати од буквално секоја можна ставка за да ги задоволи барањата на партијата, односно да го изгасни пожарот кој сам го запали. Па така во овој ребаланс се крати од следните ставки, Г10 -средства предвидени за локален економски развој, Ј00 -одржување на урбана опрема, ЈА0 -изградба на јавно осветлување, ЈД0 – изградба и реконструкција на локални патишта и улици, од која ставка втор пат кратиме, ЈГ0 – изградба на систем за водоснабдување, ЛА -спорт и рекреација, Р10 – заштита на животна средина и др ставки. 
За мене лично врв на овој ребаланс претпставува измената на ставката 464310, односно плаќање за исхрана за деца со посебни потреби. Повторувам деца со посебни потреби. Предлагачот сметал дека децата со посебни потреби немаат потреба од субвенционирана исхрана и истите ги укина по 14 години. И овој пат ги преместил во фамозната ставка 464990 -други трансфери. Овој потег не чувствувал потреба дека треба да го образложи и истиот не води само кон едно логично прашање -дали имаме капетан во бродов? Срам да Ви е. 
Но затоа ставката 427110 за привремени вработувања во општинската администрација е зголемена за 3.500.000 денари. Ова зголемување наменето за финансирање на паралелната општинска администрација, замислете ново дојдените се платени подобро под изговор дека многу работат и премногу добро си ја познаваат работата. Овие искусниве се дојдени на екскурзија и ништо не знаат. Ставката 464 -други трансфери за општинска администрација зголемена за 200.000 денари. А пари за исхрана за децата со посебни потреби нема. Повторувам, срам да Ви е што ја укинувавте оваа ставка. 
Како што веќе реков, овој буџет за мене е некреативен и неинспиративен. Тоа го покажува ставката ГД0, односно проекти за енергетска ефикасност. Градоначалникот и директорите на јавните претпријатија токму поради електричната енергија и трошоците за греење ги оправдуваа енормните зголемувања кон граѓаните на Прилеп. Не убедуваа дека поскапувањето на сметките ќе ги покрие нивните оперативни загуби. Јас лично поднесов амандман за зголемување на оваа ставка, но не беше усвоен. Оваа година помина. И наместо да се спремаме за новите предизвици, ние уплашено чекаме некој друг да ни ги реши проблемите. Со инвестирање во проекти за енергетска ефикасност подготвени ќе ги пречекавме сите можни опции за финансирање на вакви проекти и ќе ги намалевме расходите за оперативно работење на општината и јавните претпријатија. Ви предлагам и искрено се надевам дека со дел од овие 3.500.000 денари за привремени вработувања ќе вработите експерт за енергетска ефикасност, бидејќи оваа тема ќе биде актуелна во наредните 10 години минимум. Сумата во иднина која ќе треба да ја плаќате за сертифицирање на зградите и одржување на истите, а во нив спаѓаат и 4те училишта кои темелно Ви ги реновира централната власт која ја напаѓате, е поголема од платата за вработување на ваков експерт. И да Ве потсетам ова го немате предвидено ни во Планот за вработување кој ни го доставивте и со кој предвидовте нови 45 вработувања за наредната година. 
Градоначалникот, претставници на Одделението за урбанизам и јавното претпријатие за ПУП веднаш да побараат состанок со Евн дистрибуција и да ги констатираат сите приклучни точки кон електричната мрежа на територија на општина Прилеп. Да ги мапираат и парцелизираат сите можни парцели за поставување на фотоволтаични централи. Потоа да го повикаат бизнис секторот и секој заинтересиран инвеститор и да ги продадат тие градежни парцели. На тој начин и бизнис секторот ќе може да ги намали трошоците за своето работење, а и Општината ќе инкасира значителни средства. Впрочем доколку имавте готови проекти и општината ќе можеше да спроведи еден таков проект за сопствени потреби.  Размислете за изнајмување на кровната површина на сите објекти во општинска сопственост. Има инвеститори кои самите ќе ја платат инвестицијата за фотоволтаични централи и истите ќе донираат дел од производената електрична енергија. Да Ве потсетам на 9ти октомври 2021 година, колегата Николоски преку предизборна пресконференција го најави проектот енергетски ефикасен Прилеп, кој исто така го има и во Вашата предизборна програма. Цитирам -на сите објекти кои се во надлежност на локалната самоуправа ќе бидат поставени фотоволтаични панели за производство на електрична енергија, производство на сопствена електрична енергија и замена на начинот на затоплување на истите објекти. Предвидуваме изработка на проект и постепено заменување на уличното осветлување со светилки на погон на обновливи извори на енергија. Сите училишта во градот ќе добијат енергетско ефикасни фасади и фотоволтаични панели. Истото ќе го направиме и за градинките во градот. Колега Николоски со овој ребаланс парите за проекти се укинаа, како и парите за ставка ЈА0- изградба за јавно осветлување, се укинуваат. Нова предизборна лага. 
Понатаму, исто така поднесов амандман за зголемување на средствата предвидени за заштита на животната средина. Еколошката криза е полоша и подолготрајна од економската криза. Нашата општина долг период е во еколошка криза, преку нелегална сеча на дрва, загадени реки од страна на несовесни граѓани, затнати речни корита со можност за излевање на реките при поплави, диви депонии, непланирани градби итн. Впрочем и еден од Вашите топ три проекти за првите 100 дена беше обновување на постојните дрвореди во градот со досадување на нови садници, површини со зеленило. А најинтересно е тоа што и Вашата предизборна програма се викаше, промени, проекти, победи. Парите за проекти ги укинавте, а досега ни сервиравте само порази наместо победи. Па сега Ви остануваат уште промените во Вашите редови. 
И на крај работите ќе ги вратам на самиот почеток, односно на првите седници на овој Совет, кога Ви зборував за негативната селекција. Низ моите обраќања Ви кажував дека партизацијата ќе Ви се удри од глава и на крајот сметката ќе ја платат граѓаните. Тоа и се случи. Ги спроведивте поскапувањата на сметките за прилепчани под мотото на добро познатата изрека на Лазар Лазаревиќ -све че то народ позлатити. Ја поскапивте и живеачката и умирачката на прилепчани и со тоа очекувате прилепчани да Ви ги платат партиските вработувања. Една година помина и Господ нека ни е на помош во наредните три години. 
Еден економски совет – ребаланс на буџет кој се носи во криза треба да претставува одговор на кризата. Потребна е поголема консолидација на тековните трошења и на фиксните трошоци за да не влијае проинфлаторно на цените на услугите кои ги нудат за граѓаните. Или попросто за да не поскапувате кога и како ќе Ви текни. Овие зголемувања особено во делот на привремените вработувања и ставките за други расходи не ја одразуваат намерата за кратење на непотребни, непродуктивни трошоци и трошоци кои можат да се одложат. Иако дел од зголемувањето е наменето за покривање на енергијата. 
На 08.06. оваа година поставив прашање до Градоначалникот за кое до денес немам добиено одговор и кое сега ќе го повторам и не сакам одговор. Дали планирате итен ребаланс на буџетот за да можи да се спаси дел од ситуацијата во која безмилосно навлегува општината и јавните претпријатија? Конечно по 4 месеци добивме ребаланс. Да не го добиевме ќе беше подобро. 
Колеги со овој предлог ребаланс конечно го склопивте мозаикот кој Ви го навестував изминативе 15 седници. Вие немате насмера да владеете надпартиски, Вие имате намера да владеете само за Вас и Вашите сопартијци. Јас нема да бидам сооучесник и нем посматрач во оваа Ваша весела математика наречена ребаланс и ќе гласам против.
Благодарам.

ДЕЈАН ПРОДАНОСКИ:
Ви благодарам. Повелете г-дине Николоски со реплика.

ИГОР НИКОЛОСКИ:
Почитуван Претседател на Совет, почитувани колеги советници. Бев прозван од колегата Мариновски, значи пред само, колега Мариновски изгледа заборавивте дека пред само 1 месец директорот на ЈП “Водовод” кажа дека му е оневозможено само да си ја произведува електричната енергија. Изгледа Вие заборавивте дека сте на власт на централно ниво. Значи колега Мариновски наместо сами да застаните да побарате од сопартијците од Вашата партија на централно ниво да помогнат да се реши проблемот со ова јавно претпријатие, Вие овдека излегувате и критикувате. До кога со овие тесно партиски интереси и само да се критикува нешто, наместо да излезиме овдека и сите заедно во овие тешки моменти да помогниме на јавните претпријатија, а пред се на нашите сограѓани, бидејќи овие пари се од џебовите на нашите сограѓани. 
Од друга страна, кажавте објекти во надлежност на Општината енергетски и ефикасни. Дали знаете дека до пред само неколку месеци директори на основните и средните училишта беа од Вашите редови? Дали имате информација колку проекти имаат тие изготвено? Значи ни еден. Јас ќе Ви кажам. Ни еден проект немаат изготвено, а сега му е сугерирано на директорите од основните и средните училишта да се ...

ДЕЈАН ПРОДАНОСКИ:
Ве молам.

ИГОР НИКОЛОСКИ:
Сега му е сугерирано на директорите да се направат, пред се проекти, и со тие проекти да се аплицира, кој во локалната самоуправа, кој да се обезбедат средства и од централната власт. Се надевам дека тука ќе излезите Вие како советници од Сдсм и ќе ги поддржите овие проекти.
Ви благодарам.

ДЕЈАН ПРОДАНОСКИ:
Благодарам. Контра реплика, па реплика г-динот Јованоски.

НИКОЛЧЕ МАРИНОВСКИ:
Колега Николоски класично. Значи се Вас некој Ви е крив. Да не заборавивте дека сте 1 година на власт? Овде на локално ниво сте 1 година на власт, прво. Второ, тесно партиски интереси и ние да побараме како советници од централната власт. Четири училишта Ви реновираше централната власт. Само Гимназија е милион евра донирано од централната власт во тој дел. “Ѓорче Петров” исто Ви е целосно реновирано. “Блаже Конески” со фасади со се Ви е реновирано. Од нашите директори. Не ние да му кажиме немало проекти. Не, има. Реализирани се проектите. Вашиве директори ги нема. Една година сте. Не сте од вчера. Чекај имаше уште едно училиште. Четири беа. Хемиско, да.

ДЕЈАН ПРОДАНОСКИ:
Ве молам.

НИКОЛЧЕ МАРИНОВСКИ:
Значи имате. Проверете си, бадијала пробувате да го одбраните нештото. Една година сте. Можевте да си предвидите проекти. Јас Ви кажав дека Ви ги скратија и тие, бидејќи не ги работите, урбанизам, уствари Одделението за финансии Ви ги повлече и сега немате време. Ајде да се надеваме дека во идниот буџет можеби ќе предвидите повеќе пари за проекти и твоево предизборно ветување дека ќе биди остварено.
Фала.

ДЕЈАН ПРОДАНОСКИ:
Ви благодарам. Повелете со реплика г-дине Јованоски.

	ИВАН ЈОВАНОСКИ:
Ајде вака на кратко, ова ќе ми е последно излагање. Јас заминувам одавде зато што ако гласам против учествувам во ова гомнарија криминал. Ако гласам воздржан, пак учествувам, така да ќе ја напуштам јас седницава. Само да Ви кажам нешто на кратко. Мариновски што спомна деца со посебни потреби бре. Не прифатија за бесплатен оброк. Колку дечина се бе то бе и колку пари треба за еден бесплатен оброк за такви деца? Ич. Значи праев просек од лански буџет. Дали знаете дека Општинава троши 32.000 евра дневно просек ако земиме сите расходи дневно, разделени на 365 дена. То се ненормални пари. На дечина значи не му се дава бесплатен оброк, а затвор имаш бесплатни цигари и други работи бесплатни или за ефтини пари. Абре се крати на спорт, се крати на култура, се крати на се што е зелено, ама се инвестирало плус 800.000 евра во одржување на зеленило. Што се планира жити се со 800.000 евра бре? Шума цела? Не знам 800.000 евра за одржување зеленило. Дали е тоа новиве дрвореди, ама 800.000 евра. По 1000ка да е дрвце, то се.. 
Околу “Енерго Прилеп”. Приватни инвеститори да, ама ниe што сакаме, да има стандардизација. За да не биди заглавен народот да не му бидат поставени некои бош панели што ти вика -ова е киловат, али уствари во пик на сонце произведува 400 вати преку сила, 30% има. Зошто, затоа што има моно кристални, поли кристални..е сега то беше муабетов. Нас од , како се вика, на...Управен одбор на “Енерго Прилеп”. Спомнавте Вие за улично осветлување..

ДЕЈАН ПРОДАНОСКИ:
Ве молам привршувајте.


[bookmark: _Hlk115766332]ИВАН ЈОВАНОСКИ:
Добро. Имам.. За улично осветлување. Решение. Нашево решение е целосна физибилити студија, таргетиран плац што е перфектен на надморска висина 1600 метри кај што нема облачен ден, кај што е ладна температура на воздух и со ефтини пари, многу ефтини пари, што дел ќе бида неповратни, општинава нема да ја кошта апсолутно ништо, можи цел Прилеп да биди енергетски независен. Ама некој го нејчи тоа. Некој го нејчи тоа.

ДЕЈАН ПРОДАНОСКИ:
Ве молам завршете.

ИВАН ЈОВАНОСКИ:
Да сега. Е сега околу струјава мене ми е вака прашањево. Ова што е дата центаров кај касарнава што е или кт центар па го преименија, пред тоа имаше некое друго име. Еден бункер со триста тона бетон, не знам колку ондека. Тој таа струја кој ја плаќа. Дали спаѓа под општина или спаѓа на ниво на држава како одвоено од војска..

ДЕЈАН ПРОДАНОСКИ:
Ве молам завршете.

ИВАН ЈОВАНОСКИ:
Не, прашање ми е ова значи стварно. Значи таа струја кој ја плаќа тука и што таму се дешава то е уште поинтересно. 
Ребаланс бе другари треба да се прај на секој квартал, не еднаш годишно. Ние немаме појма што се дешава.

ДЕЈАН ПРОДАНОСКИ:
Ви благодарам г-дине Јованоски.

ИВАН ЈОВАНОСКИ:
Само малце. Разговарав јас со..

ДЕЈАН ПРОДАНОСКИ:
Заврши времето, ајде Ве молам.

ИВАН ЈОВАНОСКИ:
Раководителов на Секторот на финансии. Сакав јас да побарам моментална состојба на буџет на Прилеп. Ми вика чоеков јас треба да земам одмор за да го сработам то, затоа што е премногу комплексно. Премногу конто картици. 

ДЕЈАН ПРОДАНОСКИ:
	Ви благодарам. 

ИВАН ЈОВАНОСКИ:
Ние немаме појма колку располага Општинава реално. Значи овдека мене ми изгледа ко да се води дупло книговодство. Она паралелна администрација.

ДЕЈАН ПРОДАНОСКИ:
Г-дине Јованоски помина секоја граница.

ИВАН ЈОВАНОСКИ:
Да, да завршувам. Таа што ја спомна паралелна администрација и Вие имавте паралелна администрација, Вие имате паралелна администрација. Имате раководители на таа администрација и кој е власт? Вие сте на власт бе луѓе и Вие сте на власт цело време. Што Ве кошта да побарате од влада зголемување на дотации, иако се донесе закон зголемување 3, 5, 6% се донесе ама никому ништо.

ДЕЈАН ПРОДАНОСКИ:
Ви благодарам г-дине Јованоски.

ИВАН ЈОВАНОСКИ:
Зошто се намалија. Оваа планска планирана криза бе луѓе. Толку. Јас напуштам и мислам нема поента што да бидам присутен.

ДЕЈАН ПРОДАНОСКИ:
Повелете г-дине Герамитчиоски имате право на збор.

ДАРКО ГЕРАМИТЧИОСКИ:
Додека централната власт во континуитет продолжува со напорите за справување со енергетската и ценовна криза преку нов сет антикризни мерки од преку 360 милиони евра наменети за поддршка на граѓаните и компаниите, нашата локална власт од седница до седница носи нови одлуки со кои наместо помош на граѓаните му наметнува нови ценовни притисоци. Со предлог одлуката за изменување и дополнување на буџетот преку распределба на средствата, годишните програми за работа, наместо подобра функционалност на самиот буџет и обезбедување подобри услови за реализација на планираните проекти, Градоначалникот предвидува намалување на средствата во десетици ставки со единствена цел, да обезбеди пари за ветените партиски вработувања и да ги прикрие и компензира лошото менаџирање на јавните претпријатија. Човек не треба да биде економист или експерт од областа на финансиите за да дојде до ваквата констатација. Па затоа и не ме изненадува што Градоначалникот кој иако е и предлагач и извршител на ребалансот, избега од денешната седница. Лесно се бега и од советничките прашања и од соочувањето со јавноста. Меѓутоа повторно мора да се напомени дека маката останува на родителите на децата со посебни потреби на кои му го укинаа бесплатниот оброк и тоа за да се заштедат не значителни 300.000 денари од буџетот. Не е помалку популарна ниту одлуката да се намалат 5.000.000 денари од програмата за изградба и реконструкција на локални патишта. И ова можеби е и најбизарната одлука од целиот ребаланс, бидејќи иако не сум економист при увидот во ребалансите на другите општини констатирав дека во корист и за сметка на ова ставка сите останати пренаменуваат и додаваат средства. Само нашиот Градоначалник е единствениот кој крати. И е штета што не е тука да објасни зошто е тоа така, особено во време кога зема залет за градежна офанзива. Листата продолжува и со намалување на средствата по ставка за заштита на животна средина за 3.000.000 денари за клими за изградба на јавно осветлување, за фудбалскиот клуб “Победа” и итн. како што досега во излагањата секој посебно од моите колеги напомена и потсети. Единствено со цел да се обезбедат пари за партиските вработувања и вештачки да се одржуваат во живот јавните претпријатија. И тоа е се што носи и треба да се знае во врска со ваквиот ребаланс.
Благодарам.

ДЕЈАН ПРОДАНОСКИ:
Ви благодарам. Ве молам од место да нема дофрлања. 
Повелете г-дине Китаноски имате право за збор.
Реплика или збор? Повелете.
Ве молам за ред во салата, Ве молам. Ве молам ќе си прочитате по Законот за локална самоуправа што значи заменик Градоначалник, да си прочитате. Ај Ве молам сега не дофрлајте од место.
Гледам.
Ве молам за ред.

АЛЕКСАНДАР КИТАНОСКИ:
Ова е програмата од октомври 2017та година..

ДЕЈАН ПРОДАНОСКИ:
Ве молам. Да бидиме колегијални Ве молам.

АЛЕКСАНДАР КИТАНОСКИ:
Вака беше насловот, За Прилеп гарантираме каде што се наведени проектите во понатамошниот дел од седницата...

ДЕЈАН ПРОДАНОСКИ:
Продолжете г-дине Китаноски.

АЛЕКСАНДАР КИТАНОСКИ:
Ќе ги прочитаме и проектите кои за жал не ги реализиравте, односно немате реализирано ниту еден проект. Па и нормално и да не биди тука Градоначалникот, тоа ти е исто како некој ученик кога треба да оди на училиште, а не е спремен и ќе фаќа кривина да не појди тој ден на настава да не се појави и така, бидејќи нема што да кажи. 
Почитувани советници, практикувањето на градоначалничката функција од страна на Градоначалникот Борче Јовчески е најдобра потврда за тезата дека големите очекувања носат големи, односно уште поголеми разочарувања. Очекувањата на граѓаните на општина Прилеп се засноваат на уште поголеми ветувања минатата година од страна на Градоначалникот Јовчески и Вмро Дпмне. Овие денови после една година точно локална власт посебно денеска при донесувањето на ребалансот на буџет, неговото место, местото на Градоначалникот беше тука пред советниците, пред медиумите, пред прилепската јавност каде не само што ќе го образложува ребалансот на буџетот туку ќе даде и отчет за тоа како во една година не успеа да реализира ниту еден проект од неговата изборна програма. Еве ja, таа е на 30тина страни, ако има еден проект реализиран од оваа програма капа симнувам. 
Поразително е да се добие впечаток дека речиси воопшто како Градоначалник не е заинтересиран за градот кој за жал на сите ни пропаѓа пред нашите очи. И еве помина една година после изборите и се излезе на виделина, се било фактички една голема лага или поточно ги излажавте нашите сограѓани на 17ти октомври минатата година. Верувајте вакво неработење, секогаш тоа го спомнувам, вакво практикување на локална власт, Прилеп не памети во изминатите 20, 30 години. Во една година да не можи да се заврши ниту еден проект е срамно. Ќе бидам искрен еве се мачите за улицата “Борка Талески”, три пати рокови се продолжуваат. Требаше да биди готов 2ри август, па 8ми септември, па 11ти октомври, сега еве следен празник е да се надеваме еве за 3ти ноември, Денот на ослободувањето на Прилеп, белким ќе биди и таа работа. 
На денешнава седница го разгледуваме ребалансот на буџет каде што се кратат средства планирани за капитални расходи од 77.000.000 на 57.000.000 денари. Замислете во кој дел кратиме, за реконструкција на улици, патишта, а ги пренаменуваме за непродуктивни трошоци. Ќе се надополнам на колегите мои советници, а и јавноста, верувајте за цела година не цели 2км асфалт имате. Има еден дел таму пред Стефико од мостот Кире Гаврилоски па до Плетварец од 100м асфалтиран, впечатокот е мислите дека небаре некоја авенија се асфалтираше од 100м. И останатите 2км. Од месец јуни нема машина за асфалт влезено во градот. Лопата асфалт немате фрлено никаде. Никаде. А градежната сезона завршува, базите се толку, паѓаат температурите и не функционираат. 
Околу наследените проекти во неколку наврати имам зборувано, пример за градинката, веројатно ќе дискутирате околу нејзе. На претходната седница одговорот беше дека имало проблем со оградата, така Градоначалникот изјави, немало ограда. Ако не можите една ограда од 100тина метри да направите како Општина, како тогаш ќе ги водите капиталните проекти и како ќе ги реализирате Вашите развојни програми пред граѓаните. 
Проектот Пашоски ливади, верувам за кој што ќе се пофалите, тој е наследен, наследен не е од нас како Совет, од граѓаните, тие се средства од граѓаните и средства обезбедени најголемиот дел околу 35, 40.000.000 денари од централната власт, од програмата Тав. Денеска со ребалансот точно е ќе се дообезбедат 10.400.000 денари и да се заврши тој проект. Го однесовте шпицниот Градоначалник да види нешто некаде дека се работи, а не знам, а во Вашите изјави на тогашната средба, не знам дали знаете што се работи на проектот Пашоски ливади. На Вашата веб страна пишуваше Пашоски ливади бил проект за водоводна канализација. Какво незнаење. Што работа овие паралелнава власт, овие овдека што се 310.000, долу ова флаерчево што е. И го објавувате на порталот, односно на веб страната од Општината, изработка на проект водоводна канализација Пашоски ливади. Абе бруки. Да им кажете на овие од паралелнава администрација во Општинава кои што земаат плати повисоки од постоечките вработени дека Пашоски ливади е проект изградба на главен довод од извор Пашоски ливади до собирна шахта во Прилеп. И на таа средба изјава од шпицниот Градоначалник дека наредната година во Прилеп ќе има градежна експанзија. 40 нови улици, па кружни текови, катни гаражи, обиколници за теретни возила. Обиколница за теретни возила за вакава локална власт е научна фантастика. И замислете најавивте демек оваа година била година на цртање, на работење на проекти, а наредната година ќе биди чудо невидено. Ќе се реализираат сите овие. Со самото то ми се чини дека и тој призна дека воопшто се нема сработено. Верувам, а и се зборува исто така дека и Вашиот лидер знае дека Јовчески е еден од најнеупешните градоначалници во Македонија. Па сигурно и тој како лидер дојде тука и чувствуваше потреба да ги промовира проектите, идните, и на одреден начин да го вади некако за неработењето. Но истиот тој шпицен Градоначалник до пред месец, два и во Скопје ја правеше истата работа, па кога дојдоја со до фаза на сркање на то медо, како беше, ја расипаа и калимерата со градоначалничката на град Скопје, Данела Арсоска, не знам како и беше презимето. 
Очекував дека Вашиот лидер ќе го однесите на кружниот тек кај Табана, кружниот тек, тие се проекти од оваа програма, кружниот тек кај новата автобуска станица, кај монтажните катни каражи, позади пицерија Леоне и монтажната гаража помеѓу општинската зграда, која веќе 4 месеци, како што спомнав претходно една лопата асфалт немате фрлено. 4 месеци не се работи на санирање на ниту една ударна дупка. Улициве низ градов знаете какви се направени? Како во Мариопул, скраја да е во Украина. 
Од ребалансот на буџетот единствено е добро за паралелнава екипа на вработени, кои што работат како што вика Градоначалникот, по 16, 18 часа на ден, како што ни спомна на последната седница. Додека постоечките вработени ќе останат со истите примања и наредниве месеци, а Градоначалникот на последната седница на Совет ни вети дека ќе изнајди начин со овој ребаланс да го примени колективниот договор кој самиот тој го потпиша кон крајот на минатата година. Но како и за претходното и овој пат ги излажа вработените во Општинава и околу применувањето на колективниот договор. 
Да спомнам дека ги излажавте и учениците до четврто одделение дека ќе добијат бесплатен оброк. Исто како што ги излажавте учениците од социјално загрозените семејства дека ќе им се обезбедат бесплатни училишни униформи. Ништо нема и од тоа. Една школска година помина, месец и пол трај и втората школска година. Од ветени униформи и бесплатен оброк ни трага ни глас. Лага до лага. Во месец декември и на Комисијата за финансирање и буџет дискутиравме дека со одлука за пренамена на средства или со ребаланс на буџет од блок дотациите, така кажа и претставникот од Одделението за финансии, ќе се обезбедат средства за бесплатниот оброк на учениците. За жал некој заборавил. Таков беше одговорот. Заборавил да достави таква предлог одлука која што ќе има во делот на блок дотации во основно образование каде што ќе бидат предвидени средства по овој основ. 
За ветувањето за намалување на цената на вода пак лага. Покрај зголемувањето на цената на вода, се зголемија и цените на комуналните услуги, дури за 67%. Верувајте, дајте ми барем една општина во Македонија која под превезот на енергетскава криза ги зголеми цените за комунални услуги за 67%. Дајте еден пример еве колеги советници. Нема. Знаете и самите. И сега со овој ребаланс на буџет се обезбедуваат плус 8.000.000 за субвенции за “Комуналец”. Ем повисоки сметки ќе им пристигнат во месец ноември, тоа..

ДЕЈАН ПРОДАНОСКИ:
Ве молам да привршите.

АЛЕКСАНДАР КИТАНОСКИ:
..тоа се во октомвриските сметки и повторно “Комуналец” ќе биди субвенциониран. Само завршувам, уште една реченица. 
Ако не можи финансиски да се справи директорот на ЈКП “Комуналец” со менаџирањето во овие моменти, слободно нека ги фрли тефтерите и нека си даде оставка, а не и зголемување на сметките, па и дополнително плус 8.000.000 денари.

ДЕЈАН ПРОДАНОСКИ:
Ве молам да привршите.

[bookmark: _Hlk115782356]АЛЕКСАНДАР КИТАНОСКИ:
Завршувам. Во делот за Градоначалникот уште да кажам една реченица, она што секогаш го кажувам дека е почитуваниов Градоначалник е одличен лекар, ортопед, почитуван во средината, семеен човек, ама морам повторно да го повторам и следното, верувајте дека Јовчески е најголемото..

ДЕЈАН ПРОДАНОСКИ:
Ви благодарам г-дине Китаноски.

АЛЕКСАНДАР КИТАНОСКИ:
..политичко разочарување. Промаршување чија неспособност..

ДЕЈАН ПРОДАНОСКИ:
Ви благодарам.


АЛЕКСАНДАР КИТАНОСКИ:
..неговото неработење, безидејност ќе остави крајни и тешки последици по животот на прилепчани и развојот на градот.

ДЕЈАН ПРОДАНОСКИ:
Ви благодарам.

АЛЕКСАНДАР КИТАНОСКИ:
Крајно време е и тој да ги фрлите перите...

ДЕЈАН ПРОДАНОСКИ:
	Ве молам сега..

	АЛЕКСАНДАР КИТАНОСКИ:
	..и да си поднесе неотповиклива оставка.

	ДЕЈАН ПРОДАНОСКИ:
	Ви благодарам.

	АЛЕКСАНДАР КИТАНОСКИ:
	И да не спаси сите од ..како Градоначалник, од неработењето.

	ДЕЈАН ПРОДАНОСКИ:
	Ви благодарам. Повелете со реплика г-дине Андреески.

	ДАРКО АНДРЕЕСКИ:
	Почитувани, како член на Комисијата за финансирање и буџет, во која што и г-динот Китаноски учествува и е член, мислам дека се наоѓаме во некаква, да ја наречам, привилегирана положба, од прва рака да ги дознаваме сите податоци кои што се однесуваат на финансиската состојба на Општината која што раководителот на наше барање многу детално ни ги презентира. Па така некни дојдовме до еден фрапантен податок дека сметката за електрична енергија, последната што е пристигната за месец август, изнесува фантастични 10.500.000 денари. Или тоа преведено изнесува 170.000 евра. Доколку досега вообичаено сметката изнесувала околу 1.500.000 денари, испаѓа дека сега таа е зголемена за 7 пати или 700%. И за Ваша информација оваа сметка сеуште не е платена. Зошто? Затоа што од средствата кои што се предвидени за оваа намена во буџетот се преостанати уште само 5.400.000 денари кои што не се доволни за нејзина исплата, па со овој ребаланс се предвидени дополнителни 19.000.0000 денари за оваа намена до крајот на годината со извесна доза на скептичност дали и тие ќе бидат доволни за нејзина исплата. Мене многу ме интересира, сакам да Ве прашам, некни на посета во Прилеп беше премиерот во Селце, дали некој од Вас се сети да го праша, ало премиер сметката за струја в општина ни дојде 170.000 евра, што да прајме? Дали мисли тој на децата од провинција или само единствена работа му е да го решава парното во Скопје? Дали владата има толку капацитет само тоа да го решава? 
Во однос на времените вработувања, сакам да напоменам дека не знам зошто е воопшто потребно да се спроведува постапка за времени вработувања, зошто тие не се вработени во редовна постапка. Бидејќи самите времени вработувања покрај тоа што е потребно исплата на плата за вработените и придонеси, потребно да се исплаќа и агенциска провизија која што изнесува мислам 7%, која што претставува дополнителен товар. Ова е затоа што минатата година, претходниот Градоначалник во законски утврдениот рок до 31 август не изготвил План за вработување. Си го поставив прашањето зошто тоа го сторил и покрај ризикот за негова лична одговорност. Првиот можен одговор ми беше дека можеби човекот е видовит па предвидел дека убедливо ќе ги изгубат следните избори и дека зошто на овие да му оставам простор за вработување. Вториот можен одговор ми беше дека тој толку многу се разочара, затоа што нема повеќе да биде кандидат за Градоначалник ...

	ДЕЈАН ПРОДАНОСКИ:
	Ве молам привршувајте.

	ДАРКО АНДРЕЕСКИ:
	..па истиот предвиде дека со самото вработување нема да се остварат целите кои што беа зададени. Добро само сакав баш се интересирав, последен податок, баш се интересирав, колку домајќински работела претходната власт и дојдов до еден податок, еве дека само за 2020 година по основ на времени вработувања се исплатени 22.642.000 денари. Па сега направете споредба.

	ДЕЈАН ПРОДАНОСКИ:
	Ви благодарам. Ве молам 5 минути пауза да се воспостави ред во салава, па ќе продолжиме со работа.


	=ПАУЗА


	ДЕЈАН ПРОДАНОСКИ:
	Да продолжиме со работа. Повелете со контра реплика г-дине Китаноски.
	Повелете.

	АЛЕКСАНДАР КИТАНОСКИ:
	Почитуван колега Андреески ќе Ви набројам само неколку проекти кои централната власт од централниот буџет ги има финансирано во изминатиот период и кои се однесуваат на општина Прилеп. А денеска инаку зборуваме за ребаланс на буџет на Општина Прилеп и дискутираме за домаќинско работење на Општина Прилеп, Вие дискутирате за заштеда на средства. Aко бевте толку заштидени и домаќински во делот на струјата ако бевте загрижени како ќе се плати, тогаш овие 310.000 евра за времени вработувања немаше да бидат потрошени во 2022 година. Инаку како информација да имате од Вашата коалиција овдека измината година колегите советници имаа 5 преса, ги побаравме низ архива, со кои обвинуваат дека Општина Прилеп е превработена дека нема потреба од нови вработувања, Вашите колеги советници кои седат со Вас во клупите. 1.100.000 евра “Леце Котески”, колкава да биди поддршката. 150.000 Тав програма за манастирот Трескавец. Патот за Мариово, јавно претпријатие за државни патишта, 10 км во моментов, 10 км не знам, 8, 9 се завршени после Расимбегов мост до Витолиште. 7км се заврши асфалтирањето во општина Прилеп, дел на регионалниот пат од Лагово до Боротино, до населено место Боротино. Значи Лагово, Галичани, Кадино село, Боротино. 7км. Зголемениот износ на ддв. Звездакоски кажа дека плус има 12.000.000 денари или 9 беа не се сеќавам, 9. 9.000.000. 

	ДЕЈАН ПРОДАНОСКИ:
	Ве молам од место да не дофрлате.

	АЛЕКСАНДАР КИТАНОСКИ:
	Колешке Стерјоска после ќе кажите Вие, ко ќе излезите на говорница. Сега не дофрлајте ми. Не е коректно.

	ДЕЈАН ПРОДАНОСКИ:
	Ве молам.



	АЛЕКСАНДАР КИТАНОСКИ:
	Во делот на помошта од централната власт има сет мерки, сега имаше одлука на собрание, односно на влада, 300.000.000 евра. Пензионерите ќе добијат по 3.000 денари. Се предлагаат законски измени, училиштата да поминат на регулиран пазар за електрична енергија. Е сега Вие ако се сложувате дека во време на криза се потребни овие 310.000 евра да бидат потрошени за времени вработувања, тогаш тоа е ок. И во најмала рака ајде да видиме,..

	ДЕЈАН ПРОДАНОСКИ:
	Ве молам завршувајте.

	АЛЕКСАНДАР КИТАНОСКИ:
	Да ги побараме месечните извештаи. Завршувам уште ова. Месечните извештаи за овие лица кои што се ангажирани 50тина што има сработено во Општинава. Секој ако е ангажиран некаде треба до раководителот да поднеси месечен извештај. Што сработија овие лица 50тина што се ангажирани во овие 10тина месеци.

	ДЕЈАН ПРОДАНОСКИ:
	Ви благодарам, г-дине Китаноски. Ви благодарам. Повелете г-ѓо Кузманоска за збор.

	БИЛЈАНА КУЗМАНОСКА:
	Почитуван Претседател, почитувани колеги советници. Некои од колегите советници зборуваа како власта преземала некакви си антикризни мерки. Па јавно беше предупредено раководството на Сдсм за опасноста што може да се случи од енормното зголемување на цените на електрична енергија. Со оваа енергетска криза повлековте и голема економска криза. Економски ја клекнавте Македонија на колена и допрва доаѓаат тешки времина поради тоа што Сдсм останаа глуви на овие предупредувања и сега како и секогаш кога Сдсм ја имаат власта, граѓаните го плаќаат цехот за Вашите бизниси, за Вашите бомбона бизниси. И со тоа дополнително го осиромашувате народот. Како власт не потегнавте никаква иницијатива за да се подобри состојбата. Како што кажа и колегата Андреески имавте можност пред неколку дена да разговарате лично со премиерот г-динот Диматар Ковачевски и да го прашате дали има намера и план да помогни да ја намали кризата во општина Прилеп. Во изминативе години на власт не донесовте ниту еден инвеститор, ама затоа за распродажба и за празнење на џебот на граѓаните бевте први.
	Ви благодарам.

	ДЕЈАН ПРОДАНОСКИ:
	Благодарам. Збор беше. 
Ве молам за ред. Повелете за збор.

	АЛЕКСАНДРА СВАЈЌАРОСКА:
	Почитуван Претседател, почитувани колеги. Јас не знам и се чудам со кое лице Вие колеги од Сдсм излегувате и воопшто нешто критикувате. Колега Китаноски јас и Вие сме членови на Комисијата за финансирање и буџет и сме во постојан континуитет за финансиската состојба на јавните претпријатија во нашиот град. Јавното комунално претпријатие се судри со непријатен момент, кога треба да ги извести корисниците за зголемување на цената на комуналните услуги за истото да остане рентабилно. Сите ние се фокусираме на цената наспроти вредноста на услугите и не можеме или не сакаме да ги согледаме реалните индикатори кои што го оптоваруваат ова претпријатие. И јас како граѓанин и жител на овој град не сакам да плаќам повисоки сметки за комунални услуги. Меѓутоа треба реално без никаква политичка позадина да ја согледаме лошата економска состојба со која што се судривме сите ние како граѓани, а исто и јавните претпријатија. Затоа пред да излезете да критикувате на оваа говорница треба да ја простудирате потребата од зголемување на цената и да вклучите точни релевантни информации и да не ширите невистини за да собирате ситни политички поени. Вие знаете многу убаво дека ако не се покачи цената на услугите постои ризик да се изгуби деловната активност на ова претпријатие. Според податоците од Комисијата за финансирање и буџет јас како советник и член на таа комисија сакам да ја известам јавноста со реалната состојба на ова претпријатие, а таа е следната: одлука за промена на цена на услуги не е променета од 21.12.2009 година. За комунални услуги за гробно место не е променета од 09.12.2009 година. Одржување на јавно прометни површини се нема променето од 27.01.2006 година кога површината била 147.500м квадратни на чистење улици, а додека денеска се одржува површина од 677.465м квадратни на одржување улици, паркови и зеленило. Тука се поставува прашањето, зошто кога од претходниот директор на ова јавно претпријатие било побарано на 18.09.2021 година да се изврши корекција на цената, затоа што согледал и бил свесен во која насока ќе се движи ова претпријатие со вака постоечката цена, тогашниот претседател на Управниот одбор ја повлекол точката од дневен ред за предлог одлука за корекција на цена, иако во секоја забелешка дополнително било потенцирано да се изврши таа корекција. 
Друг важен податок, во 2017та година ова претпријатие броело 346 вработени, за да истата таа бројка во 2021година значително се покачува на 423 вработени. Која била потребата за вработување и оптоварување дополнително на ова претпријатие. Сега бројот на вработени е околу 388, што значи дека 80% од вкупните средства одат за исплата на плата на вработени. Не треба да се занемари и фактот дека претходниот директор не го начека Законот за минимална плата, кој што ќе се потрошат 13.000.000 денари за плати на вработени од месец март, кога стапи во сила овој закон и кој опфати повеќе од 270 вработени во ова претпријатие кој работат за минимална плата и тоа е уште еден дополнителен индикатор за оптоварување на ова претпријатие. Околу 300 до 400.000 денари месечно ќе се исплаќаат за работа во недела на работниците. Зошто не ги кажите главните причини за зголемување на цената кои што не произлегуваат од директорот туку се резултат на енормно покачување на цената на електричната енергија, горивата, зголемување на цената на добавувачите, солидарниот погреб и слично. 
Вие како претходна власт во своето владеење не направивте ништо освен што ги преполнивте претпријатијата со партиски војници. Која дрскост е денес да излегувате на говорница и да критикувате за лошо менаџирање со претпријатата и локалната власт. Зошто не покажете храброст да излезете на оваа говорница и да ја информирате јавноста транспарентно и отчетно каде се вработени сопругите од Ваши локални функционери. Дали можеби тие истите денес земаат плата од претпријатијата кои Вие денес ги критикувате и се дополнително оптоварување на истите. Зошто за тоа ништо не зборувате? Направете пресметка за колку проценти се зголемени трошоците за плати во јавните претпријатија благодарение на вработувањата на Вашите партиски послушници. 
Апсурдно е колеги оние кои ги парализираа институциите, оние кои ја оставија Општината во долгови да зборуваат за лошо менаџирање. Четиригодишното Ваше владеење поврзано со партиски вработувања, индикации за криминал и град на мафијата каде се практикува насилство на секој чекор и каде безбедноста е на најниско ниво. Вашите политики во економијата најдобро можат да се видат преку бројот на затворени дуќани во старата чаршија, но и преку бројот на млади лица кои го напуштиле Прилеп во потрага по работа и подобар живот. Одговорете колку странски или домашни инвестиции беа реализирани во Прилеп во изминатиот период. Немој да манипулирате со граѓаните затоа што оваа власт предводена од Градоначалникот Борче Јовчески и во услови на економска криза и огромен наследен долг успешно менаџира со градот и обезбедува благосостојба на Прилеп и неговите жители.
Ви благодарам.
	
	ДЕЈАН ПРОДАНОСКИ:
	Ви благодарам. Повелете со реплика. Ќе добиете сите збор. Не мора толку.
Ве молам.

	АЛЕКСАНДАР КИТАНОСКИ:
	Почитувана колешке Свајќароска полека тивко ќе се објасниме, без нервози. Ако зборуваме, односно ако зборувате за домајќинското работење во ЈКП “Комуналец” и како директорот менаџира со тоа претпријатие, тоа е трагична работа. Директорот му замина во Хрватска 3 месеци, директорот на терминал, тој абер немаше. Во делот на поддршката од централната власт претходно зборував нема да се навраќаме околу тоа. Кога сме кај “Комуналец”, не можи да го одржува проектот на езеро, се упропасти. Инвестиција ...

	ДЕЈАН ПРОДАНОСКИ:
	Ве молам од место да нема.

АЛЕКСАНДАР КИТАНОСКИ:
	Инвестиција..Јас не Ве прекинував колешке Свајќароска. Дозволете. Проектот нови анавантури, нови можности. Како го наследивте, како го затекнавте. Односно како го оставивте сега. Во делот на домајќинското работење во “Комуналец” Вие дали знаете во 2017та година, Вие го спомнавте “Комуналец”, Ви одговарам, во каква состојба и во какви долгови беше оставено тоа јавно претпријатие. Со колкави тужби, колкав број на тужби имаше од редот на вработените за неисплатен регрес за годишен одмор, не исплатена 13та плата. Проверете во финансиските извештаи, заедно седиме на Комисија, ги имате тие финансиски извештаи. Исто така, на Комисија во делот на работењето, раководителот на Одделението за финансии не извести за износот за штети кон граѓаните што се исплатени по основ на кучиња кога ќе ги каснат, не знам сега како да кажам тоа. Работи “Комуналец” во тој дел? Пред 2 дена дискутиравме. 
Во делот на зголемувањето спомнавте на минималната плата, Вие сте против да се зголеми минималната плата? Не е добро тоа по Вас? Треба да работа вработените за 10.000 денари? Не се сложувате со тоа? Не треба во недела да му се исплаќа на вработените за дежурства? Како би Ви било Вас да одите во недела за иста дневница како во друг ден? Вие сте економиста треба да ги разбирате овие работи.

ДЕЈАН ПРОДАНОСКИ:
Привршувајте Ве молам.

АЛЕКСАНДАР КИТАНОСКИ:
	Толку, нема што да привршувам. Тоа е.

ДЕЈАН ПРОДАНОСКИ:
Ви благодарам. Збор, реплика? За што се јавувате? Добро повелете со реплика. Ве молам има за реплика по однос на зборот. После.
Реплика г-дине Јованоски.

ИВАН ЈОВАНОСКИ:
Јас пак се вратив, пошто морав уште еден шамар ко за крај. За многу работи ќе се согласам и со едните и со другите. Платите во недела, дневницата плус проценти 50, одлично. Закон за покачување на плати, одлично. Значи тие трошоци се како да речам фиксни трошоци. Порано во време на Југославија платите не биле ни во расходи. Биле едноставно фиксен трошок што бил пресметан претходно. Така да не е некое изненадување покачување на плати. Како можат плативе да стојат, а цениве пука нагоре заради некоја си инфлација што имало 6%, 12% не знам колку 300% се покачени цени на производи. Е ќе дојди време другари не 300%, туку нема да може да купиме. Не знам дали сте свесни. Значи колку и да имаш пари едноставно нема да имаш продукт да купиш. До такво..накај така оди. Значи она што реков, или ќе биди лошо или ќе биди полошо, добро или арно нема да биди. 
За превработувањево во јавниве претпријатија, да, ги спомнавте колешке жените на не знам кој, не жените, швалерките се таму вработени, сите швалерки си ги кладоја по канцеларии. “Водовод” во она зграда јас не знам кај се пика 600 души вработени, што пра бе луѓе. Мислам како можи 600 души во онолкав простор да имаш. 200 пишани, после плус други има, лево десно, околу 600, 500, 4 беше последно сега тера нагоре. Не знајме колку. Еве викам во Општинава не знајме коллку се вработени. Јас прееска прашав, дајте информација колку се вработени во Општина, она легално да речам и колку се нелагално преку некој си газда што изнајмува работници, оти тие не фигурира како вработени во Општина, ама е бројка што е трошок плус 14% на платата. Цело време се вртиме околу таа струја, струја, струја. Цел проблем е околу таа струја луѓе. Дали Ви е  јасно дека оваа криза беше планирана и најавена. Значи две, три години претходно цело време суптилно ни трубеа на телевизија, енергетска криза, енергетска криза. Мене не ми е јасно кај појде енергијава. Тоа треба да прашам на Западов таму најверојатно. Е сега пак ќе се навратам на истото. Зошто...

ДЕЈАН ПРОДАНОСКИ:
Ве молам да привршите.

ИВАН ЈОВАНОСКИ:
..беше продолжен анекс договорот со Анџушеви пред 6 месеци. Значи ова можеше да биди запрено едноставно. Ова не мораше да се дешава едноставно ако некој не го продолжеше договорот, анекс договорот за плус 6 месеци. Ај можи 5 минути пауза да се донеси тој анекс договор да го видиме кој е потпишан, на кој датум, нема датум и кој има удрено печат. Една работа. 
И втора работа околу “Енерго Прилеп” го барам документот, претседателот на Управен одбор што го потпишал дека го зел печатот на “Енерго Прилеп”, а нема право тој да го допри тој печат. Значи на печатот на “Енерго Прилеп” мора да му припаѓа на раководителот на јавното претпријатие, а не на претседателот на Совет. Што е работава, ќе си маваме печати, ќе си маваме потписи во друго име? Не бе бате.

ДЕЈАН ПРОДАНОСКИ:
Ви благодарам г-дине Јованоски.

ИВАН ЈОВАНОСКИ:
Толку. Швалерките и струјата. Тоа е трошокот во Прилеп.

ДЕЈАН ПРОДАНОСКИ:
Ви благодарам. Повелете со реплика г-дине Мариновски.

НИКОЛЧЕ МАРИНОВСКИ:
	Поголемиот дел од работите што сакав да и ги реплицирам на колешката, Аце ги спомна, Китаноски. Така да, само јас ..

ДЕЈАН ПРОДАНОСКИ:
Ве молам достојно да му се обраќате на колегите советници.

НИКОЛЧЕ МАРИНОВСКИ:
Аце Китаноски реков.


ДЕЈАН ПРОДАНОСКИ:
Добро. Благодарам.

НИКОЛЧЕ МАРИНОВСКИ:
Колегата Аце Китаноски. Се извинувам колега ако Ве навредив. Колешке сметам дека ова беше говор за минатата седница. Минатата седница имавме околу работењето на јавните претпријатија. Зборувавме, така да мислам дека е излишен и не знам дали имате возачка, ама кога возите не треба да се пулите в ретровизори. Кога возите напред. Вие континуирано не навраќате како било некогаш. Една година сте на власт. Ако се пулите цело време в ретровизори ќе се чукните напред. Вие континуирано возите и гледате в ретровизор како било назад. Заврши тоа. Пред една година заврши. Вие треба да не водите напред. Не знам не можам да Ве разберам. Баравте власт, добивте власт. Една година сте и пак еее тогаш некогаш како беше. Ами ако враќаме ние наназад со тефтерите, ќе си зборуваме за се уназад што било. Нас некој не гласал, вклучително мене и Вас, за да ги водиме напред или да прајме нешто подобро за прилепчани. Те замолувам во иднина барам за нешто, напред.
Благодарам.

ДЕЈАН ПРОДАНОСКИ:
Ви благодарам. Повелете г-ѓо Симоноска имате право за збор.

МАРИЈА СИМОНОСКА:
Почитувани колеги, денес на дневен ред е предлог измени и дополнувања на буџетот на Општина Прилеп за 2022 година. Денес апсурдно е да се носи и овој предлог буџет, односно ребаланс, затоа што предлагачот, односно Градоначалникот Борче Јовчески пред се не е присутен, па и кон него секако дека имам многу прашања во однос на овие измени и предлози. Тргнувајќи од разгледувањето на измените во предлог овој буџет, интересен е фактот за тоа дека малце е парадоксално затоа што јавноста беше информирана дека локалната самоуправа, претходната ја доведи општината во колапс, односно дека воопшто нема финансиски средства и дека е салдото нула и да не речам под нула. Меѓутоа имаме еве и вишок на приходи од 13.843.000 денари. Што значи дека дали јавноста била недоволно информирана или лажно, не сакам да кажувам поинаку, али очигледно не било така. Овај ребаланс на буџет според мене сметам дека не е во ред затоа што во него гледам како некое фаворизирање на  одредени подгрупи во овој баланс, затоа што во дадени потгрупи нема апсолутно никакви вложувања или ептен намалувања, а во дадени потгрупи имаме значително зголемување на финансиски средства. Затоа сметам дека не е добро, затоа што на некој начин треба да има еднакви распределби или пак во дадени потгрупи треба да имаме вложувања особено во капитални вложувања, а овдека не гледам апсолутно ништо такво. Една општина па дури и претпријатие не може да има раст и развој ако нема капитални инвестици. 
Најголем број на вложувања или средства се во привремените вработувања, ќе кажете повторно истото го кажуваме, средствата секако дека ќе бидат, овој буџет секако ќе биди изгласан. Јас се надевам дека овие средства кои што ќе ги вложи Општината, односно Вие како предлагачи, дека барем прилепчани нема да бидат изневерени и дека ќе има подобра општинска администрација. Сметам дека средствата кои што се даваат на комуналните услуги, паркови и зеленило од 8.000.000 денари се премногу, затоа што ние изгласувавме, односно јас бев против гласање на тие цени, затоа што побарав и повторно барам, дали воопшто се прави реална анализа. Она што сега колешката го кажа за тоа дека претпријатијата треба да имаат покачување, односно корекција на цени уште од 2009та година. Јас поставувам прашање и не сакам да се навраќам наназад, зошто досега не биле воопшто покачени? Значи ако Дпмне била на власт од 2009та до 2017та имало доволно време да направи корекција. За жал сметам дека одливање од буџетот на средства во јавните претпријатија треба да прекини, затоа што со покачувањето на цени сметам дека би требало да има една добра анализа за покривање на сите трошоци и да се ослободуваат средствата од буџетот и да има доволно средства и за други потпрограми. 
Исто така во делот на одземањето на средства за децата со посебни потреби сметам дека можеа да се пренаменат исто за нивни потреби. Ако не се дава за храна би можело да се направат други потреби, значи да се употребат за други потреби, а не за други трансфери за кои што немаме воопшто информација за какви други трансфери би станувало збор. 
Како нови советници или нов мандат на советници ете минатата седница колешката не повика економистите, па еве јас предлагам ако ребалансов е ваков каков што е, секако ќе биди изгласан, дајте барем балансот, односно буџетот за 2023 година да го направиме поефикасен како нови советници, нови мандати. Не повикавте економистите, па јас еве Ве повикувам сите економисти да седниме на заедничка маса па да направиме подобар буџет за 2023та.
Благодарам.

ДЕЈАН ПРОДАНОСКИ:
Ви благодарам. Одговор од раководителот на Сектор за финансии.

[bookmark: _Hlk117862756]ДРАГЕ ЗВЕЗДАКОСКИ -Раководител на Сектор за финансиски прашања:
На сите Комисии за финансирање и буџет давам максимум за да на сите советници Ви дадам одговор на сите прашања. Дадениот одговор на седниците на Комисијата за финансирање и буџет кај одредени советници како да нема никакво значење, истите прашања овдека се преповторуваат. Одредени податоци се извртуваат. 
Ќе кажам одредени работи. Во однос на приходниот дел на основниот буџет во образложението имате податоци дека во периодот кој што е предмет на анализи, од каде што се тргнало ребалансирањето на буџетот, вика забележани се одредени позитивни тенденции кај повеќе приходни потставки. Па ги набројуваме, данок на плати на вработени во јавен сектор, бизнис сектор, данок на имот, физички лица, данок на наследство и подарок, комунална такса за привремен престој, надомест за уредување на градежно земјиште, надомест за концесии за минерална суровина, комунална такса за истакнување на фирми. Нормално нагласени се и негативните тенденции, кај данок на имот од правни лица, данок на промет на недвижности и права итн. Притоа вчера на самата Комисија, односно во понеделникот дадов податок дека заклучно со 30 септември 2021 година од надоместок за уредување на градежно земјиште, реализирани се приходи од 7.444.385. За истиов период во 2022 година надомест за уредување на градежно земјиште реализирани се приходи од 15.835.803. Овој податок го кажав на Комисијата во понеделникот и почитуван Китаноски, му презентиравте погрешна информација на колегите. 
..Дај Боже да е така.

ДЕЈАН ПРОДАНОСКИ:
Ве молам од место да нема.

ДРАГЕ ЗВЕЗДАКОСКИ -Раководител на Сектор за финансиски прашања:
Дај Боже да е така. Заради тоа што само инвеститорите за зградата, колективната зграда во Точила, платија по договор 7.500.000. Тоа се Ибопод и Стентон, односно 50% согласно на одлуката од Советот, 50% од вкупниот договор. Останати на 6 еднакви месечни рати. 
Друга работа, со двете одлуки за измена на распоредот на средствата од кои што со едната одлука обезбедивме 5.000.000 денари, средства за субвенционирање на ЈКП “Пазари”, беше извршено кратење на одредени ставки по повеќе програми. Во програмата изградба и реконструкција на локални патишта и улици беше намалена потставката надомест за одземен имот за 1.400.000 денари. Во општинска администрација, значи немаше кратење таму кај изградбата и реконструкцијата, имаше кај надоместокот за уредување на, за одземен имот. Во општинска администрација беа скратени кај платите и придонесите 1.600.000 денари од кои што 1.000.000 во основни плати и 600.000 во придонеси. Со овој ребаланс воопшто не е интервенирано во платите кај општинската администрација. Така да, тие податоци сакам да ги имате во предвид.
Притоа, за исхраната за плаќањето за исхрана за деца со посебни потреби. Последна фактура што е дојдена во Општината, односно во Секторот за финансиски прашања е фактурата за месец март 2020 година. Од тогаш до ден денес вклучувајќи го и периодот кога учениците не посетуваа физичко присуство наставата, па се до почетокот минатата година 1ви септември почнаа наставата со физичко присуство. Од директорот на училиштето “Климент Охридски” нема дојдено до Секторот за финансиски прашања барање за обезбедени средства за исхрана на учениците со посебни потреби. Притоа, сакам да Ви кажам дека извршувањето на буџетот е на ниво на ставка, односно на троцифрено конто. Парите 300.000 денари од подставката 464310 кој што до овој момент се нема реализирано ниту еден денар расходи, стои како цела. Нема никакви проблеми да на ниво на ставка да се превземат обврски за исхрана на децата со посебни потреби. Значи апсолутно нема. Еве ги картиците, во 2019та година  Општина Прилеп за исхрана на деца со посебни потреби примила фактури и реализирала расходи од 60.973 денари. Значи многу помалку од ова што се планирани овде. Апсолутно и утре да се обрати директорот на училиштето овие пари ќе стојат, ќе можат да се реализира исхрана на децата со посебни потреби. Значи јас тоа го кажав на Комисијата и во понеделникот и на Комисијата денес. И добивате сите одговори на сите прашања. Не знам зошто тоа не се сака да се прифати дека е образложено, елаборирано е како прашање. 
Советничката Симоноска за вишокот на средства од претходна година дека се..

ДЕЈАН ПРОДАНОСКИ:
Ве молам од место да не дофрлате.

ДРАГЕ ЗВЕЗДАКОСКИ -Раководител на Сектор за финансиски прашања:
Не е проблем. Советничката Симоноска за пренесениот вишок од претходна година. Значи Секторот за трезор последен ден врши плаќања, односно ние општините и другите корисници на буџетот вршиме плаќања на 25ти или евентуално 26ти декември. Последните денови од буџетската година се вршат само приливи на буџетот, не се вршат исплати. Во тие четири, пет или шест денови што не се вршат исплати, кога затвора буџетот со исплати се инкасираат од прилика зависи 10.000.000, некогаш 6.000.000, некогаш до 15.000.000, не е то проблем. Тие се средства кои што ги пренесуваме во наредна година. И централниот буџет на тековната сметка на буџетот пренесува вишоци на приходи и притоа се стартува наредната, новата буџетска година со пренесениот вишок, односно исплатата на платите на вработените за месец декември, исплатата надоместокот за советниците го стартуваме со пренесените вишоци, бидејќи не можиме ние да собериме на 1ви јануари, на 2ри јануари да имаме пари за тие. Значи секогаш е тоа, нема ништо специфично во сето тоа. 
Ако од тие што ги забележав прашањата, мислам дека…
А да, да. Сега ќе Ви кажам. Пред некаде месец дена во оваа сала имавме собир на вработените во општинската администрација и притоа јас од ова место му кажав на вработените дека во буџетот на Општина Прилеп има испланирано средства доволно за двете варијанти на корекции на платите, 18,4 или 2.806 во нето износ плус придонеси. Значи во буџетот испланираните средства за 2022 година дозволуваат корекции на плати. Мојата обврска како технички изготвувач на буџетот е да обезбедам, да испланирам доволно средства за исплата на плати. Сум го имал во предвид и едната варијанта корекција на плати и другата. Така да, воопшто нема никаков проблем во планираниот буџет на плати. Она што е останато во предлог во буџетот, во категоријата 40 во плати и надоместоци во општинска администрација, се сосема доволни за било каква корекција на платите на вработените во општинската администрација.

ДЕЈАН ПРОДАНОСКИ:
Ви благодарам. Ова беше одговор на.. 
На кого? За збор земете право. Беше одговор на прашање сега. Не знам реплика... Ајде контра реплика по новите деловнички правила за колешката Ристеска.

[bookmark: _Hlk115859589]АНИТА РИСТЕСКА:
Почитуван Претседател на Совет, почитувани колеги советници. Реплика. Барање од директорот на ОУ “Климент Охридски” дадено на 02.09.2022 година. Рековте нема барање. Јас ќе го прочитам. Директорот и наставниците дефектолози, односно специјални едукатори рехабилитатори од посебните паралелки, односно Центарот за поддршка на учењето при ОУ “Климент Охридски” -Прилеп, ја изразуваат својата благодарност за 14 годишната соработка со Локалната самоуправа во оглед на обезбедување на ладен оброк за учениците со посебни потреби. Семејствата од каде што потекнуваат овие ученици се претежно корисници на социјална помош, па Ве молиме во рамките на Вашите можности оваа соработка да продолжи и учебната 2022/23 година. Станува збор за 20 ученици чија бројка може да се промени во текот на учебната година. Претходно Ви благодариме на соработката и разбирањето. 02.09.2022 година, потпис директорот на основно општинско училиште Ахил Јаков. Еве го барањето. 
Благодарам.

ДЕЈАН ПРОДАНОСКИ:
[bookmark: _Hlk113279462]Ви благодарам. 
Вака ај Ве молам. Значи секое ниво го симнавме на Советов. Како човек прво..ај Ве молам да се слушниме сега. Добро дали нема други политички теми, се запнавме во децата со посебни потреби, 20. И дека некој ќе ги запри парите дека нема да му дај храна. И цел ден зборуваме за тоа. Па стварно мислам дека нивото не е во ред. Ај реков ќе премолчам. Сите советници станавте. Добро има нормален човек во државава што би го напраел то? Ако се многу пари, еве кажа 60.000 денари потрошиле, 20 деца колку пари ќе потрошат? Не јада бадеми и фстаци. Јадат ..и стварно нема основ ова што го прајме. Стварно нема основ. Стварно. Не знам. Нека суди јавноста, ова е ...нека суди, навистина нека суди. 
Вие г-дине Јованоски за што станавте сега? Абе каков збор? Се јавивте пет пати за збор на иста точка. Немате право на збор. Ве молам да ја напуштите говорницава. Сега да не ја расипуваме атмосферава која што ја имаме. 
Ве молам за ред. Немате право на збор. Не Ви дадов право на збор. Да си се повлечите на место.

ИВАН ЈОВАНОСКИ:
Човече ти ми рече после Китано дека ќе бидам. Сега се изнервира па ме прекина.

ДЕЈАН ПРОДАНОСКИ:
Абе не се изнервирав, како сеа...Сега не се јави за збор претходно?

ИВАН ЈОВАНОСКИ:
Не зборувам за ова, не те нервирам. Не.


ДЕЈАН ПРОДАНОСКИ:
Ама нема..5 минути пауза. Нема ред овде.


=ПАУЗА



ДЕЈАН ПРОДАНОСКИ:
Повелете г-дине Костоски имате право на збор.

МЕТОДИЈА КОСТОСКИ:
Ви благодарам. Почитуван раководител на Сектор за финансии. Во Вашето образложение слушнав дека ќе се обезбедат пари за трафостаницата за градинката во Точила, но никаде не можев да најдам дали ќе се обезбедат пари за оградата.

ДЕЈАН ПРОДАНОСКИ:
Ве молам. Ве молам.

МЕТОДИЈА КОСТОСКИ:
Добро. До Вас не беше прашањето. Ова зошто е важно и не  е смешно. 

ДЕЈАН ПРОДАНОСКИ:
Ве молам.

МЕТОДИЈА КОСТОСКИ:
Сега едно е безбедноста за децата во прашање, друго без, по закон без ограда не ни може да се пушти во функција градинката и тоа е важно. Исто така во случај ако техничкиот прием ако биди задоволителен и ако се префрли од инвеститорот кон Општината самата градинка без трафостаница, после тој договор ако се обезбеди трафостаница и ако се пушти струјата може да настане дефект внатре во самата градинка од неправилно поврзани кабли и затоа не знам како би ја пуштиле во употреба без да има струја. Затоа, тоа ми беше прашањето. 
И имам сега нешто на кратко околу оваа точка. Во ова излагање сакам да се задржам најмногу околу транспарентноста во општинското буџетирање како и надзорот и следењето на општинските буџети, како на два многу важни сегменти кои според нас не се доволно застапени. Зошто е неопходна транспарентноста во општинското буџетирање? Затоа што е од големо значење за фискалната стабилност, економскиот раст, даночните обврзници, како и за граѓаните и опшеството во целина. Транспарентноста и споделувањето информации се критични за учеството на различните социјални групи во донесување одлуки во буџетскиот процес. Доколку широката јавност има доверба во трошењето на јавните финансии, граѓаните ќе бидат и помотивирани да ги плаќаат даноците и таксите што повторно позитивно ќе се одрази и на буџетот и на локалната самоуправа. Дополнително зголемената транспарентност води кон намалена корупција и подобра распределба на ресурси, но очигледно на некој овде транспарентноста му е пречка кон остварувањето на личен профит. За поттикнување на транспарентноста секоја Општина на својата веб страна треба транспарентно и отчетно да ги објавува буџетот, месечните извештаи, ревизорскиот извештај итн. Додека пак како препораки и принципи за зголемување на транспарентноста на локално ниво општините мораат да обезбедат целосно транспарентни, сеопфатни информации на јавноста во сите фази на буџетскиот процес. Треба да се има јасна заложба за спроведување на информациите и вклучување на граѓаните. Треба да се даде можност на Советот на општината и граѓаните да дадат свој придонес во повеќе фази на буџетскиот процес, а одлуките и процесот на нивното носење треба да бидат транспарентно споделени со јавноста. Општинската администрација треба редовно да ја известува јавноста за своите активности, осносно за процентот на собрани даноци, приходи, расходи, обврски, долгови, јавни услуги и финансиски буџетски промени и пренамени итн. и тоа во голема мерка да биде вклучен и потпаролот на Општината, а не да ми држи партиски пресови на кој ја величи работата на неговата партија и да не уверува во тоа колку тие блескаат. Досега немаме ниту еден прес каде зборува еве за процент на реализираност на капиталните проекти ветени од предизборната програма. Локалните власти треба да бидат контролирани преку ревизија, интерно и екстерно, а исто така ревизорските извештаи треба да и бидат достапни на јавноста на пример преку навремено објавување на веб страната на Општината. Еве почнете со објавување на регистрите на сите договори за концесии и јавни приватни партнерства. Објавете колку примања има Општината од концесиите за ископ на минерални суровини, за нас познати како рудници за мермер, нив познати како рудници на суво злато. Вклучете ја родовата перспектива со што ја повикувам и претседателката на Комисијата за родова еднаквост, ете после речиси една година конечно да ја свика првата конститутивна седница и да седниме и да продискутираме за тоа дали во буџетот се предвидува еднаква можност, за сите можност, што јас во моментов не можам да ја видам. 
Околу надзорот и следењето на општинскиот буџет, најдов податок дека општината треба да подготви месечен, квартален, полугодишен и годишен извештај. Еден квартален промаршивте, за првиот квартал мислам не стигна ништо, но повеќе сум заинтересиран за месечните. Еве воодно прашање до раководителот, дали подготвува месечни извештаи и каде се објавени? Месечен извештај на општинскиот буџетски корисник за извештајниот период комулативно до месецот за кој се поднесува извештајот и месечен извештај за достасани ненамирени обврски на општинскиот буџетски корисник. 
Од овој предлог буџет или ребаланс јасно се гледа дека имате занемарено па исклучено неколку витални сегменти, а тоа го поткрепуваме и со наша спроведена онлајн анкета, каде 98% од испитаниците мислат дека граѓаните не учествуваат во креирањето на буџетот. Еве Вие кажете како сте ги прашале, што Ви предложиле и што сте прифатиле? Да Ве потсетам на клучните принципи што треба да се почитуваат за добро управување со општинските финансии кои очигледно не достасуваат, партиципација на граѓаните, ориентација кон изградба на консензус, транспарентност, владеење на правото, отчетност и одговорност, ефективност и ефикасност, праведност и инклузивност. Се доведувате до фаза на едноумие и егоизам, но треба да знаете и дека им служиме на сите граѓани, не само на Вашите внатре партиски интереси.
Ви благодарам.

ДЕЈАН ПРОДАНОСКИ:
Ви благодарам. Повелете со одговор на прашањето.

ДРАГЕ ЗВЕЗДАКОСКИ -Раководител на Сектор за финансиски прашања:
За трафостаницата во градинка, потпишано е договор со Евн. Према тој договор, авансно се плаќа 25% од вредноста, 50% по завршената работа и 25% по предавањето во употреба. Така да, тоа е динамиката на плаќање, додека со овој ребаланс видовте дека немаме интервенирано, програмата ВАА -развојната програма изградба на детска градинка во населба Точила воопшто не е предмет на промени. Тоа значи дека не се предвидени дополнителни средства за ограда. 
Во однос на транспарентноста при буџетскиот процес, последен граѓански да речам буџет, граѓански форуми, се одржувале овдека во оваа сала во ноември 2019та година пред пандемијата. 2 години сме сведоци на пандемијата и тоа ни ја скрати можноста за партиципативно учество како на граѓаните така и на невладиниот сектор, бизнис секторот и сите заинтересирани страни. 
Во однос на родовото одговорно буџетирање, ние тоа го немаме во буџетот за 2022 година. Имаме некој си советник за родова еднаквост кој што е должен да направи програма и таа програма јас финансиски да ја поддржам во буџетот. Доколку ми биде доставена програма јас ќе ја ставам. Сакам да биди буџетот направен за 2023 година, изготвен онака како што налагаат принципите на транспарентност, инклузивност итн. 
Во однос на претстојните активности за буџетот за 2023та година, Ве повикувам сите советници своите предлози, мислења, сугестии, консултации со мене, Ви стојам на располагање во секој момент во мојата канцеларија. Ќе ги оставам тековните обврски и ќе одговорам на Вашите потреби. Тоа го правам секогаш кога некој од Вас советниците дошол кај мене в канцеларија и тоа ќе го правам.
Благодарам.

ДЕЈАН ПРОДАНОСКИ:
Ви благодарам. Повелете реплика г-дине Јованоски.
Повелете.

ИВАН ЈОВАНОСКИ:
Коректен, концизен, точен. До г-динот Звездакоски или јас што го викам чичко Драге. 

ДЕЈАН ПРОДАНОСКИ:
Ве молам одржете го нивото. Ве молам.

ИВАН ЈОВАНОСКИ:
Овдека сите Ве сметам како другари, мислам Ве викам на име, на прекар и немојте да ми замерите. Јас мислам другар дека премногу си земаш сила и залауфа наеднаш. Еднаш рековте на говорница ги надминав моиве ингеренции и извинете, па јас вратив како бе извинете, тужба. Несвесно или не, некако сам си клаваш товар да оправдаш некој апаш што е одговорен на некој сектор што потпишал некој документ, што направил некоја трансакција, некоја превара некоја фиктивна, а ти овдека го правдаш секој одговорен. Абе ова е ребаланс на буџет бе луѓе. Овдека треба да биди присутен секој одговорен на секој сектор и секој што е засегнат од буџетов, од јавно претпријатие па до училиште. Овдека се клавате во ситуација да ги правдате сите, а не се за правдање бе човече. Не се за правдање. 
А Вие и Вие можите да филувате колку сакате пред јавност дека не знам, ние сме подобри од претходните, Вие сте подобри од претходните. Не, исти сте. Исти, народот го гледа тоа, со чест на исклучоци, со поединци овдека. Не велам дека сите овдека не чиниме. Некогаш и јас не чинам. Некогаш и јас претерувам и луѓе сме. Али има луѓе што се уценети, има луѓе што се под притисок и што мораат да одработат за поединци. Е тука е сета кочница на цела Општина. Премногу гужва некако се деси периодов, значи во Прилеп конкретно гледам значи од наши што се моќници, па дури и туристи, значи туристи ко што беа дојдени 2001ва, ги викам јас туристи. Сите по нешто шепотат по нешто кажува, по нешто знаат. Никој не знај кој колку знај и ни па за кого матни води прај, значи тука е конфузијава што се дешава овдека. Ама некој знај. Некој знај тие матни работи и знај кој ги прај. И знајте дека знај, ама не знајте колку знај. Затоа другари пополека и спокојно ќе речам јас. Дајте малку чоечност. Дали гледате на пример до Вас комшија како живеј? Е ако видите комшија како живеј, запрашајте се малце зошто не ми е гајле како живеј комшијата. Некако се одроди и се здиви народов значи последниов период. Јас имам 32 години, уште малку 33, памтам ајде од мои 2 години да речам претходно. Јас не памтам една година човече нормална. Во секоја година е хаос бе. Не памтам една година нормално овдека. Значи родени сме во некоја проклета држава закочена. 

ДЕЈАН ПРОДАНОСКИ:
Ве молам привршувајте.

ИВАН ЈОВАНОСКИ:
Градоначалникот не го бивало да го води Прилеп. Да, не го бива. Зошто? Затоа што премногу хиени има што демнат, што касаат, што куба. Е сега и од лево и од десно се тие хиени, а и од лево и од десно има по четири, пет фракции и е хаос тука. Е зато стој сето и секој одработува за некој и секој е уценет од некој. Е тука...

ДЕЈАН ПРОДАНОСКИ:
Ви благодарам.

ИВАН ЈОВАНОСКИ:
Да, привршувам. Е таа е грешката што ја напрај Мацко, минатиот Градоначалник, комшија мој, поранешен Градоначалник. По наредба и поддршка на олигарси овдека локални што кладе таков некој ешалон отпадници, поранешни утбаши, викаме со Т или денешни апаши..

ДЕЈАН ПРОДАНОСКИ:
Ве молам привршете.

ИВАН ЈОВАНОСКИ:
Да, тие се што го кочат секој сектор, секое јавно претпријатие буквално се испикани сегде ко гниди и треба да ги требиме ко вошки. Значи до тоа е дојдено или тие или ние. 

ДЕЈАН ПРОДАНОСКИ:
Ви благодарам.

ИВАН ЈОВАНОСКИ:
Или ќе биди или не, со чест на исклучоци, пак ќе речам. 

ДЕЈАН ПРОДАНОСКИ:
Ви благодарам.

ИВАН ЈОВАНОСКИ:
Затоа што овде има луѓе што работат. Многупати се навредува администрацијава. Јас не ја навредувам цела администрација. Тој што е навреден нека ми се обрати мене, ќе му кажам јас зошто...

ДЕЈАН ПРОДАНОСКИ:
Ви благодарам.

ИВАН ЈОВАНОСКИ:
Дајте малце чоече чоечки. Не бива ова. 

ДЕЈАН ПРОДАНОСКИ:
Ви благодарам. Повелете збор г-ѓо Стерјовска -Локвенец.

ИРЕНА СТЕРЈОВСКА -ЛОКВЕНЕЦ:
Почитуван Претседател на Совет, колеги советници. Денес го разгледуваме еден од најголемите документи кои што Советот на Општина Прилеп е во надлежност да го разгледува. Најпрво сакам да кажам дека не сакам да го амнестирам денес Градоначалникот за неговото службено отсуство, но ајде да бидиме доследни до крај и да се сетиме во минатото од период од 4 години, колку пати сме го виделе Градоначалникот Илија Јованоски во овој прв ред. Јас ќе кажам максимум 5 пати. А додека сега во овој период сведоци сме сите и јавноста дека Градоначалникот скоро и да не пропушта седница на Совет, да е присутен на седницата на Совет и тет а тет да одговара на Вашите советнички поставени прашања. 

ДЕЈАН ПРОДАНОСКИ:
Ве молам.

ИРЕНА СТЕРЈОВСКА -ЛОКВЕНЕЦ:
Јас ќе речам дека денес ова што го разгледуваме, иако Вие така сакате да го прикажите воопшто не е позиција, не е win win позиција нити за Вас, нити за нас. Иако Вие сакате така да го прикажите пред јавноста и да земите некои политички ситен поен. Но, јас ќе си земам за право денеска да го окарактеризирам носењето на ребалансот на буџетот од 2022 година, како ребаланс за преживување на 2022 година. Ребаланс буџет за справување со енергетската, ценовната криза со цел да го надминиме овој зимски период. Соочени со две кризи, енергетска, економска, со која не можи да излези на крај нити централната власт, не можите да очекувате дека можи да се направи поинаков ребаланс на буџет од Општината Прилеп. Можеби последиците денес ги чувствуваме од минатото кога правевте бизниси со енергијата па сега еве денеска паѓаат на товар на граѓаните, сведоци сме и ние, сведоци се и јавноста. 
Ребалансот 2022 година има неколку компененти според мене. Првата, која е главната причина за истиот денеска да го донесуваме, е дообезбедување на средства за сметките за електрична енергија. Тоа е неспорен факт и сите тоа го знаете, меѓутоа не сакате да го признаете овдека од говорница и правите дефокус на истото. Така да, денеска гледаме дека во овој ребаланс главната компенента е дообезбедување на 19.000.000 денари за електрична енергија за јавното осветлување и 5.000.000 денари за електрична енергија, гориво греење на општинската зграда. Другата компенента е дообезбедување на капитални средства за реализација на третата фаза, го спомнавте, проектот за изградба на главен довод од изворот Пашоски ливади до собирната шахта Прилеп. Проект кој што е започнат изготвен во мај 2017та година и да, факт е дека започнат е да се реализира на 28.09.2021 година и овдека сакам да кажам дека не сме исти како Вас, затоа што не го оставаме овој проект да остани како недореализиран, затоа што не сакаме да го продолжиме оти е започнат од Ваша страна. Да, средствата претходно обезбедени од Тав програмата, а за оваа трета последна фаза ги дообезбедуваме преку субвенционирања за капитални проекти во износ од 10.400.000 денари, ако не се лажам. Ако не го направиме ова денеска е тогаш ќе бидиме исти како Вас, како што скапува денес училиштето во сточен пазар кое што често пати така го користиме како термин. Денеска проектот Пашоски ливади ќе беше еден скап украс закопан во земја. За да не дојдиме до таа ситуација, еве денеска како Совет, како на предлог на инцијатива на барање на директорот на ЈП “Водовод и канализација”, е вградено во програмата за субвенционирање на капитални проекти на јавните претпријатија и е вграден во ребалансот и овој проект ќе биде дозавршен се во интерес на граѓаните на Прилеп. Другата компонента беше обезбедување на средства за субвенционирање на ЈКП “Комуналец”. Критикувавте, поставувате амандмани за реалоцирање на тие 8.000.000, меѓутоа сетете се во 2021 година, ребалансот кој што беше донесен 5 дена пред да се распишат локалните избори, кои што беа на 05.08.2021 година, Вие ребалансот го носевте на 30.07.2021 година и во тој ребаланс Вие за “Комуналец” обезбедивте 18.000.000 денари. Неспорен факт. 
Тие се неколку компоненти кои што се главен акцент на овој ребаланс. А додека развојната стратегија на Општина Прилеп ќе можи да се види кога ќе ги носиме развојните програми и буџетот на Општина Прилеп за 2023 година. Кога ќе бидат вградени и дел од ветените проекти со кои што овде Вие излегувате, не потсетувате, гарантираме, да, гарантираме. Меѓутоа не излеговме на локални избори, баравме мандат за 4 години. Денеска да, сме на крајот на првата година, меѓутоа заборавте да кажите дека сме соочени со една таква криза со која што човештвото можеби во минатато долги години не е соочено. И сега ќе..нема да Ви падни убаво кога ќе речам пак дека дефокус правам, централната власт, па Вие цело време ја користите оваа говорница за да ги промовирате па мерките кои што воопшто не се наменети за Општината и јавните претпријатија. И она што го најавија како за помош на училиштата, некако е не знам, дали ќе помини или не. Регулаторна, Беслимоски нешто најави дека можеби ќе се разгледува дали има простор за носење на такви мерки за поддршка на електричната енергија на училиштата. Така да Вие овдека ја злоупотребувате говорницата и ја фалите централната власт. Па се дрзнувате тука и да спомнувате шпицен Градоначалник, не, еве да Ве потсетам тоа беше господинот Претседател на Вмро Дпмне Христијан Мицкоски беше шпицен кандидат за Премиер, од каде побегна Вашиот претходен Претседател. Не излезе на такво соочување. Не мешајте. Не мешајте. Шпицен Градоначалник. Кога бил шпицен Градоначалник? Политика, ниво, неразбирање на политика. Ниско ниво. Политиканство играте овде. 
Често спомнувате овдека, и една таа од главна компонента која што еве се става акцент со овој ребаланс се привремените вработувања во Општина Прилеп. Ајде да се потсетиме. Ги имаме овдека податоците. 2018та планирани 11.500.000 денари, реализација 100%. 2018та зборувам. 2019та планирани 17.745.000, реализирани 17.713.532 денари. Реализација 99,82%. 2020та планирани 23.400.000 денари, реализирани 22.642.000 денари или во процент реализација 96,76. Планирани, реализирани привремени вработувања за Општина Прилеп. 2021ва година планирани 20.000.000 денари, реализирани 16.696.773 денари или реализација 83%, овдека малку сте паднале затоа што веќе во 2021 година ги вдомивте вработените тие што ги имавте ангажирано. Така да, денеска не Ви трпат овие анализи кои што сте ги правеле, затоа што ние денес сме приморани на овој потег, затоа што Вие не бевте одговорна локална власт и во 2021ва година не го донесовте Годишниот план за вработување за 2022ра година. Па бидете до крај искрени. Има еден куп пензионирања, па има и потреба за дооекипирање на кадровска во Општината. Цело време велиме дека не функционира. Еве ќе направиме целосна кадровска екипираност, па се надеваме дека ќе функционира и ќе вроди со плод.
Анализа на споредба на капитални приходи. Надоместок за уредување на градежно земјиште. Правевте компаративни анализи. И јас ќе Ви направам. Често велите дајте да не се осврнуваме на минатото, да гледаме само напред, да не користиме ретровизори, не знам какви такви некои работи, нешто кажувавте. Па компаративна анализа врз основа на кои податоци се прави. Па и за да направиш ти визија и план ти треба компаративна анализа. За да можиш да направиш оперативна функционална анализа за во иднина. И не можиш тука да не..да велите дека не треба ние да гледаме назад. Велите потфрлување, па еве и јас ќе кажам за потфрлувањето на надоместок на уредување на градежно земјиште во 2018та година. Планирано 30.000.000, реализација 7.866.065. Реализација 26,22%. 2019та планирани 15.000.000 реализирани 11.000.000. Тука нешто еве сте добри, ок. 11.922.529, 79 % реализација. 2020та планирани  46.000.000, реализирани 6.128.000 или во проценти 13,32. 2021ва година овој процент е 27,99. Па цело време кажувате ова не сме реализирале, она не сме реализирале во една година. Ами јас да Ве вратам Вие дека колку пати во равојна  програма и во ветување го имавте затворениот базент во населба Точила. Го реализиравте? Имавте мандат 4 години. Оти не го реализиравте? Сега ќе Ви кажам зошто. Затоа што некои други тука внатре интигрантски работи започнале да се одвиваат. Во 2012 година е со две годишна развојна програма предвидена изградба на базент во Точила во износ проектиран од 120.000.000 денари.

ДЕЈАН ПРОДАНОСКИ:
Ве молам привршувајте.


ИРЕНА СТЕРЈОВСКА -ЛОКВЕНЕЦ:
Наредната година повторно поново проектиран во висина од 140.100.000 денари. За да во 2021ва година одново го проектирате на износ од 202.000.000 денари. Финална верзија. Кај Ви е Вас реализиран овој? Вие нас не повикувате за една година, што сме реализрале? Соочени со енергетска и економска криза.

[bookmark: _Hlk115943012]ДЕЈАН ПРОДАНОСКИ:
Ве молам привршувајте.

ИРЕНА СТЕРЈОВСКА -ЛОКВЕНЕЦ:
Каде што Ви кажуваме дека ова се работи за преживување. Вие знаете така сите така да си тргниме од семејство, од приватен сектор, од сите. Овој период е насочен ние да го поминиме зимскиот период. Да, пожари гасиме.

ДЕЈАН ПРОДАНОСКИ:
Ви благодарам.

ИРЕНА СТЕРЈОВСКА -ЛОКВЕНЕЦ:
Меѓутоа го заборавате времето кога Вие правевте бизниси, па дојде повторно на нас ред да гасиме пожари, како што милувате да кажите.
Во интерес на времето ќе прекинам.

ДЕЈАН ПРОДАНОСКИ:
Ви благодарам. Повелете г-дине Мариновски реплика. После г-дине Китаноски.

НИКОЛЧЕ МАРИНОВСКИ:
Благодарам Претседателе. Колешке компаративна анализа спомнавте, компаративна анализа прават граѓаните на избори. Тие ќе прават, не ние. Вие треба да работите, ништо повеќе не се бара од Вас. Компаративна анализа од Вас никој не бара да се споредувате со нешто порано. Прва работа. Втора работа, јас Ве замолувам лично да не ги препишувате одлуките на претходното раководство или на претходниот Совет, нас. Ние сме нови советници. Дали ме разбирате? Вие побаравте, упорно Ви го повторувам истото, Вие ги уверувавте граѓаните дека идите со готов план како да одиме во подобро. Сега идите во полошо. И немојте сега упорни. Јас ги спомнав ретровизорите, точно е. Ама континуирано со тие ретровизорите. 
Велите кризата Ве спречила, енергетската. Вие лично држевте прес конференции за ковидот. Два месеци, целосна економска неактивност. Ама обвинувавте. Зошто е ова вака, зошто е ова онака, зошто е вака, зошто е онака. Така беше? Или грешни прес конференции гледав? Сеа така да, ако барате..знајте како, за некој работи нас..зошто не повикувате, зошто имаме уста да речиме. Затоа што сте една година на власт, ова не е за три месеци. Имавте можност, рековте ќе дојдите подготвени. Имавте можност, дојдовте со нов буџет, можевте да си го испланирате новиот буџет, Вие го предложивте овој буџет. Криза и тогаш имаше. Излегувавме од ковид. Сите Ви најавија експерти, светски, било какви дека после ковидот ни следи економска криза. Вие кај гледавте? 
Само да видам да не имаше уште нешто и да Ве прашам. А што добивка имаат прилепчани од компаративниве анализи што ги давате? Немаат. Ама немаат. Ние сме овдека да направиме добивка за прилепчани. Нешто да направиме, да му олесниме. Таа е нашата работа. Тековно правилно да испланираме средства, да дозволиме, да не дозволиме. Опозицијата е должна да доколку власта забегува во некој работи малце да ја искорегира и да учествува во работата или да дава предлози кои се конструктивни. Ние даваме предлози, Вие до денеска не прифативте ништо. И немојте да ни се лутите оти Ве критикуваме.

ДЕЈАН ПРОДАНОСКИ:
Ви благодарам. Повелете г-дине Китаноски.

АЛЕКСАНДАР КИТАНОСКИ:
Почитувана колешке Стерјовска, добро е што како локална власт признавате и дека ќе ги реализирате и затекнатите проекти. Како што е проектот Пашоски ливади. Позитивно е. Ама знаете зошто е добро? Бидејќи немате нови. Немате нови. Немате со што да се пофалите. Еве ја програмата за Прилеп гарантира. Мал еден извадок еве овие топ три проекти, што гарантиравте Вие за Прилеп во првите 100 дена. Не се 100 дена, 365 дена се досега. Реконструкција на плоштад “Александрија”. Ова е топ три проекти во првите 100 дена. Помина година, втора година на мандат имате. Прво реконструкција на плоштад “Александрија” и плоштадот пред Дом на култура “Марко Цепенков”, промена на оштетени плочки, промена на оштетени канделабри и освежување на зелени површини и реконструкција на амфитеатар во Варош. Нула. Ништо. Тоа е за првите 100. Реконструкција на постојни фонатани. Промена на оштетени светлики, оштетени прскалки, парк суд, парк Варош, парк Точила, паркови Мало и Големо Коњари, ништо. Обновување на постојани дрвореди во градот со досадување на нови садници и со ново зеленило. Нема ништо и од тоа. А за клучните проекти, тие подобро и да не ги набројувам. Еве ги. На цела страна. 
Во делот на вработувањата во Општина, кажувате дека немала Годишен план локалнава, Годишен план за вработување Општина Прилеп за 2022ра година. Спомнав и претходно, пет пресови имавте дека Општина Прилеп е превработена. Вашата политичка партија во 2021ва година. Ете па за среќа годишната програма, годишен план Општината нема, ама пак Годишни планови за вработување имаат јавните претпријатија како “Водовод”, “Комуналец” и останатите, па успеавте дел од вработувањата и таму да ги реализирате. Толку. Повеќе не би имал што да изјавам.

ДЕЈАН ПРОДАНОСКИ:
Ви благодарам. Дали..контра реплика повелете.

ИРЕНА СТЕРЈОВСКА -ЛОКВЕНЕЦ:
Почитуван колега значи самиот буџет кога се изготвува се прави врз основа на анализа од претходните три години. Законот за буџет, Законот за извршување на буџет се состои точно на тоа. Не можите Вие да речите дека не треба да правиме компаративна анализа и се согласувам со едно од Вас дека граѓаните ќе судат. Граѓаните ќе судат. Затоа што и тие се соочени со оваа енергетска и економска криза, соочена е и Општината. Ова е потег, последица, предизвика, не знам како да го кажам, зошто не сакате да го разберите тоа? Истото го дискутиравме и претходно, на претходната седница на Совет. Кога беа фокус јавните претпријатија. И денес. Значи,  промените на цени кои што настанаа, ребалансот кој што денес се прави. Главниот предизвик е да можиме да ја зауздаме некако оваа, како да речам точен збор да најдам, оваа енергетска и економска криза. Се со цел во рамките на одговорно менаџирање или добро управување на општина Прилеп. Затоа што граѓаните рековте ќе судат. Па ќе судат ако оставиме целосно мрак во Прилеп. Нема да судат тогаш? И тогаш и те како ќе судат. Така да, буџетот и ребалансот секогаш се прави врз основа на приоритети. Во овој момент приоритет е справување со енергетска и економска криза. Како поинаку да Ви кажиме. 
Спомнувате цело време проекти што сме ветиле. Ние не бегаме од тоа. Еве ќе бидам искрена, јас ќе бидам задоволна ако 70% и 60% еве успееме да реализираме од тие проекти. Зошто? Затоа што Вие ни 10 не успеавте да реализирате. И од тие што ги реализиравте беа проекти под знак прашалник. Кои што не го подобрија животот на граѓаните во општина Прилеп. Да зборувам за булварот. Ја отсековте старата чаршија, па денеска поднесувате амандмани за занаетчиите. Кој го осети прв ударот? Дајте бидете искрени. Зборувате за еве и за привремените вработувања, као демек се вдомиле во јавните претпријатија. Да навлезиме во темелна анализа? Да Ви кажам? Во 2018та година, еве во ЈП “Водовод” по основ на привремени вработувања потрошени се 10.868.387 денари. 2019та потрошени за привремени вработувања 17.492.342 денари. 2020та потрошени за привремени вработувања 20.162.876 денари. 2021ва година паднал просекот, веќе се вработени со јавните огласи, 11.004.985 денари. Сега зборувате за нас, кога еве во 2022ра година до овој момент за привремени вработувања се потрошени, значи транспарентна сум до крај, она што повика колегата Методија, за 2022година за привремени вработувања потрошени се 1.276.291 денар. Кај се 10те милиони, кај се 17те милиони, 20 милиони, 11 милиони.

ДЕЈАН ПРОДАНОСКИ:
	Ве молам привршувајте.

ИРЕНА СТЕРЈОВСКА -ЛОКВЕНЕЦ:
Дајте Ве молам бидете коректни до крај. Јас затоа реков дека е потребна компаративна анализа. Веќе Вие цело време амандманите Ви се темелеа на привремените вработувања.

ДЕЈАН ПРОДАНОСКИ:
Ви благодарам. 

ИРЕНА СТЕРЈОВСКА -ЛОКВЕНЕЦ:
Па и затоа ја правам таа компаративна анализа. Па цело време од ставката привремени вработувања ги пренаменувавте на други. Голем дел од амандманите.

ДЕЈАН ПРОДАНОСКИ:
Ви благодарам. Ви благодарам. Контра реплика беше, имавте право на реплика, немате повеќе право во овој дел.
Ве молам.
Дали некој друг се јавува за збор? Ве молам. Ве молам. 
Дали некој друг се јавува за збор по однос на овие точки?
Бидејќи никој не се јавува за збор предлагам да преминиме кон разгледување на поднесените амандмани и да заокружиме со гласање околу точките.
Амандман број 1 -Во делот на буџетот на расходи по подпрограми се предлагаат следните измени -билансот на расходи во програмата Е00-општинска администрација, расходно конто 427110, привремени вработувања, планирани средства со буџетот за 2022ра година се 12.000.000 денари и овој износ со овој амандман се предвидува да остане на истиот износ, односно да не се зголеми за дополнителни 3.500.000 денари како што се предвидени во предлог ребалансот. Овој амандман го ставам на гласање пред советниците.
Повлете прво процедурално. Добро.

МЕТОДИЈА КОСТОСКИ:
Ви благодарам, но никаде не слушнав кој го предлага овој амандман, затоа Ве молам да бидите попрецизни.

[bookmark: _Hlk115945338]ДЕЈАН ПРОДАНОСКИ:
Добро, во ред. Предлагач на овој амандман е член на Советот на Општина Прилеп, Александар Китаноски.
Добро. Повелете со образложение на..или да ги прочитам сите, па да..
Добро. Ова е амандман број 1.
Амандман број 2 -Во делот на буџетот на расходи по подпрограми се предлагаат следните измени -билансот на расходи во програма Е00- општинска администрација, расходно конто 427110, привремени вработувања, планирани се средства со буџетот за 2022ра година се 12.000.000 денари и овој износ со овој амандман се предвидува да остане на истиот износ, односно да не се зголеми за дополнителни 3.500.000 денари. Во програмата Л00- спорт и рекреација, во билансот на расходи да се алоцираат средства во износ од 3.500.000 денари на ставка 464120 – трансфери до спортски клубови и планираниот износ за оваа година, ново конто да биде 7.500.000 денари. 
Амандман број 3 -Во делот на буџетот на расходи по подпрограми се предлагаат следните измени -билансот на расходи во програмата Ј70 – субвенции на јавни претпријатија, расходно конто 461130 -субвенции за јавни и комунални претпријатија, средствата планирани со буџетот за 2022ра година се 54.000.000 денари и овој износ со овој амандман се предвидува да биди зголемен за 5.000.000 денари, односно ребалансиран да изнесува 59.000.000 денари. Во програма Р1046 -субвенции и трансфери 464-разни трансфери, 464990-други трансфери со буџетот се планирани 5.000.000 денари. Предлагаме износот да остани на 5.000.000 денари како што е предвидено со буџетот за 2022ра година, односно планираните ребалансирани скратени 3.000.000 денари да си останат на ова конто.
Овие три амандмани се предложени од колегата советник Александар Китаноски. Повелете со образложение.

АЛЕКСАНДАР КИТАНОСКИ:
Почитувани советници, не знам зошто не можиме да најдиме слух, ниту за овој прв амандман, па заеднички да го изгласаме. Кога самите знаете дека во месец декември се договоривме, односно имавме ветување од страна на Градоначалникот, тука беше и претставников од Одделението за финансии, одговорниот на Секторот за образование, дека започнувајќи од септември, односно со почетокот на учебната 2022/2023 година ќе биди обезбеден ладен оброк со кој ќе бидат опфатени учениците од прво до петто одделение. Повторно еве на Комисија ни беше соопштено дека веројатно заборавиле службите, односно одговорните во делот Сектор образование, иако има средства од пренесен вишок од 1.100.000 евра и не е изготвен амандманот, односно не се обезбедени средства. Било со одлука за пренамена, бидејќи се работи, овие средства не мора да бидат од основниот буџет, нека бидат од делот на дотациите. Училиштата се полни, барем основните училишта имаат средства и за ваква намена. Ова е околу тој амандман. Значи билансот на расходи во програма Е00 -општинска администрација, расходното конто -привремени вработувања, планираните средства со буџет 2022ра да се намали, да си остани односно исто 12.000.000 денари, а 3.500.000 денари да се пренаменат за субвенционирање на учениците со ладен оброк.
Амандманот број 2 е исто. Се работи за контото 427110, повторно во делот на привремени вработувања каде оваа година во време на енергетска криза, како што милувате да кажувате, ќе потрошите 310.000 евра за времени вработувања и повторно и на оваа седница дообезбедувате средства, не само за времени вработувања, туку дообезбедувате средства и за лица кои Ви се ангажирани со договор за дело. Некаде плус 700.000 денари, Звездакоски ми се чини не информира, за договорни услуги, да, ангажирани по основ на договор за дело. Овие што само влегува и ги нема никаде после тоа. Па така да со овој предлог амандман ќе се овозможи субвенционирање на спортските клубови од нашиот град. Поддршката на спортските клубови од нашиот град како ФК “Победа” и РК “Прилеп” е најниска во изминатите 15тина години. Двата клуба по јавниот повик кој беше објавен и записникот кој што го усвоивме заедно овдека со сите Вас имаат добиено во оваа година по 900.000 денари. Рк “Прилеп”, еве кратко би образложил, се натпреварува во прва лига. Истиот тој клуб има и младинска школа, има пионери, кадети, младинци. Учествуваат и во помалите лиги на натпреварување. Сите термини кои што ги користи овој ракометен клуб во просториите на училиштата си ги плаќа, комерцијално. За салите од училиштата. Значи помошта за РК “Прилеп” од 900.000 денари е минорна. Предлагам со овој амандман на РК “Прилеп” да им се додели 1.500.000 денари. Што е најтрагично клубот имал ветување од страна на Градоначалникот во изминатиот период, дека ќе ги помогни. Лесно е да појди Градоначалникот на стадион во Скопје, една фотка да објават таму со неговиот другар од ЈКП директорот “Водовод”, поддршка за победа, победуваме, едно селфи и толку, заврши поддршката. За фудбалскиот клуб “Победа”, бренд на Прилеп, кој повторно оваа година се врати да се натпреварува во првата македонска лига. И сите сме сведоци дека на фудбалскиот стадион во Прилеп секоја, преку една недела како се игра колото, има по 4 до 5.000 гледачи што е показател дека Прилеп го сака фудбалот. Прилеп е спортски град. Дека Прилеп и прилепчани ја подржуваат “Победа”. Исто така, покрај сениорската екипа во ФК “Победа” потојат и 6 други категории на тимови, од петлина малeчки кои се натпреваруваат сите тие во организиран систем на натпревари во регионалната пелагониска лига, па се до младинската екипа. Сите сами знаеме, бевме горди, благодарение на младинската екипа, која претходната сезона беше и шампион на Македонија, “Победа” повторно се врати на европскиот фудбал. Дечината играа во Северна Ирска. Но само поради немање на слух и помош како од локалната власт, така веројатно дел и од други опшествено одговорни фирми, на два пати беше одложено патувањето на младинците во Северна Ирска. “Победа” мора и треба да биде стабилен прволигаш со добра младинска школа и со солидна финансиска поддршка од Општината. Без ваква финансиска помош “Победа” можи да ја вратиме повторно во втората лига и овие успеси само да бидат историја. И ако направиме една компарација со соседните општини дека Општина Битола доделува финансиска помош на ФК “Пелистер” од 20.000.000 денари, Општина Кавадарци 25.000.000 денари, Општина Охрид за поддршка на спортот издвојува 35.000.000 денари, а вкупната поддршка за спортските клубови која што ја издвојува Општина Битола е вкупно 72.000.000 денари. Инаку во делот на поддршката од централната власт, како што кажувате, конкретно овие два клуба имаат добиено поддршка од централната власт, преку Агенцијата за млади и спорт имаат ваучери, сега не знам во колкав износ, 1.500.000, 2.000.000 денари кои што ги реализираат преку фирмите во делот на ддв што ги плаќаат, односно се пребиваат. 
Толку би имал почитуван Претседател. Амандманот број 3 се однесува на намалување на субвенциите кон ЈКП “Комуналец”, бидејќи стварно е срамно покрај онаа одлука што ја донесовме на претходната седница на Совет со која ги зголемивте цените на комуналните од 67%, повторно на ова јавно претпријатие да им бидат доделени 8.000.000 денари субвенции. Во тој дел предлагам билансот на расходи во програма Ј70 -субвенции за јавни претпријатија, расходно конто 461130, износот планиран од 54.000.000 денари да биди зголемен само за 5.000.000 денари, односно да изнесува 59.000.000 денари. 
Ви благодарам.

ДЕЈАН ПРОДАНОСКИ:
Ви благодарам. 
Образложение беше. Завршивме, се искористи правото на збор.
Амандман поднесен од колегата Александар Ѓорѓиоски- во делот на буџетот на расходи во потпрограми се предлагаат следните измени -согласно Деловникот за работа на Советот на Општина Прилеп предлагам измени во предлог измени и дополнувања на буџетот на Општина Прилеп за 2022 година. Во програма Е00-општинска админитрација, конто 427110 -привремени вработувања со овој амандман износот се намалу за 3.500.000 денари, односно се предлага да се повлечат предвидените дополнителни 3.500.000 денари. Истите да се пренаменат во програма ЕА0 -капитални трошоци на Општината, конто 481 -градежни објекти за пренамена за некои постоечки објекти на Општина Прилеп за Младински центар на Општина Прилеп.
И амандман број 2 од истиот предлагач. Во делот на буџетот на расходи од подпрограми се предлагаат следните измени – од програмата Ј70 -одржување и користење на паркови и зеленило, конто 461130- субвенции за јавни комунални претпријатија. Со овој амандман износот се намалува за 2.000.000, односно се предлага од предвидените дополнителни 8.000.000 денари да се повлечат 2.000.000 денари. Истите да се пренаменат во програма W00 -противпожарна заштита, конто 42 -стоки и услуги за набавка на нови три теренски возила.
Повелете г-дине Ѓорѓиоски со образложение на амандманите.

[bookmark: _Hlk115946883]АЛЕКСАНДАР ЃОРЃИОСКИ:
Почитувани, поднесов два амандмани во делот на предлог измените дополнувања на буџетот на Општина Прилеп за 2022година. 
Амандман број 1 е амандман за алокација, односно за пренамена на 3.500.000 денари за изградба, односно за пренамена на некои од веќе постоечките објекти на Општина Прилеп за Младински центар на Општината. Според Законот за млади и младинско учество донесен на 14.01.2020 година во рок од 5 години сите општини во нашата држава имаат обврска да формираат на територијата на општината барем еден Младински центар во рок од 5 години. Оваа обврска ја нема завршено Општина Прилеп, обврска на ниво на држава ја имаат завршено само 11 општини, па така денеска предлагам да се приклучиме ние кон таа обврска бидејќи веќе се поминати скоро 3 години од донесување на Законот и е време да отпочниме со отварање на овој Младински центар. Првично би побарал поддршка од младите советници, од Дарко, од Ивона, но би побарал и од советниците на владеачкото мнозинство Никола, Стефани, Александра, а потоа би побарал поддршка од сите советници во Советот на Општина Прилеп, затоа што заложбата за младите не треба да биди само декларативна, туку треба да почни да се применува во дела. Тоа ќе биде Младински центар кој ќе биде искористен од сите млади во општината, тој ќе биде едно катче за младите и мислам дека е крајно време да започниме со изградба на овој Младински центар. На Комисијата за финансирање и буџет, беше одбиен овој амандман. Градоначалникот не е тука да кажи свое мислење за младите, али како што ми изгледа мене оваа народната поговорка е -каде што ти ветувале многу, понеси си мала торба. 
Со амандман број 2, овој амандман, истиот амандман кој го поднесов за време на носење на основниот буџет, односно пренамена на 2.000.000 за купување на три теренски возила за противпожарната единица. Тоа се теренски возила за потребите на пожарникарите при пожари на недостапни места. Исто сакам да искористам да дадам поддршка за амандманот на Александар Китаноски околу спортските клубови ФК “Победа” и РК “Прилеп”. Заслужуваат многу повеќе, кажав и на почетокот на седницата, кажувам и сега. Средствата кои се одвоени за спортот во Општина Прилеп не се ни за..

ДЕЈАН ПРОДАНОСКИ:
Ве замолувам да се држите само за Вашите амандмани.

АЛЕКСАНДАР ЃОРЃИОСКИ:
Не се ни за една мeсечна плата.
Благодарам.

ДЕЈАН ПРОДАНОСКИ:
Ви благодарам. 
Предлог амандман поднесен од колегите Дарко Герамитчиоски и Александар Китаноски. Во подпрограмата ЈА0 -изградба на јавно осветлување, предлогот за ребалансирање, повлекување на вкупен износ од 2.428.000 денари за ставка 482 -други градежни објекти да се намали за 2.428.000 денари, да биде повлечен.
Повелете со образложение г-дине Герамитчиоски.

ДАРКО ГЕРАМИТЧИОСКИ:
Во врска со предлогот за измени и дополнување на буџетот на Општина Прилеп, во подпрограмата ЈА0 -изградба за јавно осветлување во ставката други градежни објекти се предлага намалување за 2.428.000 денари. На ден 18.10. поднесов амандман со кој Ве повикувам да се преиспита, односно да се повлечи одлуката за пренамена на средства кои првично беа наменети за инвестиции во јавното осветлување. Бидејќи проблемот со сметките за струја за улично осветлување сметам дека не се решава со рестрикции и со манипулации на Законот за енергетика, ами со инвестиции кои на економичен, ефикасен и ефективен начин долгорочно ќе придонесат за справување со истиот. Према анализата на експертите повеќето сијалици кои сега се користат за потребите на уличното осветлување, освен на новите булевари кои патем беа наместени за време на владеењето на Сдсм, се живини сијалици од 125вати, со светлосен флукс од околу 6.300 лумени. Имаат работен век околу 24.000 работни часа и трошат многу струја. Од друга страна лед светилките какви што последно набави соседна општина Битола се со моќност од 30 вати и имаат ефикасност од 3600 лумени што е сосем доволно за улична расвета и работен век од 50.000 работни часа, што значи двојно повеќе за сијалиците кои ги користиме скоро секаде во моментов. 
Само за пример, доколку цената за електрична енергија која ја плаќа Општината или наскоро ќе ја наплаќа ЈП “Енерго Прилеп”, доколку е 20 денари за киловат/час и ако имаме 3.000 светилки кои светат по 8 часа во едно деноноќие, тоа би значело дека трошиме околу 1.000 евра дневно или околу 365.000 евра годишно. Ако се заменат тие светилки со штедливи лед сијалици и експертите и производителот даваат гаранции дека цената за струја за оваа намена на дневно и годишно ниво ќе се намали за најмалку четири пати, што значи ако сега е 365.000 евра по заменувањето нема да биде повеќе од 85.000 евра годишно. Како што го спомнав примерот со општина Битола, инвестирањето во штедливи лед светилки е сигурна исплатлива долгорочна инвестиција која во скоро време ја практикуваат многу општини во државава. Она што јас не го разбирам е зошто нашиот Градоначалник кој како Претседател на Надзорниот одбор на ЗЕЛС, сигурно е добро запознат со придобивките, не се одлучил на ваква инвестиција, па дали тоа е паметна одлука или лошо менаџирање со општинскиот буџет ќе покажи времето.
Благодарам.


[bookmark: _Hlk115953606]ДЕЈАН ПРОДАНОСКИ:
Ви благодарам. 
Амандман поднесен од колешката Анита Ристеска. Во делот на буџетот на расходи во потставка и потпрограма се предлагаат следните измени- група А00, во буџетот на конто 464310- плаќање за исхрана за деца со посебни потреби се предвидуваат 300.000 денари наменети за оваа категорија кои сега со ребалансот на буџетот истите се укинуваат и се пренаменуваат за други трошоци. Со овој амандман се предлага претходно предвидените средства за плаќање на исхрана на деца со посебни потреби да останат и да не се пренаменуваат за други трошоци.
Повелете колешке со образложение.

АНИТА РИСТЕСКА:
Благодарам Претседателе. Како што претходно кажав, 14 години Локалната самоуправа и Советот на Општина Прилеп даваше поддршка на овие деца. Станува збор за ранлива категорија на деца, меѓутоа и од барањето видовте дека станува стварно и за мал број на ученици на кои што им е оваа помош потребна. Колеги советници од владеачкото мнозинство сакам да Ве замолам да го изгласате овој амандман, затоа што на таков начин ние ќе ја покажиме хуманоста. Овде можеби не се работи за тие 300.000 денари, овде сепак се работи за ние, за нас луѓето, односно советниците како хумани граѓани. Рековте дека Вие ќе работите домаќински. Ако работите домаќински и ако се грижите за сите, тогаш покажете дека се грижите и за оваа категорија на деца. Мислам дека на ваков начин ќе покажеме дека сме стварно добри луѓе. 
Ја користам говорницата иако е Градоначалникот отсутен да го прашам. На Меѓународниот ден на лицата со хендикеп 3ти декември, минатата година, ги посети овие деца и знам дека им ја даде целосната поддршка и помош. 3ти декември ќе дојде пак и оваа година. Ако овој амандман Вие не го прифатите, дали Градоначалникот планира да ги посети овие деца? Како ќе ги погледне овие деца? Како ќе ги погледне родителите? Дали повторно ќе каже да, јас се грижам за Вас. Уште еднаш колеги советници Ве замолувам да размислете. Затоа што ништо не е невозможно. Има патишта што водат до секоја работа. Кога би имале желба би имале секогаш и доволно средства. Се надевам дека ќе преовлада хуманоста кај Вас, дека сите ќе кренете рака за овој амандман.
Благодарам.

ДЕЈАН ПРОДАНОСКИ:
Амандман предлог на колешката Марија Симоноска.
Билансот на расходи во програма Ј70 -одржување и користење на паркови и зеленило со предложени измени, дополнувања се зголемува за 8.000.000 денари. Посматрано по потставка 461130 -субвенции за јавни комунални претпријатија со овој предлог амандман да се намали за 1.500.000 денари. Истите да се пренаменат во програма А00 -Совет на Општина во категорија 46- субвенции и трансфери ставка 464 -разни трансфери, да се алоцираат средства со вкупен износ 1.500.000 денари на посебна потставка -финансиска помош на занаетчии.
Повелете со образложение.

МАРИЈА СИМОНОСКА:
	Почитувани колеги овој предлог амандман е со цел финансиска помош на занатчиите од општина Прилеп регистрирани во занаетчиска комора Прилеп. Имено занаетчиите беа погодени со криза од ковид 19 и повторно ќе се соочат со нова криза, односно енергетска криза која што за нив претставува уште еден дополнителен финансиски проблем. Општина Прилеп сметам дека треба да е пријател на занаетчиите и треба да дава поддршка и помош со цел да се зачува занетчиската традиција. Можноста за евентуални затворање на занаетчиски дуќани не е исклучена, а со тоа ќе се зголеми бројот на невработени лица во општина Прилеп. Исто така и во иднина сметам дека треба да се помогни и да се развива нивната дејност и можност. Занаетчиската комора во Прилеп и регионот, значи регистрира занаетчии, во Прилеп се околу 300 занаетчии со намален обем на работа и со дополнителни финансиски проблеми. Затоа сметам дека овој амандман е неопходен, затоа што Прилеп има занаетчиска традиција затоа сметав дека овој амандман е потребен. 
Бидејќи индиректно колешката Ирена Стерјовска на некој начин ме повика во однос на овој амандман сакам да кажам дека колешке навистина се сметам дека имам лице да го поднесам овој амандман. Ги поддржувам занаетчиите, понатаму ќе ги поддржувам. Се надевам дека Општина Прилеп ќе дава програми и да се развива овие занаетчиски дејности, затоа сметам дека овој амандман треба да биде поддржан исто така и претходно занаетчиите од локалната самоуправа претходно имаа поддршка и од владата, така да и јас сметам дека во овој период не само да се даваат помошти во јавните претпријатија, туку сметам дека и останатите чинители на економската сфера во Прилеп треба да бидат поддржани.
Ви благодарам.

ДЕЈАН ПРОДАНОСКИ:
Ви благодарам.
Аманадман..Ве молам. Предложен од колешката Ивона Кузмановиќ. 
Од програма Е00 -општинска администрација, конто 427110 -привремени вработувања. Со овој амандман износот се намалува за 3.500.000 денари, односно се предлага да се повлечат предвидените дополнителни 3.500.000 денари. Истите да се пренаменат во програма Р10 -заштита на животна средина и природата, конто 464990 -други трансфери за субвенционирање на клима инвертери.
Повелете со образложение.
Ве молам..

ИВОНА КУЗМАНОВИЌ:
	Во месец јуни на 12тата седница преку советничко прашање апелирав за заштита на животната средина и покривање на дел од трошоците на граѓаните да се издвојат средства за субвенционирање на клими инвертери. Колешке Стерјовска на таа седница ми реплициравте дека на Комисијата за финансирање и буџет во присуство на Градоначалникот, кој жал денес не не удостои со неговото присуство, било зборувано дека за брзо ќе се изготви правилникот и максималниот износ за субвенционирање на инвертери и треба да биди на дневен ред на следната седница. Поминаа 4 седници од тогаш пред нас имаме нов ребаланс на буџетот, а повторно немате во план и за субвенционирање и покрај тоа што беа климите дел од Вашата предизборна програма. Повторно докажавте дека не водите грижа за заштита на животната средина и мерките кои биле пракса до сега ги прекинувате. Денес поднесов амандман до Претседателот на Совет, од конто 427110 за привремени вработувања, средствата да се пренаменат во програмата за заштита на животната средина и природата за субевнционирање на инвертери со што би се овозможило големо олеснување на граѓаните за кое има голем интерес. 
Ви благодарам. 

ДЕЈАН ПРОДАНОСКИ:
Ви благодарам. Ве замолувам во образложението на Вашите амандмани да не спомнувате колеги советници, затоа што не е коректно да бидат спомнати, а да нема право да Ви одговарат на то и Ве молам да ја држиме коректноста до крај.
Четири амандмани предложени од колегата Никола Мариновски.
Амандман број 1- Од програма Е00 -општинска администрација, конто 427110- привремени вработувања. Со овој амандман износот се намалува за 1.500.000 денари и да бидат предвидени само 2.000.000 денари, а истите да се пренаменат во програма А00 -Совет на Општина Прилеп, конто 463310 -плаќање за исхрана за деца со посебни потреби.
Амандман број 2- Од програма Р30 -јавно осветлување, ставка 421-комунални услуги и греење, комунали и транспорт, потставка 421110 -електрична енергија за 19.000.000 денари. Со овој амандман исто износот се намалува за 6.000.000 денари и истите да се пренаменат во програма ГД0 -проекти за енергетска ефикасност конто 482810 -подготвување проекти вклучувајќи дизајн на капацитети во енергетиката.
Амандман број 3- Од програмата ЛА0 -спорт и рекреација, капитални расходи, ставка 482 -други градежни објекти, подставка 482930 -реконструкција на други објекти во износ од 6.870.000. Истите да не се кратат.
Амандман број 4- Во програма Р10 -заштита на животната средина и природа, ставка 464 -разни трансфери, потставка 464990 -други трансфери во износ од 3.000.000 денари и истите да не се кратат.
Повелете со образложение.

НИКОЛЧЕ МАРИНОВСКИ:
Благодарам Претседателе. Амандманот број 1 кој се однесуваше за плаќањето за исхрана за деца со посебни потреби ќе го повлечам, бидејќи колешката Анита има по мене поконструктивен амандман, имајќи во предвид дека согласно она што го изнесе на оваа седница се работи за 20 деца сметам дека тие 300.000 денари се доволни и затоа ги замолувам колегите да го поддржат нејзиниот амандман. Значи амандман број 1 го повлекувам.
Амандманот број 2, бидејќи не ги читавте образложенијата чувствувам потреба да го образложам. Тоа е, во мојот говор зборував проекти за енергетска ефикасност. Сметам дека треба да бидиме подготвени барем со проекти за наредната година, бидејќи сметам дека од почетокот на наредната година ќе има повици за поголема енергетска ефикасност и од страна на владата и од страна на УНДП, УСАИД и од такви организации и дека Општината треба да биди подготвена со проекти да ги пречека тие јавни повици и да конкурира на истите за да имаме подобра енергетска ефикасност.
Амандман број 3, спорт и рекреација, овде предлагам да не се кратат средствата за реконструкција на други објекти во износ од 6.870.000 денари. Сметам дека овие средства треба да се искористат да се реновира под трибинскиот простор кој се најдува под стадионот. На тој начин Општината ќе има можност да го стави во функција, да го доуреди, да го стави во функција, да го издава, продава, изнајмува итн. И затоа сметам на тој начин дека ќе донеси дополнителен приход на општинскиот буџет и сметам дека треба да биди прифатен.
И во делот на животната средина исто така во моето излагање објаснив овие 3.000.000 денари дека треба да се користат или да се наменат за чистење на речните корита за да живееме во поубава средина, да засадуваме повеќе дрва, да имаме поуба еколошка средина за живеење, да се подобри, да биди поубав и почист Прилеп. Сметам дека го заслужуваме нештото сите и барам поддршка и за амандманот број 4.
Благодарам.

ДЕЈАН ПРОДАНОСКИ:
Ви благодарам. Ако сметате дека треба да дополнително елаборирање надвор од рамките на расправата во Комисијата за финансирање и буџет повелете, ако не.. Добро. Благодарам. 
Еден по еден ги ставам амандманите на гласање.

Кој е "ЗА" амандманот број 1 поднесен од г-динот Александар Китаноски кој што се однесуваше на пренамена на средствата, односно билансот на расходи во програма Е00 -општинска администрација, расходно конто 427110 -привремени вработувања, планирани средства со буџетот за 2022 година од 12.000.000. Со овој износ со амандман се предвидува да остане истиот износ, односно да не се зголеми за дополнителни 3.500.000 денари, како што се предвидени во предлог ребалансот. Во програма А00 -Совет на Општина, во билансот на расходи да се алоцираат средства во износ од 3.500.000 денари во ставка 464 -разни трасфери, конто 464990 -други трансфери.
[bookmark: _Hlk118721112]Кој е "ЗА"  овој амандман?
[bookmark: _Hlk118288847]Дали е некој "ПРОТИВ"? "ВОЗДРЖАНИ"?
Констатирам дека со 9 гласови ЗА и 15 гласови ПРОТИВ, овој амандман не е прифатен да стани дел од ребалансот на буџетот.

Амандман број 2 од колегата Александар Китаноски -Билансот на расходи во програма Е00 -општинска администрација, расходно конто 427110 -привремени вработувања планирани средства со буџетот за 2022 година се 12.000.000 денари и овој износ со овој амандман се предвидува да остани на истиот износ, односно да не се зголеми за дополнителни 3.500.000 денари како што се предвидени во предлог ребалансот. Во програма Л00 -спорт и рекреација во билансот на расходи да се алоцираат средства во износ од 3.500.000 денари на ставка 464120 -трасфери во спортски клубови и планираниот износ за оваа година на ова конто да биде 7.500.000 денари. 
[bookmark: _Hlk118289063]Кој е "ЗА" вака предложениот амандман да стане дел од ребалансот на буџетот?
Дали е некој "ПРОТИВ"? "ВОЗДРЖАНИ"?
Констатирам дека со 9 гласа ЗА и 15 гласови ПРОТИВ овој амандман не е прифатен да стане дел од ребалансот на буџетот.

Амандман број 3 предложен од колегата Александар Китаноски -Билансот на расходи во програма Ј70 -субвенции за јавни претпријатија, расходно конто 461130 -субвенции за јавни комунални претпријатија, средствата планирани со буџетот за 2022 година се 54.000.000 денари и овој износ со овој амандман се предвидува да биде зголемен за 5.000.000 денари, односно ребалансиран да изнесува 59.000.000 денари. Во програма Р1046 -субвенции и трансфери, 464 -разни трансфери, 464990 -други трансфери со буџетот се планирани 5.000.000 денари. Предлагаме износот да остане на 5.000.000 денари како што е предвидено со буџетот за 2022 година, односно планираните ребалансирани средства од 3.000.000 денари да си останат на ова конто. 
Кој е "ЗА" вака предложениот амандман да стане дел од ребалансот на буџетот?
Дали е некој "ПРОТИВ"? 
Констатирам дека со 9 гласа ЗА и 15 гласови ПРОТИВ овој амандман не е прифатен да стане дел од ребалансот на буџетот.

Амандман број 1 од колегата Александар Ѓорѓиоски – Од програма Е00 -општинска администрација, конто 427110 -привремени вработувања. Со овој амандман износот се намалува за 3.500.000 денари, односно се предлага да се повлечат предвидените дополнителни 3.500.000 денари. Истите да се пренаменат во програма А0 -капитални трошоци на Општината, конто 481 -градежни објекти за пренамена на некои од постоечките имоти на Општина Прилеп за Младински културен центар.
Вака предложениот амандман го ставам на гласање.
Кој е "ЗА" овој амандман да стане дел од ребалансот на буџетот?
Дали е некој "ПРОТИВ"? 
Констатирам дека со 10 гласови ЗА и 15 гласови ПРОТИВ овој амандман, не е усвоен да стане дел од ребалансот на буџетот.

Амандман број 2 од колегата Александар Ѓорѓиоски – Од програма Ј70 -одржување и користење на паркови и зеленило, конто 461130 -субвенции за јавни комунални претпријатија. Со овој амандман износот се намалува за 2.000.000 денари, односно се предлага од предвидените дополнителни 8.000.000 денари да се повлечат 2.000.000 денари. Истите да се пренаменат во програма W00 -противпожарна заштита, конто 42 -стоки и услуги за набавка на нови три теренски возила. 
Кој е "ЗА" вака предложениот амандман да стане дел од ребалансот на буџетот?
Дали е некој "ПРОТИВ"? "ВОЗДРЖАНИ"?
Констатирам дека со 8 гласови ЗА, 15 гласови ПРОТИВ и 1 ВОЗДРЖАН, амандманот број 2 не е прифатен да биде дел од ребалансот на буџетот.

Амандман број 1 поднесен од колегите Дарко Герамитчиоски и Александар Китаноски -Во потпрограма ЈА0 -изградба на јавно осветлување, предлогот за ребалансирање на вкупен износ од 2.428.000 денари за ставка 482 -други градежни објекти да се намали за 2.428.000 денари да биде повлечен.
Кој е "ЗА" вака предложениот амандман да стане дел од ребалансот на буџетот?
Дали е некој "ПРОТИВ"? "ВОЗДРЖАНИ"?
Констатирам со 9 гласови ЗА, 15 ПРОТИВ и 1 ВОЗДРЖАН овој амандман не е прифатен да биде дел од ребалансот на буџетот.

Кој е "ЗА" амандманот број 1 од колешката Анита Ристеска да стане дел од ребалансот на буџетот, а се однесува на група А00 во буџетот на конто 464310 -плаќање за исхрана за деца со посебни потреби и се предвидуваат 300.000 денари наменети за оваа категорија, кои сега со ребалансот на буџетот истите се укинуваат и се пренаменуваат за други трошоци. Со овој амандман се предлага претходно предвидените средства за плаќање исхрана за деца со посебни потреби да се остават и да не се пренаменуваат за други трошоци.
Кој е "ЗА" вака предложениот амандман?
Дали е некој "ПРОТИВ"? 
Констатирам дека со 10 гласови ЗА и 15 гласови ПРОТИВ овој амандман не е прифатен да стане дел од ребалансот на буџетот.

Така е. Така е. Садомазохистички Вие одете па ќе крениме рака. Нема проблем.

Амандман број 1 поднесен од колешката Марија Симоноска -Билансот на расходи во програма Ј70 -одржување и користење на паркови и зеленило со предложени измени и дополнувања се зголемува за 8.000.000 денари. Посматрано по потставка 461430 -субвенции на јавни комунални претпријатија, со овој предлог амандман да се намали за 1.500.000 денари и истите да се пренаменат во програма А00 -Совет на Општина во категорија 46 -субвенции и трансфери, ставка 464 -разни трансфери, да се алоцираат средства со вкупен износ од 1.500.000 денари на посебна потставка финансиска помош на занаетчии.
Кој е "ЗА" вака предложениот амандман да стане дел од ребалансот на буџетот?
Дали е некој "ПРОТИВ"? 
Констатирам дека со 10 гласови ЗА и 15 гласови ПРОТИВ овој амандман не е прифатен да стане дел од ребалансот на буџетот.

Амандман број 1 од колешката Ивона Кузмановиќ – Од програма Е00 -општинска администрација, конто 427110 -привремени вработувања. Со овој амандман износот се намалува за 3.500.000 денари, односно се предлага да се повлечат предвидените дополнителни 3.500.000 денари. Истите да се пренаменат во програма Р10 -заштита на животната средина и природата, конто 464990 -други трансфери за субвенционирање на клима инвертери.
Кој е "ЗА" вака предложениот амандман да стане дел од ребалансот на буџетот?
Дали е некој "ПРОТИВ"? "ВОЗДРЖАНИ"?
Констатирам дека со 9 гласови ЗА, 15 ПРОТИВ и 1 ВОЗДРЖАН овој амандман не е прифатен да стане дел од ребалансот на буџетот.

Амандман број 2 предлог на колегата Николче Мариновски -Од програма Ј30 -јавно осветлување, ставка 421 -комунални услуги и греење, комуникација и траспорт, потставка 421110 -електрична енергија за 19.000.000 денари со овој амандман износот се намалува за 6.000.000 денари и истите да се пренаменат во програма ГД0 -проекти за енергетска ефикасност, конто 482810 -подготвување на проекти вклучувајќи дизајн на капацитетите во енергетиката.
Кој е "ЗА" вака предложениот амандман да стане дел од ребалансот на буџетот?
Дали е некој "ПРОТИВ"? 
Констатирам дека со 10 гласови ЗА и 15 гласови ПРОТИВ овој амандман не е прифатен да стане дел од ребалансот на буџетот.

	Амандман број 3 од колегата Николче Мариновски -Од програма ЛА0 -спорт и рекреација, капитални расходи ставка 482 -други градежни објекти, подставка 482930 -реконструкција на други објекти во износ од 6.870.000 денари, истите да не се кратат.
	Кој е "ЗА" вака предложениот амандман да стане дел од ребалансот на буџетот?
Дали е некој "ПРОТИВ"? 
Констатирам дека со 10 гласови ЗА и 15 гласови ПРОТИВ овој амандман не е прифатен да биде дел од ребалансот на буџетот.


И амандман број 4, предлог исто така на колегата Николче Мариновски -Од програма Р10 -заштита на животна средина и природа, ставка 464 -разни трансфери, потставка 464990 -други трансфери во износ од 3.000.000 денари, истите да не се кратат.
Кој е "ЗА" вака предложениот амандман да стане дел од ребалансот на буџетот?
Дали е некој "ПРОТИВ"? 
Констатирам дека со 10 гласови ЗА и 15 гласови ПРОТИВ амандманот не е прифатен да стане дел од ребаланост на буџетот.

Преминуваме на гласање на ребалансот на буџетот.

Кој е "ЗА" усвојување на измени и дополнувања на буџетот на Општина Прилеп за 2022 година дополнет со амандманот на Секторот за финансиски прашања, да крене рака Ве молам?
Дали е некој "ПРОТИВ"? Дали е некој "ВОЗДРЖАН"?
Констатирам дека со 15 гласови ЗА, 9 гласови ПРОТИВ и 1 глас ВОЗДРЖАН, измените и дополнувањата на буџетот на Општина Прилеп за 2022 година се усвоени.

Кој е "ЗА" усвојување на Одлуката за измени на одлуката за извршување на буџетот на Општина Прилеп за 2022 година?
Дали е некој "ПРОТИВ"? "ВОЗДРЖАН"?
Констатирам дека со 15 гласови ЗА, 9 гласови ПРОТИВ и 1 глас ВОЗДРЖАН, Одлуката е усвоена.

Кој е "ЗА" усвојување на програма за измени и дополнувања на програмата за субвенционирање на јавните комунални претпријатија основани од ЕЛС -Општина Прилеп за 2022 година?
Дали е некој "ПРОТИВ"? "ВОЗДРЖАНИ"?
Констатирам дека со 15 гласови ЗА, 9 гласови ПРОТИВ и 1 глас ВОЗДРЖАН, програмата е усвоена.

По 4тата точка од дневниот ред 
-Одлука за усвојување на Годишна оперативна програма (оперативен план) за период од  27.09.2022 до 31.12.2022 на Ј.П.Е.Д “Енерго Прилеп”-Прилеп.
Пред да отворам претрес ја повикувам претседателката на Комисијата за финансирање и буџет г-ѓа Ирена Стерјовска -Локвенец да го поднеси извештајот по однос на оваа точка.
Повелете г-ѓо Стерјовска -Локвенец со извештајот.

ИРЕНА СТЕРЈОВСКА -ЛОКВЕНЕЦ:
Комисијата за финансирање и буџет на одржаната комисија на 17.10. на дневен ред ја разгледа предлог одлуката за усвојување на Годишна оперативна програма или оперативен план за период од 27.09.2022 година до 31.12.2022 година на Ј.П.Е.Д “Енерго Прилеп”-Прилеп. На комисијата беше и претставникот В.Д. директорот на ова јавно претпријатие. Отворивме дискусија во однос на оваа предлог одлука и како комисија предлагаме до Советот со 4 гласови ЗА да се усвои оваа предлог одлука.
Благодарам.

ДЕЈАН ПРОДАНОСКИ:
Ви благодарам за извештајот. Отворам претрес по оваа точка. Дали некој се јавува за збор? Повелете г-дине Костоски.

МЕТОДИЈА КОСТОСКИ:
Ви благодарам. Од една страна сакам да Ве информирам и од друга страна да Ве прашам што се случува со ова претпријатие. Моментално ни е најпотребно за да ги спаси сите други претпријатија. Уште немаме никакви резултати. Станува збор за контраверзно претпријатие кое од самиот старт беше наменски оформено да стопанисува со гасоводната мрежа, но не виде бел ден. Имаше лице задолжено да го конституира извесен Игор Спиркоски, за кое Општина Прилеп потроши 670.000 денари за 16 месеци бруто за професионалниот и стручен ангажман на неправење ништо, седење по дома и по партиски штабови. За ова лицето зело 420.000 денари нето плата. Со гасоводот ништо не бидна, но некој поткупуваше гласачи со општински пари. 
Од поновата историја на претпријатиево имаме седница на Управен одбор што е ненавремено свикана. Материјалите ненавремено доставени. Немало записник, немало материјали, немало навремено обезбедено просторија, се читал статутот од претпријатието, затоа што никаде не бил објавен. Имало замерки зошто присуствува основач. Исто така важно е да се напомене дека назначен е ВД директор поранешен финансов директор на Македонски шуми кој што по Статут на претпријатието треба да докаже дали е избран по претходно распишан јавен конкурс, дека има минимум 5 години работно искуство во струката, дека поседува меѓународен сертификат за познавање на англиски јазик не постар од 5 години итн. Воедно ова е моето прашање. Му честитам и логично прашувам како успеал да измеша дрвја и струја. И од член на Управен одбор и од присуството на другиот советник од Левица пристигнуваат известувања за крајно несериозни начини на пoстапување што морам да Ви ги укажам во однос на подобрување на работата. Имаме претходен записник кој неколку дена по завршувањето на седницата на Управниот одбор од страна на претседателот на Управниот одбор побарано е телефонски да се корегира со тоа што ќе се внесе во одредена точка на дневен ред, наводно дека било гласано и сето да се превземат печатите и целосната документација кон претседателот на Управниот одбор кој не е извршен орган. Самите печати му припаѓаат единствено на ВД директорот кој треба да ги има пријавено во Централниот регистар каде депонира и потпис. Сеуште не разбравме зошто претседателот на Управниот одбор ги побарал и ги зел печатите и документацијата без одлука на Управниот одбор, а за ова се има ли потпишано? Кон овој записник што го имаме како материјал на седницата на Управниот одбор имаме писмено поднесено издвоено мислeње што е побарано дословно да влезе во записникот. Записничарот си го толкувал по негово. Не е внесен дословно како што е поднесено. 

ДЕЈАН ПРОДАНОСКИ:
Ве молам.

МЕТОДИЈА КОСТОСКИ:
Побарано е претпријатието со една од неговите дејности да го превземе плаќањето на јавното осветлување, да ја растерети општината, но како ќе ја плаќа сметката? Нема финансиска конструкција претпријатието нема пари, нема сектор, некој нека објасни како ќе плаќа претпријатието. Овде мора брзо да се реагира затоа што се зголемува ноќта, а заедно со тоа се зголемуваат и сметките за јавното осветлување. Градоначалникот кажал дека ќе ги плати. Писмено немаме видено. Во Управниот одбор има и конфликт на интереси. Златко Рикалоски е член на Управниoт одбор и гласал ЗА самата општина сметките за улично осветлување да ги префрли кон Мепсо АД, каде и самиот тој е вработен. Дали можеби некој ќе земи и таканаречена агентска провизија? Не се иззел од гласање, според нас не треба ни да биде член на Управниот одбор, а е предложен од Дпмне. Има и други сомнителни работи што треба да се проверат. Како ќе превземаат стопанисување со улично осветлување кога претпријатието нема таква шифра на дејност. Има само за одржување на уличното осветлување. На крај само за записникот што е поднесен како материјал. Има архивски печат, а самиот записник не е изгласан. Зошто ни го давате како материјал кога нема правно дејство? Има издвоено мислење што е погрешно внесено дури и е спротивно од целта. А на сета оваа гротеска треба да се додаде и дека ние како Левица упорно работиме претпријатието да произведува бесплатна струја за градот, а од друга страна гледаме наидува на проблеми каде самото не можи ни своите сметки да ги плаќа.
Ви благодарам.

ДЕЈАН ПРОДАНОСКИ:
Ви благодарам. Повелете.

[bookmark: _Hlk118293818]ТОНИ ЃОРЃИEВСКИ -В.Д. Директор на ЈПЕД “Енерго Прилеп”:
Вака, во однос на печатите и целокупната документација на јавното претпријатие, таа е кај мене. Значи ми се јавија од архива од Општината и ме повикаа, појдов таму од таму ги зедов. Целокупната документација ја повлеков и се потпишав таму. Мислам дека тоа е во ред. 
Друго, во однос на договор. Напраен е договор помеѓу јавното претпријатие и Општина Прилеп за превземање на јавното осветлување е потпишан. Исто така направен е договор со Евн за промена на пазарот на електрична енергија, бидејќи претходниот договор е до 31.10. Значи направен е договор. Со фактурите за 11ти месец кои ќе дојдат, кои ќе бидат достапни до 15.12. ќе имаме ми се чини милионска разлика во износот на фактурите. Тоа можам да кажам.

ДЕЈАН ПРОДАНОСКИ:
Ви благодарам. Повелете.

АЛЕКСАНДАР КИТАНОСКИ:
Едно кратко прашање до директорот. Како сте поставен како директор, дали имате менаџерски договор потпишан со Градоначалникот? За кој износ, со оглед на тоа што ова јавно претпријатие има само Управен одбор и едно лице вработено, односно Вие сте во моментов и на колкав износ е тој менаџерски договор?
Ви благодарам.

ДЕЈАН ПРОДАНОСКИ:
Ви благодарам. Повелете со одговор.

ТОНИ ЃОРЃИEВСКИ -В.Д. Директор на ЈПЕД “Енерго Прилеп”:
Во однос на менаџерскиот договор, потпишан е менаџерскиот договор. Инаку сум ВД директор и во однос на колегата што праша Ваш претходно за конкурс. Нема конкурс, после 6 месеци ќе има конкурс и тогаш ќе ги имам сите потребни документи, 5 години работно искуство и се што е потребно за директор. 
Молам? 

ДЕЈАН ПРОДАНОСКИ:
Ве молам од место..

ТОНИ ЃОРЃИЕВСКИ -В.Д. Директор на ЈПЕД “Енерго Прилеп”:
Мислам дека тоа во архива можете да проверите, бидејќи не држи место. Е така. 

ДЕЈАН ПРОДАНОСКИ:
Ви благодарам. 
Тука си на седница? Да. Ајде. Повели.

ИВАН ЈОВАНОСКИ:
Директоре или ВД директоре на “Енерго Прилеп”, не е вистина дека Вие сте потпишале документи и дека Вие сте зеле од архив печат. На документ е потпишан..како му беше то пално презиме, пак со таа песна бе? Претседателов на Управен одбор..Митрикески, негов потпис стои, тој го има подигнато печатот, пошто на седница на Управен одбор тука се дискутирало то, фактички, практично тој сакал да го поседува печатот, па после ајде добро ќе го земам јас печатот, го зедов, потпишав, па ќе го предам на директоров. Е тој беше муабетот. Колку е точно не знам, ама јас барам документ со потпис кој стварно го подигнал печатот, затоа што тој беше муабетот таму. Така. 



ДЕЈАН ПРОДАНОСКИ:
Ви благодарам. Да продолжиме со расправа. Доказнава постапка продолжете ја надвор од салава.
Дали некој друг се јавува за збор по однос на овие точки?
Бидејќи никој не се јавува за збор ги молам членовите на Советот да се изјаснат.

Кој е "ЗА" усвојување на Одлука за усвојување на Годишна оперативна програма (оперативен план) за период од  27.09.2022 до 31.12.2022 на Ј.П.Е.Д “Енерго Прилеп”-Прилеп?
Дали е некој "ПРОТИВ"? 
Констатирам дека со 15 гласови ЗА и 10 гласови ПРОТИВ, Одлуката е усвоена.

По 5тата и 6тата точка од дневниот ред
-Одлука за давање на трајно користење на опрема на ЈОУ  Дом за стари лица „Киро Крстески - Платник“ Прилеп
[bookmark: _Hlk118723314]-Одлука за давање на трајно користење на опрема (добра), на ЈНУ Институт за старословенска култура – Прилеп.
Пред да отворам претрес ја повикувам Претседателката на Комисија за финансирање и буџет г-ѓа Ирена Стерјовска -Локвенец да го поднесе извештајот по однос на овие точки. 
Повелете г-ѓо Стерјовска -Локвенец.

ИРЕНА СТЕРЈОВСКА -ЛОКВЕНЕЦ:
Комисијата за финансирање и буџет во присуство на предлагачот на оваа точка ја разгледа предлог одлуката за давање на трајно користење на опрема на ЈОУ  Дом за стари лица „Киро Крстески - Платник“ -Прилеп. Она што ни беше образложено од страна на претставникот, станува збор за проект каде што Општината има аплицирано до Бирото за регионален развој и за проект за ЈОУ „Киро Крстески - Платник“ и на тој начин се обезбедува опрема за истата установа. Со оваа одлука се даваат на користење на трајно користење на опремата и средствата кои што се обезбедени со овој проект.
Благодарам. Предлагаме до Советот да се усвои.

ДЕЈАН ПРОДАНОСКИ:
Ви благодарам. Отворам претрес по однос на овие две точки. Дали некој се јавува за збор? Повелете г-дине Мариновски.

НИКОЛЧЕ МАРИНОВСКИ:
Благодарам Претседателе. Јас при разгледување на материјалите кои ни беа испратени по оваа точка утврдив во делот на договорот кој го има склучено, мали зебелешки имав. Искомунициравме со службите. Сметам дека во иднина, апелирам во иднина да нема такви пропусти. Сметам дека можи некој случајно и во добра намера да настрада. Текстот не беше како што треба според мене и сметам дека и консултирав и правник. Имаше грешка во договорот, али во ред. Сметам дека треба да се поддржи оваа работа, ова е донација и треба да се прифати.

ДЕЈАН ПРОДАНОСКИ:
На која точка ова се однесуваше да знаеме сите овде?

НИКОЛЧЕ МАРИНОВСКИ:
За “Киро Крстески -Платник”.

ДЕЈАН ПРОДАНОСКИ:
Две точки разгледувавме. Добро повелете со доелаборација на извештајот од Комисијата за финансирање.

ИРЕНА СТЕРЈОВСКА -ЛОКВЕНЕЦ:
Се извинувам Претседателе за направениот пропуст од моја страна. Вие ги ставивте на разгледување и ...

ДЕЈАН ПРОДАНОСКИ:
Ако не си правевте муабет ќе внимававте.

ИРЕНА СТЕРЈОВСКА -ЛОКВЕНЕЦ:
И 6тата точка предлог одлука за давање на трајно користење на опрема (добра) на Институтот на старословенска..

ДЕЈАН ПРОДАНОСКИ:
Ве молам...

ИРЕНА СТЕРЈОВСКА -ЛОКВЕНЕЦ:
..култура -Прилеп. 
Двете точки беа разгледани од страна на Комисијата за финансирање и буџет во присуство на предлагачите на овие точки. 


ДЕЈАН ПРОДАНОСКИ:
Ве молам. Ве молам.

ИРЕНА СТЕРЈОВСКА -ЛОКВЕНЕЦ:
..и како Комсиија за финансирање и буџет.

ДЕЈАН ПРОДАНОСКИ:
10 минути пауза. Нема услови за работа во овој состав. Нема услови за работа. За срамота.



=ПАУЗА



ДЕЈАН ПРОДАНОСКИ:
-Одлука за давање на трајно користење на опрема (добра), на ЈНУ Институт за старословенска култура – Прилеп.

ИРЕНА СТЕРЈОВСКА -ЛОКВЕНЕЦ:
Благодарам почитуван Претседателе. На седницата на комисијата за финансирање и буџет која што се одржа на 17.10.2022 година на дневен ред беше и предлог одлука за давање на трајно користење на опрема (добра) на Институтот на старословенска култура Прилеп. На истата седница присуствуваше предлагачот на оваа точка и како Комисија предлагаме денес на Советот да се усвои оваа предлог одлука.
Благодарам.

ДЕЈАН ПРОДАНОСКИ:
Дали некој бара збор по однос на овие две точки?
Бидејќи никој не се јавува за збор, ги молам членовите на Советот да се изјаснат.

[bookmark: _Hlk113607426][bookmark: _Hlk106005998]Кој е "ЗА" усвојување на Одлука за давање на трајно користење на опрема на ЈОУ  Дом за стари лица „Киро Крстески - Платник“ Прилеп?
Констатирам дека Одлуката е едногласно усвоена.

Кој е "ЗА" усвојување на Одлука за давање на трајно користење на опрема (добра), на ЈНУ Институт за старословенска култура – Прилеп?
Констатирам дека и оваа Одлука е едногласно усвоена.

По 7мата точка од дневниот ред 
-Одлука за откажување од корисничко право на Собрание на Општина Прилеп.
Пред да отворам претрес го повикувам претседателот на Комисија за урбанизам и заштита на животната средина г-дин Зоран Јанкулоски да го поднесе извештајот по однос на оваа точка.
Повелете г-дине Јанкулоски.

ЗОРАН ЈАНКУЛОСКИ:
Благодарам Претседателе. Почитувани колеги советници, Комисијата за урбанизам и заштита на животна средина на 17.10.2022 година одржа седница со следниот предлог дневен ред -Одлука за откажување од корисничко право на Собрание на Општина Прилеп, па поради техничка грешка му предлагам на Советот да се дополни за КП. 22177 за КО Прилеп. Истата беше усвоена во предложениот текст со 3 гласови ЗА.

ДЕЈАН ПРОДАНОСКИ:
Ви благодарам. Дали некој се јавува за збор по однос на оваа точка?
Го дополнија називот на одлуката само со ..беше испуштен технички од службите бројот на парцелата и се дополнува само бројот на парцелата. Инаку во составот во став 1 од Одлуката си стои дека се однесува за предметната парцела. Само во насловот да се додај КП оти е испуштена во то што Ви е пратено до Вас. 
Бидејќи никој не се јавува за збор ги молам членовите на Советот да се изјаснат.
	
	Кој е "ЗА" усвојување на Одлука за откажување од корисничко право на Собрание на Општина Прилеп на КП 22177, КО Прилеп?
Дали е некој "ПРОТИВ"? "ВОЗДРЖАН"?
Констатирам дека со 25 гласови ЗА, 1 глас ПРОТИВ, Одлуката е усвоена.

По точките од 10тата до 19тата кои се од областа на урбанизам
-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на на КП бр.889 КО Прилеп, на барање од Петре Мирчески.
-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.478/2 КО Прилеп., на барање од Славе Ѓорески
-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.3491 и 3492 КО Ореовец, на барање од Стеван Пурдески.
-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.163/1 КО Беровци, на барање од Стојан Прангоски.
-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.1771 и КП бр.4852 КО Прилеп, на барање од Верка Ристеска.
-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.575/3 КО Лениште, на барање од Драгица Наумовска.
-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.4692 КО Прилеп, на барање од Зоран Ристевски
-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.3091 КО Прилеп, на барање од Зоран Тренчевски
-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.2988 КО Прилеп, на барање од Љубомир Крстески
-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.135/4 КО Лениште, на барање од Славе Талески
	Пред да отворам претрес го повикувам претседателот на Комисија за урбанизам и заштита на животна средина г-дин Зоран Јанкулоски да го поднеси извештајот по однос на овие точки.
	Повелете г-дине Јанкулоски.

	ЗОРАН ЈАНКУЛОСКИ:
	Комисијата за урбанизам и заштита на животна средина на 17.10 одржа седница со следниот предлог дневен ред
	-Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на на КП бр.889 КО Прилеп, на барање од Петре Мирчески.
-Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.478/2 КО Прилеп, на барање од Славе Ѓорески
-Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.3491 и 3492 КО Ореовец, на барање од Стеван Пурдески.
-Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.163/1 КО Беровци, на барање од Стојан Прангоски.
-Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.1771 и КП бр.4852 КО Прилеп, на барање од Верка Ристеска.
-Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.575/3 КО Лениште, на барање од Драгица Наумовска.
-Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.4692 КО Прилеп, на барање од Зоран Ристевски
-Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.3091 КО Прилеп, на барање од Зоран Тренчевски
-Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.2988 КО Прилеп, на барање од Љубомир Крстески
-Предлог-Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.135/4 КО Лениште, на барање од Славе Талески.
Комисијата за урбанизам и заштита на животна средина се изјасни предложените точки да бидат усвоени во предложениот текст и тоа точката од број 2 до број 11 со 3 гласови ЗА.

	ДЕЈАН ПРОДАНОСКИ:
	Ви благодарам за извештајот. Отворам претрес по однос на овие точки. Дали некој се јавува за збор?
	Бидејќи никој не се јавува за збор ги молам членовите на Советот да се изјаснат.
	
[bookmark: _Hlk118296333][bookmark: _Hlk113607634]Кој е "ЗА" усвојување на Одлука за утврдување исполнети услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на на КП бр.889 КО Прилеп, на барање од Петре Мирчески?
[bookmark: _Hlk113607646][bookmark: _Hlk118358995][bookmark: _Hlk105791565]Дали е некој "ПРОТИВ"? "ВОЗДРЖАН"?
[bookmark: _Hlk113607657]Констатирам дека со 25 гласови ЗА, 1 глас ВОЗДРЖАН, Одлуката е усвоена.

[bookmark: _Hlk113607691]Кој е "ЗА" усвојување на Одлука за утврдување исполнети услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.478/2 КО Прилеп, на барање од Славе Ѓорески?
Дали е некој "ПРОТИВ"? "ВОЗДРЖАН"?
Констатирам дека со 25 гласови ЗА, 1 глас ВОЗДРЖАН, Одлуката е усвоена.

Кој е "ЗА" усвојување на Одлука за утврдување исполнети услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.3491 и 3492 КО Ореовец, на барање од Стеван Пурдески?
Дали е некој "ПРОТИВ"? "ВОЗДРЖАН"?
Констатирам дека со 24 гласови ЗА, 1 глас ВОЗДРЖАН, Одлуката е усвоена.

[bookmark: _Hlk113608869]Кој е "ЗА" усвојување на Одлука за утврдување исполнети услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.163/1 КО Беровци, на барање од Стојан Прангоски?
Констатирам дека Одлуката е едногласно усвоена.

Кој е "ЗА" усвојување на Одлука за утврдување исполнети услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.1771 и КП бр.4852 КО Прилеп, на барање од Верка Ристеска?
Дали е некој "ПРОТИВ"? "ВОЗДРЖАН"?
Констатирам дека со 24 гласови ЗА, 1 глас ВОЗДРЖАН, Одлуката е усвоена.

Кој е "ЗА" усвојување на Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.4692 КО Прилеп, на барање од Зоран Ристевски?
Дали е некој "ПРОТИВ"? "ВОЗДРЖАН"?
Констатирам дека со 24 гласови ЗА, 1 глас ВОЗДРЖАН, Одлуката е усвоена.

Кој е "ЗА" усвојување на Одлука за утврдување исполнети услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.3091 КО Прилеп, на барање од Зоран Тренчевски?
Дали е некој "ПРОТИВ"? "ВОЗДРЖАН"?
Констатирам дека со 24 гласови ЗА, 1 глас ВОЗДРЖАН, Одлуката е усвоена.

Кој е "ЗА" усвојување на Одлука за утврдување исполнети услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.2988 КО Прилеп, на барање од Љубомир Крстески?
Дали е некој "ПРОТИВ"? "ВОЗДРЖАН"?
Констатирам дека со 24 гласови ЗА, 1 глас ВОЗДРЖАН, Одлуката е усвоена.

Кој е "ЗА" усвојување на Одлука за утврдување услови за донесување на урбанистичко планска документација со која ќе се изврши проширување на планскиот опфат  и вклопување на бесправниот објект на КП бр.135/4 КО Лениште, на барање од Славе Талески?
Дали е некој "ПРОТИВ"? 
Констатирам дека со 24 гласови ЗА, 1 глас ПРОТИВ, Одлуката е усвоена.

По 20тата точка од дневниот ред
-Решение за разрешување и именување на претставник на...
Се извинувам...повлечена беше точката. Нема проблем.

По 20тата точка од дневниот ред
-Решение за разрешување и именување на претставник на Општина Прилеп во  Училишниот одбор на СОУ Гимназија,,Мирче Ацев "-Прилеп.

Пред да отворам претрес го повикувам ја повикувам претседателката на Комисија за мандатни прашања, избор и именување г-ѓа Билјана Кузманоска да го поднеси извештајот по однос на овие точки.
Повлете г-ѓо Кузманоска со извештајот.

БИЛЈАНА КУЗМАНОСКА:
Комисијата за мандатни прашања, избор и именување одржа седница со точка на дневен ред -предлог решенија за разрешување и именување на претставник на Општина Прилеп во Училишниот одбор на СОУ Гимназија “Мирче Ацев” -Прилеп. Како претставник на Општина Прилеп во Училишниот одбор во СОУ Гимназија “Мирче Ацев” поднесе неотповиклива отставка Тереза Златеска Трајковска и како претставник на Општина Прилеп во Училишниот одбор на СОУ Гимназија “Мирче Ацев” се именува Влатко Ачкоски дипломирам економист. Оваа точка беше изгласана со 4 гласа ЗА и истата ја предлагаме до Советот да се усвои.
Благодарам.

ДЕЈАН ПРОДАНОСКИ:
Ви благодарам. Отворам претрес по однос на оваа точка. 
Дали некој се јавува за збор?
[bookmark: _Hlk113869950]Бидејќи никој не се јавува за збор, ги молам членовите на Советот да се изјаснат.

Кој е "ЗА" усвојување на Решение за разрешување и именување на претставник на Општина Прилеп во  Училишниот одбор на СОУ Гимназија,,Мирче Ацев "-Прилеп?
Дали е некој "ПРОТИВ"? "ВОЗДРЖАНИ"?
Констатирам дека со 14 гласови ЗА и 10 гласови ВОЗДРЖАН, Решението е усвоено.

	Бидејќи дневниот ред е исцрпен констатирам дека седницата е завршена.
	Ви благодарам.
	

Седницата заврши во 17:46 часот.



Број 09-3668/1                                                                             ПРЕТСЕДАТЕЛ
19.10.2022 година                                                      на Советот на Општина  Прилеп
П р и л е п                                                                                  Дејан Проданоски с.р.




СТЕНОГРАФ
Соња Мирческа

